
 “የጅማ መናኸሪያ ... ወደ ገጽ 4 ዞሯል

ኢትዮጵያ በሰጥቶ  ... ወደ ገጽ 4 ዞሯል

ኢትዮጵያ የሀገር  ... ወደ ገጽ 4 ዞሯል

በኤክስፖው ከ30ሺ  ... ወደ ገጽ 4 ዞሯል

ሞገስ ተስፋና ሙሉቀን ታደገ

ጅማ:- የጅማ መናኸሪያ በወቅቱ ተገንብቶ አገልግሎት 
መስጠት ባለመቻሉ ለእንግልት ተዳርገናል ሲሉ ለኢትዮጵያ 
ፕሬስ ድርጅት አስተያየታቸውን የሰጡ ተሳፋሪዎችና 

ሹፌሮች ተናገሩ። የችግሩን አሳሳቢነት በመረዳት በሁለት 
ወር ጊዜ ውስጥ ግንባታውን በማጠናቀቅ ለአገልግሎት ክፍት 
ለማድረግ እየተሠራ መሆኑን የጅማ ከተማ ትራንስፖርትና 
ሎጂስቲክ ኤጀንሲ ጽሕፈት ቤት ገልጿል።

ከጅማ ወደ አጋሮ የትራንስፖርት አገልግሎት የሚሰጠው 

ሹፌር ሰይድ ሻሚል እንደገለጸው፣ የጅማ አውቶብስ 
መናኸሪያ አገልግሎት በተያዘለት ወቅት ግንባታው ተጠናቆ 
አገልግሎት ባለመሰጠቱ በሥራቸው ላይ ጫና እያሳደረ ነው። 
አሁን አገልግሎት እየሰጠ ያለው መናኸሪያ በሳምንት ከሁለት 

“የጅማ መናኸሪያ በወቅቱ ተገንብቶ አገልግሎት መስጠት 
ባለመቻሉ ለእንግልት ተዳርገናል”

- ተሳፋሪዎችና ሹፌሮች 

“ በሁለት ወር ጊዜ ውስጥ ግንባታውን በማጠናቀቅ ለአገልግሎት 
ክፍት ለማድረግ እየተሠራ ነው”

- የጅማ ከተማ ትራንስፖርትና ሎጂስቲክስ ኤጀንሲ ጽሕፈት ቤት 

በዛብህ ወንድሙ  (ዶ/ር) ሙሐመድ ጀማል (ዶ/ር)

ኢትዮጵያ በሰጥቶ መቀበል መርሕ የባሕር በር ተጠቃሚ 
የምትሆንበትን መንገድ ማጠናከር ይገባል

ጌትነት ተስፋማርያም

ባሌ ሮቤ፡- ኢትዮጵያ በሠጥቶ መቀበል መርሕ 
የባሕር በር ተጠቃሚ የምትሆንበትን መንገድ ማጠናከር 
እንደሚገባ መደወላቡ ዩኒቨርሲቲ አመላከተ::

በመደወላቡ ዩኒቨርሲቲ “የባሕር መውጫና 
ኢትዮጵያ” በሚል ርዕስ የፓናል ውይይት መድረክ 
ትናንት ተካሂዷል::

ዩኒቨርሲቲው የአካዳሚክ፣ ምርምር፣ ማኅበረሰብ 
አገልግሎትና የቴክኖሎጂ ሽግግር ምክትል ፕሬዚዳንት 
በዛብህ ወንድሙ (ዶ/ር) በወቅቱ እንደገለጹት፤ ኢትዮጵያ 
የጋራ ተጠቃሚነትን መሠረት ባደረገ አካሄድ  የባሕር 
መውጫ ባለቤት የምትሆንበትን አማራጮች ማስፋት 
ይኖርባታል:: 

ከባሕር በ60 ኪሎ ሜትር ርቀት ላይ የምትገኘው 
ኢትዮጵያ በሠላማዊ መንገድና በውይይት ከምሥራቅ 

ሞገስ ፀጋዬ

አዲስ አበባ፡- ኢትዮጵያ የሀገር ውስጥና 
የውጭ ሀብትን በማስተባበር ፈጣንና ቀጣይነት 
ያለው የኢኮኖሚ እድገት እያስመዘገበች 
መሆኑን የፕላንና ልማት ሚኒስቴር አስታወቀ፡፡ 
አስረኛው የአፍሪካ ዘላቂ ልማት ቀጣናዊ ፎረም 
(ARFSD-10) በትናንትናው ዕለት በተባበሩት 
መንግሥታት የአፍሪካ ኢኮኖሚክ ኮሚሽን 
ተካሂዷል፡፡ 

ኢትዮጵያ 
የሀገር ውስጥና የውጭ ሀብትን 
በማስተባበር የኢኮኖሚ እድገት 

እያስመዘገበች ነው

ፍጹም አሰፋ (ዶ/ር)

 በኤክስፖው 
ከ30 ሺህ በላይ ዜጎች ነፃ 

የሕክምና ምርመራና የምክር 
አገልግሎት ያገኛሉ

- ዓለም አቀፍ የጤና ኤክስፖ 
ከግንቦት 9 እስከ 11 በአዲስ 
አበባ ይካሄዳል

ፋንታነሽ ክንዴ

አዲስ አበባ፡- በአፍሮ ኤዥያ ኤክስፖ ከ30 
ሺህ በላይ ዜጎች ነፃ የሕክምና ምርመራና የምክር 
አገልግሎት እንደሚያገኙ የኤክስፖው አዘጋጅ 
ኮሚቴ አስታወቀ፡፡  ኤክስፖው “ድልድዮችን 
እንገንባ ሕይወትን እናድን” በሚል መሪ ቃል 
ከግንቦት 9 እስከ 11 ቀን 2016 ዓ.ም በአዲስ 
አበባ ኤግዚቢሽን ማዕከል ይካሄዳል፡፡



ዜና

ራስወርቅ ሙሉጌታ      
    

የአንድን ሀገር ምጣኔ ሃብት ለማሳደግ እንዲሁም 
በርካታ የሥራ ዕድሎችን ለመፍጠር የሥራ ፈጠራ 
(ኢንተርፕርነርሺፕ) አዋጭ መንገድ መሆኑ ይነገራል። 
በስፋት የሚታወቅውም በግለሰብ ደረጃ በሚከናወኑ 
ተግባራት አዳዲስ ምርቶች፤ የምርት ሂደቶችንና 
አገልግሎቶችን በማስተዋወቅ ሰፊ የገበያ ድርሻን ለማግኘት 
መሥራት ነው። በአንጻሩ የመንግሥት አገልግሎት 
ሰጪውም አገልግሎቱን በተሻለ ጥራትና ቅልጥፍና 
ተደራሽ ለማድረግ የኢንተርፕርነርሽፕ ክህሎት ሊኖረው 
እንደሚገባ ይገለጻል። ፐብሊክ ኢንተርፕርነርሽፕ 
በኢትዮጵያ እምብዛም የሚታወቅ ባይሆንም ከቅርብ 
ግዜ ወዲህ እየተተገበረና ውጤት እያስመዘገበ መሆኑ 
ይነገራል።    

የኢንተርፕርነርሽፕ ልማት ኢንስቲትዩት ዋና 
ሥራ አስፈጻሚ ሀሰን ሁሴን(ዶ/ር) እንደሚያብራሩት 
ኢንተርፕርነርሽፕ የሚጀምረው  የተለመደውን  ትክክል  
ነው የተባለውን  አሠራርና  አካሄድ  ጥያቄ ውስጥ 
በማስገባት ነው።  በግለሰብ ደረጃ የአመለካከት ለውጥ 
ለማምጣት ለዓመታት የተሠራው ሥራ ጥሩ ውጤት 
ማስመዝገብ አስችሏል። ነገር ግን ይህ ለውጥ  ሀገራዊ 
ፋይዳ ሊኖረው የሚችለው በመንግሥትም በኩል ፐብሊክ 
ኢንተርፕርነርሽፕ  መተግበር ሲችል ነው። በአሁኑ ወቅት 
በስፋት እንደሚስተዋለው የመንግሥት ትኩረት ሌብነትና 
ሙስና ላይ ነው።  ነገር ግን አገልግሎት ላይ የማይውሉ 
በርካታ የሚባክኑ ሀብቶች አሉ።

በመንግሥት ተቋማት ኃላፊነትን በመውሰድ 
ሥራን ላለመሥራት፤ አይቻልም፤ ኃላፊው ቢሮ የለም፣ 
መመሪያው አይፈቅድም፣ ወዘተ የሚሉ የተለመዱ 
መልሶች ዛሬም አሉ የሚሉት ሀሰን (ዶ/ር)፣ በአንጻሩ 
በየተቋማቱ ከፍተኛ ብቃትና  ችግሮችን ቶሎ የመፍታት 
አቅም ያላቸው ባለሙያዎች እንዳሉም ጠቁመዋል፡፡

ነገር ግን ለእነዚህ ሰዎች ምቹ ሁኔታ ባለመፈጠሩ 

የመንግሥት አገልግሎት ዘርፍን ውጤታማ ለማድረግ ምን መደረግ አለበት?

በአካባቢያቸው ያለውን ችግር መፍታት እየቻሉ 
ሳይተገብሩት ይቀራሉ።  በኮሮና ወቅት ሥራ በቢሮ 
መከናወን አስቸጋሪ የነበረ ቢሆንም ብዙ አዳዲስ ነገሮች 
ተፈጥረው እንደ ሀገር በርካታ ሥራዎች መከናወናቸው 
ለዚህ ጥሩ ማሳያ ይሆናል። 

በተጨማሪም በበርካታ ተቋማት በርካታ ቁሳቁሶች 
ዎርክ ሾፖች በራስ አቅም ብዙ ሊሠሩ እየቻሉ በትንንሽ 
ምክንያቶች ቆመዋል። በርካታ ስታርት አፖች ደግሞ 
እነዚህን አጋጣሚዎች በማጣታቸው ሀሳቡ እያላቸው 
ተቀምጠዋል። የፐብሊክ ኢንተርፕርነርሽፕ መተግበር  
እነዚህን ችግሮች  ለመቅረፍ የሚያስችል ይሆናል ይላሉ። 

«የፐብሊክ ሰርቪስ ሪፎርም ፐብሊክ  
ኢንተርፕርነርሽፕን ያካትታል» ያሉት ደግሞ የኢትዮጵያ 
ሲቪል ሰርቪሰ ኮሚሽን ኮሚሽነር  መኩሪያ ኃይሌ (ዶ/ር) 
ናቸው ።  

መኩሪያ (ዶ/ር) እንደሚያብራሩት፤ በኢትዮጵያ ያለው 
ሲቪል ሰርቪስ አገልግሎት ከመቶ አስራ አምስት ዓመት 
በላይ እድሜ ያስቆጠረ ቢሆንም ዛሬም በርካታ ተግዳሮቶች 
ያሉበት ነው።  ወቅቱ ከሚጠይቀው አኳያ ለውጥ 
የሚያስፈልግ በመሆኑም በመንግሥት በኩል ዝርዝር 

ጥናት ተከናውኖ ዘመኑን የሚዋጅ ሥርዓት ለመዘርጋት 
የመንግሥት አስተዳደርና አገልግሎት  ፖሊሲ ተዘጋጅቷል። 
በዚህ ፖሊሲ እንዲተገበሩ በቀዳሚነት ከተመላከቱት 
ጉዳዮች መካከል አገልግሎቱ ፐብሊክ  ኢንተርፕርነርሽፕ 
ባሕሪ እንዲኖረው ማስቻል አንዱ  ነው።  ይህ አሁን 
ያለውን ሁኔታ ለማስተካከል ብቻ ሳይሆን በቀጣይም ከጊዜ 
ጋር ለመራመድ የሚያስችለው ይሆናል።

ፐብሊክ ኢንተርፕርነርሽፕ በዋናነት ጊዜንና 
ቴክኖሎጂን በየወቅቱና በየሁኔታው የሚፈጠሩ 
አጋጣሚዎችን በአግባቡ ለመጠቀም የሚያስችል ነው 
ያሉት መኩሪያ (ዶ/ር)፣ በተለመደው አካሄድና በትምህርት 
አንድ ተቋም ትልቅ የበቃ ነው ሊባል የሚችለው ብዙ 
ሀብት፤ ትልቅ ሕንጻና በርካታ በጀት ሲኖረው ነው። አሁን 
ባለው ዘመን እውቀት፣ አሠራርና ብቁ ኤክስፐርት እንደ 
ሀብት የሚወሰዱበትና ግዑዝ የሆነው ነገር  ጠቀሜታው 
እየቀነሰ መጥቷል ብለዋል። 

በመንግሥት በኩል በዚህ ዓመት ለአገልግሎትና 
ለእቃ ስምንት መቶ ቢሊዮን ብር በጀት ይዟል። ይህ በጀት 
ውጤታማ እንዲሆንና የዜጎችን ሕይወት እንዲቀይር 
ከተፈለገ በመንግሥት መዋቅር ፍጥነትና ጥራት የሚያሟላ 

በሕገወጥ ሥራ በተሰማሩ አካላት ላይ የሚወስደውን 
እርምጃ አጠናክሮ እንደሚቀጥል ባለሥልጣኑ አስታወቀ

የኢንተርፕርነር ሥራ የሚያድግበት ምቹ ሁኔታ 
ሊፈጠር ይገባል። በተጨማሪም የመንግሥትና የግል 
ኢንተርፕርነሮችም በቅንጅት ተናበው ሊሠሩ  እንደሚገባ 
ጠቁመዋል። 

የኢትዮ ጅቡቲ ባቡር ትራንስፖርት ዋና ሥራ 
አስፈጻሚ አብዲ ዘነበ (ዶ/ር) በበኩላቸው ተቋማቸው 
ፐብሊክ  ኢንተርፕርነርሽፕ በመተግበሩ የሚታይ ለውጥ 
ማስመዝገቡን ይናገራሉ።  

  አብዲ (ዶ/ር) “ፐብሊክ ኢንተርፕርነር ሊተገበር 
የሚችለው በጋራ ነው። በተቋማችን አራት ሺ የሚደርሱ 
ያሉ ሲሆን ከዚህ ውስጥ ሰማኒያ በመቶ የሚሆኑት 
ወጣቶች ናቸው። ፐብሊክ ኢንተርፕርነርሽፕ ወደ 
ትግበራ የገባውም እነዚህን ሁሉ  በማካተት ሲሆን 
ሥራውንም የጀመርንው በማኔጅመንት ደረጃ ራስን 
ከመለወጥ ጀምረን ነው” ብለዋል።

ለረጅም ግዜ በብልሽት ቆመው የነበሩ ማሽኖችን ወደ 
ሥራ ከማስገባትም ጀምሮ በርካታ ሥራዎችን ማከናወን 
ተችሏል ያሉት አብዲ (ዶ/ር)፣ በዚህም ከሌሎች ለውጦች 
በተጓዳኝ ባለፉት ሁለት ዓመታትም ገቢውንም ከነበረበት 
አንድ ነጥብ 78 ቢሊዮን ብር ወደ አምስት ቢሊዮን 
ማሳደግ ተችሏል። ይህንንም ለማከናወን ያስቻለን 
ከኢንተርፕርነርሽፕ ልማት ኢንስቲትዩት ጋር  ሥልጠና 
በመውሰድና በጋራ መሥራት በመቻላችን ነው ሲሉም 
አብራርተዋል። 

በሲቪል ሰርቪስ ውስጥ ሊኖር የሚገባው ፐብሊክ  
ኢንተርፕርነርሽፕ በቀዳሚነት ሕዝብንና ሀገርን 
የማገልገል ጠንካራ ፍላጎት መኖርን ይጠይቃል። ለዚህም 
በተሠማሩበት የሥራ መስክ ችግሮችን በነቂስ መለየት፤ 
እነዚህ ችግሮች የሚቀረፉባቸውን መንገዶችና አሠራሮችን 
በመዘርጋትና ሁኔታዎችን በማመቻቸት ለሥራ ምቹ 
ከባቢን መፍጠርም ይጠበቃል ያሉት ሥራ አስፈጻሚው፤  
በዚህ ሂደት የአስተሳሰብና የመዋቅር ለውጦችም ሊደረጉ 
ይችላሉ ብለዋል፡፡

ዳግማዊት ግርማ

አዲስ አበባ:- ሕገወጥ ሥራ በሚሠሩ አካላት ላይ 
የሚወስደውን እርምጃ አጠናክሮ እንደሚቀጥል የአዲስ 
አበባ ከተማ አስተዳደር የደንብ ማስከበር ባለሥልጣን 
አስታወቀ። ባለሥልጣኑ ባለፉት ዘጠኝ ወራት በመዲናዋ 
ከ74 ሺህ በሚልቁ ሕገወጥ የጎዳናና በረንዳ ነጋዴዎች ላይ 
እርምጃ መውሰዱንም አመልክቷል።

የአዲስ አበባ ከተማ አስተዳደር የደንብ ማስከበር 
ባለሥልጣን የበጀት ዓመቱን የዘጠኝ ወር አፈጻጸም 
ከባለድርሻ አካላት ጋር በመሆን ትናንት ገምግሟል።

የተቋሙ ምክትል ሥራ አስኪያጅ አቶ ደሳለኝ ፉፋ 
በዚሁ ወቅት እንደገለጹት፤  ባለሥልጣኑ ባለፉት ዘጠኝ 
ወራት ሕገወጦች ላይ እርምጃ ከመውሰድ አንፃር አመርቂ 
ተግባራትን ፈፅሟል። በቀጣይም ሕገወጥ ሥራ ካልሠራሁ 
መኖር አልችልም በሚሉ አካላት ላይ የሚወስደውን 
እርምጃ አጠናክሮ ይቀጥላል።

ከመሬት ወረራ ጋር በተያያዘ ባለሥልጣኑ አሁን 
በጥብቅ ክትትል እየሠራ መሆኑን ያመላከቱት ምክትል 
ሥራ አስኪያጁ፤ ባለሥልጣኑ ከአስር ሚሊዮን ካሬ በላይ 
መሬት ለመሬት ባንክ በማስተላለፍ ጥበቃ በማድረግ ላይ 
ስለመሆኑም አመልክተዋል።

እንደምክትል ሥራ አስኪያጁ ገለጻ፤ በተቋማቸው 
እስካሁን የተለዩትን ችግሮች እግር በእግር እየተከታተሉ 
የማቅናት ሥራዎች ቢሠሩም ሕገወጥ ግንባታ ላይ 
መሠራት የሚገባቸው ቀጣይ የቤት ሥራዎች አሉ።  

በደምብ ማስከበር ሂደቱ ላይ ከባለድርሻ አካላት 
ጋር የሚሠራውን ሥራ በተመለከተም ከሥራ በኋላ 
ያሉ ውጤቶችንም የመገምገምና ክፍተትን የማሟላት 
ተግባራት እንደሚከውኑ ተናግረዋል።

ባለሥልጣኑ ባለፉት ዘጠኝ ወራት ከሁለት ሚሊዮን 
በላይ ለሆኑ የኅብረተሰብ ክፍሎች የደምብ ማስከበር ሥራ 
ሂደቱንና መሠል ጉዳዮች ላይ የግንዛቤ ማስጨበጥ ሥራ 
ስለመሠራታቸውም አቶ ደሳለኝ አንስተዋል።

በመድረኩ ሪፖርት ያቀረቡት የባለሥልጣኑ የለውጥና 
መልካም አስተዳደር ሥራዎች ዳይሬክተር አቶ ዳንኤል 
ቀፀላ እንዳሉት ተቋሙ ባለፉት ዘጠኝ ወራት ሕገወጥነትን 
ከመከላከል አንፃር ሰፊ ሥራዎች ሠርቷል። በዚህም 74 
ሺህ 295 ሕገወጥ የጎዳናና በረንዳ ነጋዴዎች ላይ እርምጃ 
ወስዷል።

ባለሥልጣኑ በበጀት ዓመቱ ዘጠኝ ወራት 65 ሺህ 
ሕገወጥ ነጋዴዎች  ላይ እርምጃ ለመውሰድ አቅዶ ከ74 
ሺህ በሚልቁት ላይ ርምጃ መውሰዱንም ጨምረው 
ገልጸዋል፡፡

በሚቀጥሉት ቀናት በአብዛኛዎቹ በልግ አብቃይ 
አካባቢዎች ዝናቡ ተጠናክሮ ይቀጥላል

ሄለን ወንድምነው

አዲስ አበባ፡- በሚቀጥሉት ስምንት ቀናት በአብዛኛዎቹ 
በልግ አብቃይ አካባቢዎች የበልግ ዝናብ ተጠናክሮ 
እንደሚቀጥል የኢትዮጵያ ሚቲዎሮሎጂ ኢንስቲትዩት 
አስታወቀ፡፡ በሚቀጥሉት ቀናት የሚጠበቀው እርጥበት 
የመኸር ሰብሎችን ወቅቱን ጠብቆ ለመዝራት ምቹ ስለሚሆን 
አርሶ አደሮች አስፈላጊውን የግብዓት ዝግጅት ማድረግ 
እንዳለባቸው ተጠቁሟል፡፡

በሚቀጥሉት ስምንት ቀናት የበልግ ዝናብ በአብዛኛዎቹ 
በልግ አብቃይ አካባቢዎች በተጠናከረ ሁኔታ እንደሚቀጥል 
የኢትዮጵያ ሚቲዎሮሎጂ ኢንስቲትዩት ለኢፕድ በላከው 
መግለጫ አስታውቋል፡፡

በተለይም የምድር ወገብን አቋርጦ ወደ ኢትዮጵያ 
ከሚገባው እርጥበት አዘል የአየር ሁኔታ ጋር ተያይዞ 
የተሻለ የደመናና የዝናብ ሥርጭት በደቡባዊው አጋማሽ፣ 
በመካከለኛውና በምሥራቅ የሀገሪቱ ክፍሎች ላይ ቀጣይነት 
እንደሚኖራቸው ተጠቁሟል፡፡

ከዚሁ ጋር በተያያዘም በደቡብ፤ በደቡብ ምሥራቅ፣ 
በሰሜን ምሥራቅ፣ በምሥራቅ፣ በመካከለኛው፣ እንዲሁም 
በስምጥ ሸለቆ አካባቢዎች የተሻለ ዝናብ የሚያገኙ ይሆናል፡፡ 
የበልግ አብቃይ አካባቢዎች በርካታ ቦታዎቻቸውን የሚሸፍን 
ከቀላል እስከ ከባድ መጠን ያለው ዝናብ እንደሚያገኙ 
ተመላክቷል፡፡

በተጨማሪም በውሃ አካላትና በከባቢ አየር ውስጥ 
ከሚጠናከሩት የሚቲዎሮሎጂ ገጽታዎች ላይ በመነሳት 
በደቡብ ምሥራቅ፣ መካከለኛው፤ በምሥራቅና በሰሜን 
ምሥራቅ የሀገሪቱ አካባቢዎች ላይ ቅጽበታዊ ጎርፍ ሊያስከትል 
የሚችል ከባድ መጠን ያለው ዝናብ እንደሚያገኙ አኃዛዊ 
የትንበያ መረጃዎች ያመላክታሉ፡፡

ከኦሮሚያ ክልል ሁሉም የሸዋ ዞኖች፣ አርሲና ምዕራብ 
አርሲ፣ ባሌና ምሥራቅ ባሌ፣ ጉጂና ምዕራብ ጉጂ፤ ቦረና፤ 
ምዕራብና ምሥራቅ ሐረርጌ፣ እንዲሁም ሐረሪ እና ድሬዳዋ፤ 
አዲስ አበባ፤ ከአማራ ክልል የሰሜንና የደቡብ ወሎ ዞኖች፣ 
የሰሜን ሸዋና የኦሮሚያ ልዩ ዞን፣ የአፋር ክልል ዞኖች፤ 
ከትግራይ ክልል የደቡብ፣ የደቡብ ምሥራቅ፣ ማዕከላዊ፤ 
የምሥራቅ ትግራይ ክልል ዞኖች፤ የደቡብ ኢትዮጵያ ክልል 
ዞኖች፤ የደቡብ ምዕራብ ኢትዮጵያ ክልል ዞኖች፤ የማዕከላዊ 
ኢትዮጵያ ክልል ዞኖች፤ የሲዳማ ክልል ዞኖች፤ የሶማሌ 

ክልል ዞኖች ብዙ ቦታዎቻቸውን የሚያዳርስ የተስፋፋ 
ዝናብ እንደሚኖራቸው ተጠቅሷል፡፡ በእነዚህ አካባቢዎች 
በአንዳንድ ስፍራዎቻቸው ላይም ከባድ መጠን ያለው ዝናብ 
እንደሚያገኙ ተጠቅሷል፡፡

ከኦሮሚያ ክልል ቄለም ወለጋ፣ ምዕራብ ወለጋ፣ ቡኖ 
በደሌ፣ ጅማ፣ ኢሉባቦር፤ ከአማራ ክልል የደቡብ ጎንደር 
ዞን፣ የባሕርዳር ዙሪያ፣ የዋግኸምራ ዞኖች፣ የጋምቤላ ክልል 
ዞኖች፤ ከቤንሻንጉል ክልል የአሶሳ፣ የማአኮሞ ልዩ ወረዳ፤ 
ከቀላል እስከ መካከለኛ መጠን ያለው ዝናብ እንደሚኖራቸው 
በመግለጫው ተጠቅሷል፡፡

በአፋር ክልል፣ በሐረር፣ በድሬዳዋ፣ ምሥራቅ ሸዋ፣ 
የሶማሌ ክልል ዞኖች፣ አዲስ አበባ እና በምሥራቅ አማራ 
አካባቢዎች ከሚኖረው ተደጋጋሚነት ያለው ከባድ መጠን 
ያለው ዝናብ በመነሳት ቅጽበታዊ ጎርፍ የሚያስከትል አቅም 
ስለሚኖረው ከወዲሁ አስፈላጊው ጥንቃቄ እንዲያደርጉ 
ተመላክቷል፡፡

በሌላ በኩል በሚቀጥሉት ስምንት ቀናት የሚጠበቀው 
የመኸር ሰብሎችን ወቅቱን በጠበቀ ሁኔታ ለመዝራት አመቺ 
በመሆኑ አርሶአደሮች የሚገኘውን እርጥበት ለመጠቀም 
አስፈላጊውን የግብዓት ዝግጅት ሊያደርጉ እንደሚገባ 
ተገልጿል፡፡

የሚጠበቀው እርጥበት ቀደም ብለው ለተዘሩ የበልግ 
ሰብሎችና ለቋሚ ተክሎች የውሃ ፍላጎትን ለማሟላት፣ 
ለእንስሳት መኖና የመጠጥ ውሃ አቅርቦትን ለማሻሻል 
እንዲሁም ለኃይል ማመንጫነት የሚያገለግሉ ግድቦችን የውሃ 
መጠንም ለማሻሻል ከፍተኛ ሚና እንደሚኖረው ተገልጿል፡፡

 በተለይም በመደበኛ ሁኔታ ውሃ አጠር የሆኑ አካባቢዎች 
በማሳም ሆነ ከማሳ ውጪ የውሃ እቀባ ሥራዎችን በማከናወን 
በየመሐሉ ለሚከሰቱ ደረቅ ሰሞናት ጥቅም ላይ ለማዋል 
የሚያስችል ዝግጅት ማድረግ እንደሚያስፈልግ ተጠቁሟል።



አዲስ ዘመን   ረቡዕ ሚያዝያ 16 ቀን 2016 ዓ.ም

ዜና

ገጽ 3

ዘላለም ግዛው 

አዲስ አበባ:- በሕጻናትና በሴቶች ላይ እየተሠሩ ያሉ 
ሥራዎች ለደቡብ ሱዳን ጥሩ ተሞክሮ እንደሚሆኑ የውጭ 
ግንኙነት እና የሠላም ጉዳዮች ቋሚ ኮሚቴ ምክትል 
ሰብሳቢ ፈቲህ ማህዲ (ዶ/ር) ገለጹ።    

በደቡብ ሱዳን የሥርዓተ ፆታ፣ የሕጻናት እና 
ማኅበራዊ ጉዳይ ሚኒስትር አያ ቤንጃሚን የተመራ ልዑክ 
ትናንት ከሕዝብ ተወካዮች ምክር ቤት የተለያዮ ቋሚ 
ኮሚቴ ተወካዮች ጋር የልምድ ልውውጥ አድርጓል። 

በውይይቱ ላይ ፈቲህ ማህዲ (ዶ/ር) እንደገለጹት፤ 
በሕጻናትና በሴቶች ላይ እየተሠሩ ያሉ ሥራዎች ለደቡብ 
ሱዳን ጥሩ ተሞክሮ ናቸው። በሴቶች ላይ  ያተኮሩ 
ሥራዎች  ከጊዜ ወደ ጊዜ ሴቶች ተሳትፏቸው እየጨመረ 
እንዲመጣ አድርገዋል።

በሀገራቱ መካከል ያለው ወዳጅነት እየጠነከረ 
እንደሚገኝ ጠቁመው፣ በከፍተኛ አመራሩና በጠቅላይ 
ሚኒስትር ደረጃ ጉብኝቶች እንደነበረ አስታውሰዋል።  

ኢትዮጵያ ለደቡብ ሱዳን በርካታ የቴክኒክ ድጋፎችን 
ታደርጋለች ያሉት ፈቲህ (ዶ/ር)፤ ደቡብ ሱዳኖች 
በኢትዮጵያ ከፍተኛ ትምህርት ተቋማት እና ቴክኒክና 
ሙያ ተቋማት እየተማሩ እንደሚገኙ አመልክተዋል። 
ፀጥታና ደኅንነት ላይ በርካታ ድጋፎችና ውይይቶች 
እንዳሉም በማብራሪያቸው አንስተዋል።  

በቀጣይ ሁለቱን ሀገራት የሚያጠናክረው የመሠረተ 
ልማት ግንባታ ላይ ትኩረት ተደርጎ ይሠራል። የሁለቱ 
ሀገራት የሕዝብ ለሕዝብ ግንኙነት እና የንግድ ልውውጥ 
እየተጠናከረ ይቀጥላል ብለዋል። 

ኢትዮጵያ እንደ ዓባይ ግድብ ባሉ ሜጋ ፕሮጀክቶች 
ለራሷ ብቻ ሳይሆን በቀጣናው ላሉ ለአፍሪካ ሀገራት 
ኬንያ፣ ሱዳን፣ ደቡብ ሱዳን፣ ዑጋንዳ፣ ታንዛኒያና 
መሰል ሀገራት ኃይል አቅርቦትን ለማሟላት እየሠራች 
እንደምትገኝም ነው የጠቆሙት። 

እንደ ዓባይ ያሉ ሜጋ ፕሮጀክቶች በጋራ ተጠቃሚነትን 
የሚያረጋግጡ መሆናቸውንም ተናግረዋል። በቀጣናው 
ሠላም መስፈን እና መረጋጋት እንዲኖር በሁለትዮሽ 
ግንኙነት ላይ በመመሥረት በጋራ መሥራት እንደሚገባ 
ውይይት ተደርጓል። 

የፓርላማ ተመራጭ ሴቶች ኮከስ ሰብሳቢ ወ/ሮ 

በሕጻናትና ሴቶች ላይ እየተሠሩ ያሉ ሥራዎች 
ለደቡብ ሱዳን ጥሩ ተሞክሮ ይሆናሉ

ኬሚያ ጁንዲ፤ ኮከሱ ሴቶችን በማብቃት በምክር ቤት 
የተሰጡ ተልዕኮዎችን እየተወጣ መሆኑን አመልክተዋል። 

ሕግ ሲወጣ የሴቶችን ተጠቃሚነት እና ተሳታፊነትን 
ማዕከል ባደረገ መልኩ እንዲሆን በማድረግ ሚናውን 
መወጣቱንም ነው የጠቆሙት። ክትትል እና ቁጥጥር 
ሲደረግ የሥርዓተ ፆታ ጉዳይ ባግባቡ እየተተገበረ 
ስለመሆኑ የሚታይበት አግባብ መኖሩን አመልክተዋል። 

የሴቶችን ብቃት እና አቅም በማጠናከር በርካታ 
ለውጦች ተገኝተዋል፤ በፓርላማ ቁጥራቸውን እንዲሁም 
ብቃታቸውን የማሳደግ ሥራ መሠራቱን ተናግረዋል። 
ቋሚ ኮሚቴዎችን በመምራት 50 በመቶ ውክልና 
እንዳላቸውም በማብራሪያቸው አመልክተዋል። 

በምክር ቤት ብቻ ተወስኖ እንዲቆይ አንፈልግም፤ 
የሴቶች ተሳታፊነት በአመራር ሰጪነት እንዲያድግ 
እንፈልጋለንም ብለዋል። “በሁሉም መዋቅር ተገቢ 
ውክልና እንዲኖር እንፈልጋለን፤ ይህንን ተሞክሮም 
በጎረቤት ሀገራት እንዲተገበር ፍላጎት አለን። በተጨባጭ 
ለውጥ አምጥተው አሳይተዋል” ነው ያሉት። 

ልምድ መውሰድ አቅምን እንደሚያጎለብትና 
በሴቶች ላይ የሚሠሩ ሥራዎችም ውጤታማ እንዲሆኑ 

እንደሚያደርግም ተናግረዋል። 
ጠቃሚ ውይይት መደረጉን ያነሱት የደቡብ ሱዳን 

ፕሬስ ሴክሬታሪ ዳይሬክተር አስቴር ፊክሬ በበኩላቸው 
ሴቶች በፖለቲካ ተሳታፊ እንዲሆኑ ኢትዮጵያ 
የተገበረችው ለደቡብ ሱዳን በተሞክሮነት የሚወሰድ 
መሆኑን አንስተዋል። ሴቶች በፖለቲካ እና ኢኮኖሚ 
ተሳታፊ እንዲሆኑ እና በአመራር ሰጪነት እንዲሳተፉ 
መደረጉ በመልካም የሚወሰድ ነው ብለዋል።  

ደቡብ ሱዳን በግጭት ውስጥ የቆየች ሀገር መሆኗን 
በመጠቆምም፤ ተሞክሮውን በመቀመር በሚደረግ ምርጫ 
በመደራጀት ጥረት ለማድረግ እንደሚያግዝ፤ እውቀትን 
መሠረት ያደረገ ውይይት ለማካሄድ እንደሚጠቅም 
እንዲሁም የሴቶችን ተሳታፊነትና ተጠቃሚነት ለማስፈን፣ 
ትኩረት ተሰጥቶ እንዲሰራ ለማቀድ እንደሚያግዝ ነው 
የተናገሩት።  

ሴቶችን በማብቃት፣ በልማት ተሳትፏቸውን 
በማሳደግ እንዲሁም በአመራር ሰጪነት ላይ አቅማቸውን 
በመገንባት በኢትዮጵያ የተሠራው ሥራ ለደቡብ ሱዳን 
ተሞክሮ ሊሆን እንደሚገባም አመልክተዋል። 

አማን ረሺድ

አዲስ አበባ፡- መሠረታዊ የእንስሳት መድኃኒቶች 
መዘርዝር መዘጋጀቱ አጠቃላይ የእንስሳት ጤና ዘርፍን 
ለማሻሻል እንደሚረዳ የኢትዮጵያ ግብርና ባለሥልጣን 
ዋና ዳይሬክተር አምባሳደር ድሪባ ኩማ ገለጹ፡፡ 

ባለስልጣኑ ብሩክ ኢትዮጵያ ከተባለ መንግሥታዊ 
ካልሆነ ድርጅትና ከኢትዮጵያ እንስሳት ሐኪሞች ማኅበር 
ጋር በመተባበር አስፈላጊ የሆኑ የእንስሳት መድኃኒት 
መዘርዝርን በትናንትናው ዕለት ይፋ አድርጓል፡፡

የኢትዮጵያ ግብርና ባለሥልጣን ዋና ዳይሬክተር 
አምባሳደር ድሪባ ኩማ በወቅቱ እንደገለጹት፤ መሠረታዊ 
የእንስሳት መድኃኒቶች መዘርዝር መዘጋጀቱ መንግሥት 
አጠቃላይ ለእንስሳት ጤና ዘርፍ መሻሻል ካስቀመጠው 
ፖሊሲ አኳያ ውጤታማ ሥራ ለመሥራት የጎላ ሚና 
ይኖረዋል፡፡

የመድኃኒት መዘርዝሩ ለስድስት የእንስሳት ዝርያዎች 
የሚውል አስፈላጊ የመድኃኒት መዘርዝር መሆኑን 
ጠቅሰው፤ በእንስሳት ላይ የሚያጋጥሙ በሽታዎችን 
በነባሩ መድኃኒት መከላከል ባይቻል ተጨማሪ ጥናት 
ሳያስፈልግ በተዘጋጀው መዘርዝር መሠረት መድኃኒት 
ከውጭ ማስገባት ወይም በሀገር ውስጥ ለማምረት 
የሚያስችል ነው ብለዋል፡፡     

ከዚህ ቀደም በሀገር አቀፍ ደረጃ አስፈላጊ የሆኑ 
የእንስሳት መድኃኒት መዘርዝር ባለመኖሩ ዘርፉ 
በከፍተኛ ደረጃ መፈተኑን ገልጸው፤ በቀጣይ በተዘጋጀው 
የመድኃኒት መዘርዝር መሠረት የእንስሳት በሽታን በቀላሉ 
መከላከል እንደሚቻል ገልጸዋል፡፡ 

ባለሥልጣኑ የእንስሳትና የግብርና ምርት ጥራትን 

መሠረታዊ የመድኃኒቶች መዘርዝር መዘጋጀቱ 
የእንስሳት ጤናን ለማሻሻል ይረዳል

ለማስጠበቅ በትኩረት እየሠራ መሆኑን የጠቆሙት 
አምባሳደር ድሪባ፤ የመድኃኒት መዘርዝሩ ለቀንድ 
ከብቶች፣ ለበግና ፍየል፣ ለአህያ፣ ለፈረስ፣ ለዶሮ፣ 
ለግመል፣ ለድመትና ውሻ የሚያገለግል ነው ብለዋል፡፡

የነበረው የእንስሳት መድኃኒት አቅርቦትና የጥራት 
ደረጃ አነስተኛ በመሆኑ የተዘጋጀው የመድኃኒት መዘርዝር 
አቅርቦቱን በማሻሻል የተለያየ የእንስሳት መድኃኒት 
አማራጮች እንዲኖሩ በማድረግ በኩል ከፍተኛ እገዛ 
እንደሚያደርግ አመልክተዋል፡፡

በመድኃኒት መዘርዝር ዝግጅቱ የእንግሊዝ 
መንግሥት፣ የተለያዩ አጋር አካላትና ከስድስት 

ዩኒቨርስቲዎች በተውጣጡ መምህራን ተጠንቶና 
ተገምግሞ ተግባራዊ እንዲሆን በግብርና ሚኒስቴር 
እንዲፀድቅ መደረጉን አምባሳደር ድሪባ አስረድተዋል፡፡

መንግሥት ከውጭ የሚገቡ የእንስሳት 
መድኃኒቶችን በሀገር ውስጥ እንዲመረቱ አቅጣጫ 
ማስቀመጡን አውስተው፤ ለተግባራዊነቱ ባለሥልጣኑ 
ከሚመለከታቸው ባለድርሻ አካላት ጋር በቅንጅት እየሠራ 
ነው ብለዋል፡፡ 

የብሩክ ኢትዮጵያ ተጠሪ አቶ ዮሐንስ ቃሲም 
በበኩላቸው፤ በኢትዮጵያ መሠረታዊ የሆነ የእንስሳት 
መድኃኒቶችና ክትባቶች በበቂ ሁኔታ አለመኖር 
የእንስሳትን ደኅንነት ለማሻሻል የሚያስችል የእንስሳት 
ጤና አገልግሎት ግንባታ ላይ ተግዳሮት ሆኖ ቆይቷል 
ብለዋል።

ኅብረተሰቡ የእንስሳት መድኃኒትን በአግባቡ 
እንዲጠቀም የሚያስችል የግንዛቤ ማስጨበጫ ሥራዎች 
እየተሠሩ መሆናቸውንም ጠቁመዋል፡፡

የእንስሳት መድኃኒት አስመጭዎች ትርፍን ብቻ 
መሠረት አድርገውና ለኅብረተሰቡ ከሚሰጠው ጠቀሜታ 
አንፃር መዝነው ባለመሥራታቸው ዘርፉ በሚፈለገው ልክ 
ውጤታማ ሳይሆን ቀርቷል ብለዋል። 

በቀጣይ የክልል ግብርና ቢሮዎች የእንስሳት 
መድኃኒት ግዥ ሥርዓታቸውን እንዲያሻሽሉና አስፈላጊ 
የሆኑ መድኃኒት ግዥ እንዲፈፅሙ የመድኃኒት መዘርዝሩ 
ከፍተኛ ጠቀሜታ እንዳለው ተናግረዋል።

አስፈላጊ የእንስሳት መድኃኒቶች በገበያ ላይ 
የሚገኙበትን ሁኔታ ማመቻቸትና የተሻለ የእንስሳት 
በሽታን የመመርመር አቅም እንዲሻሻል ድርጅቱ  የተለያዩ 
ሥራዎችን በአጋርነት እንደሚሠራም ጠቁመዋል፡፡

 ታደሠ ብናልፈው

አዲስ አበባ፡- በአዲስ አበባ ከተማ ዘላቂ ሠላም 
ለማረጋገጥ ከማኅበረሰቡና ከባለድርሻ አካላት ጋር 
እየተሠራ ያለው የተቀናጀ ሥራ ወንጀሎችን በመቀነስ 
ተጨባጭ ውጤት ማስገኘቱን የአዲስ አበባ ከተማ 
አስተዳደር ሠላምና ፀጥታ ቢሮ አስታወቀ።

የአዲስ አበባ ከተማ አስተዳደር ሠላምና 
ፀጥታ ቢሮ በ2016 በጀት ዓመት የዘጠኝ ወራት 
እቅድ አፈፃፀም ዙሪያ ላይ  ከባለድርሻ አካላት ጋር 
በትናንትናው ውይይት  አካሂዷል፡፡ 

በወቅቱ የአዲስ አበባ ከተማ አስተዳደር ሠላምና 
ፀጥታ ቢሮ ኃላፊ ወይዘሮ ሊዲያ ግርማ፤ በመዲናዋ 
ዘላቂ ሠላም ለማረጋገጥና የሕግ የበላይነትን ለማስፈን 
ከባለድርሻ አካላት ጋር እየተሠራ ያለው የተቀናጀ  
ሥራ በመዲናዋ የሚፈፀሙ ወንጀሎችን መቀነስ  
ያስቻለና ተጨባጭ ውጤት ያስገኘ ነው ብለዋል፡፡    

 የመዲናዋን ሠላም ለመጠበቅ ከ21 ባለድርሻ 
ተቋማትና ከማኅበረሰቡ ጋር በቅንጅት እየተሠራ 
ነው ያሉት ኃላፊዋ፤ እስካሁን የተሠራው ሥራም 
በከተማ የሚፈፀሙ ወንጀሎች መጠን የቀነሰና የሕግ 
የበላይነትን ያስከበረ መሆኑን ገልጸዋል።

“ሕዝብ ያልተሳተፈበት አሠራር ሠላምን 
አያረጋግጥም። ሠላምን የመጠበቅ ሥራ የአንድ 
ተቋም ኃላፊነት ብቻ ሳይሆን የሁሉም ማኅበረሰብ 
ነው” ያሉት ኃላፊዋ፤ የዜጎችን ባለቤት የማድረግ 
ሥራ በመሠራቱ ሠላሟ የተጠበቀ ከተማ መፍጠር 
መቻሉን ተናግረዋል፡፡   

መዲናዋ ትላልቅ የኢኮኖሚ እንቅስቃሴዎች 
የሚደረግባትና የቱሪስቶች ማረፊያ መሆኗን ታሳቢ 
ያደረገ ሠላም የማስከበር ሥራ እየተሠራ መሆኑን 
ጠቁመው፤ በከተማዋ እየተሠሩ ያሉ ልማቶችን 
ለማስቀጠል የተጠናከረ ሠላምን የማስከበር ሥራ 
እየተሠራ ነው ብለዋል፡፡

የቢሮውን የዘጠኝ ወራት እቅድ አፈፃፀም ሪፖርት 
ያቀረቡት የአዲስ አበባ ከተማ አስተዳደር ሠላምና 
ፀጥታ ቢሮ የእቅድ፣  በጀት ዝግጅት ክትትልና 
ግምገማ ዳይሬክተር አቶ ማስረሻ ሀብቴ በበኩላቸው 
ባለፉት ዘጠኝ ወራት ለሽብር ሥራ ሊውል ሲዘዋወር 
የነበረ 140 ሚሊዮን 217 ሺህ ብር በቁጥጥር ስር 
መዋሉን ገልጸዋል።

እንደ አቶ ማስረሻ ገለጻ፤ 92 ሚሊዮን 147 
ሺህ 516 የኢትዮጵያ ብር፣ ሦስት ሚሊዮን 824 
ሺህ የአሜሪካ ዶላር፤ 44 ሺህ 414 ዩሮ፣ 10 ሺህ 
719 የሳውዲ ሪያድ፣71 ሺህ 440 ድሪያም፤ 80 ሺህ 
640 የሱዳን ፖውንድ በሕገ ወጥ መንገድ ሲዘዋወር 
ተገኝቶ በቁጥጥር ስር ውሏል፡፡

እንዲሁም ሁለት ሚሊዮን 887  ሺህ 691 
ሐሰተኛ የኢትዮጵያ ብርና  721 ሺህ 816 ሐሰተኛ 
የአሜሪካ ዶላር ሲዘዋወር ተገኝቶ በቁጥጥር ስር 
መዋሉንም ተናግረዋል፡፡

ሕገ ወጥ የገንዘብ ዝውውርና ሐሰተኛ 
ሰነድን በመጠቀም የሚሠራ የማጭበርበር ሥራ 
የሀገርን ኢኮኖሚ ይጎዳል ያሉት ዳይሬክተሩ፤ ሕገ 
ወጥ የገንዘብ ዝውውርን ለመከላከል ሰፊ ሥራ 
እንደተሠራም አመልክተዋል።

በተጨማሪም ሕገ ወጥ የጦር መሣሪያ ዝውውር 
ወንጀልን ለመቆጣጠር በተሠራ ሥራ ዘጠኝ ሺህ 329 
ቱርክ ሠራሽ ሽጉጥ፣ 98 ክላሽ ከነሙሉ ካርታው፣ 
ዘጠኝ ብሬን፣ 47 የብሬን ጥይት፣ 47 ኤስ ኬ ኤስ፣ 
21 ቦንብና 16 ሺህ 730 የተለያዩ ተተኳሽ ጥይቶች 
በቁጥጥር የማዋል ሥራ ተሠርቷል ብለዋል፡፡

በመዲናዋ ለቁማር የተሰበሰበ አንድ ነጥብ 5 
ሚሊዮን ብር በቁጥጥር የማዋል ሥራ ተሠርቷል 
ያሉት ዳሬክተሩ፤ የቁማር ማጫወቻ ቤቶች ላይ ሕጋዊ 
ርምጃ የመውሰድ ሥራ መሠራቱንም አብራርተዋል፡፡

በመዲናዋ 
ሠላምን ለማረጋገጥ 

የተሠራው የተቀናጀ ሥራ 
ወንጀሎችን መቀነስ 

አስችሏል

 አምባሳደር ድሪባ ኩማ



ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ጊዜ በላይ ይሰምጣል። ብዙ ጊዜ መኪናዎች በጭቃ 
እየተያዙ ትራንስፖርት ይስተጓጐላል፣ መንገደኞች 
ገብተው ለመሳፈር ይቸገራሉ። በመናኸሪያው ውስጥ 
ምንም አይነት የመንገደኞች ማረፊያና መፀዳጃ ቤት 
ባለመኖሩ መኪና ለማቆምም አስቸጋሪ ነው። 

ሌላኛው ከአጋሮ ጅማ የሚሠራው ሹፌር 
እንግዳወርቅ አብየ ጊዜያዊ መናኸሪያው ጧት እና ማታ 
በጣም ስለሚጨናነቅ መኪና ለማስገባት ፈተና ነው። 
ለግጭትና ሌሎች ችግሮች የሚዳርግ ነው። ስለዚህ 
ዘመናዊው የአውቶቡስ መናኸሪያ ግንባታ  ቢጠናቀቅ 
ከገጠምን ችግር ልንወጣ እንችላለን ብሏል፡፡

ከጅማ ወደ በደሌ አገልግሎት የሚሰጠው ሹፌር 
ሀኒ ተሰማ በበኩሉ፣ አሁን አገልግሎት እየሰጠን ያለነው 
በጣም አስቸጋሪ በሆነ ቦታ ነው። ይህ በመሆኑ መንገድ 
ላይ በሕገ ወጥ መልኩ ለመጫን ያስገድዳል።  ክረምት 
እየመጣ ነው፣ በክረምት በዚህ ጊዜያዊ መናኸሪያ 
ለመስጠት እንቸገራለን። ለዚህ አስቸኳይ መፍትሔ 
ሊሰጠው ይገባል ሲል ተናግሯል።

መንገደኞቹ ጊዜያዊ መናኸሪያዎቹ  የሚገኙበት 
ቦታ ለትራንስፖርት አመች ባለመሆኑ በሕገወጥ መልኩ 
ከመጠን በላይ ክፍያ በመፈጸም  ለመሳፈር እየተገደድን 
ነው።  ሰለሆነም መፍትሔ ያስፈልገዋል ሲሉ ገልጸዋል።

 የጅማ ከተማ የትራንስፖርትና ሎጂስቲክ ኤጀንሲ 

በፎረሙ ላይ ንግግር ያደረጉት የፕላንና ልማት ሚኒስትር 
ፍጹም አሰፋ (ዶ/ር) እንደገለጹት፣ አጀንዳ 2063 የዘላቂ 
ልማት ግቦችን በመተግበር የመጡ ለውጦችንና ችግሮችን 
ለመገምገም ጊዜውን የጠበቀና አስፈላጊ ፎረም ነው።

 የኢትዮጵያ የልማት ተሞክሮ የሚደነቅና አበረታች 
ነው ያሉት ሚኒስትሯ፤ ኢትዮጵያ የሀገርና የውጭ ሀብትን 
በማስተባበር ፈጣንና ቀጣይነት ያለው የኢኮኖሚ እድገት 
እያስመዘገበች መሆኑን ገልጸዋል። 

በአጀንዳ 2063 አተገባበር ዙሪያ አስገራሚ ውጤት ካሳዩ 
ጥቂት የአፍሪካ ሀገራት መካከል ኢትዮጵያ አንዷ መሆኗን 
ጠቁመው፤ ይህ ተሞክሮ ቀሪ የአጀንዳ 2063ን ሥራዎችን 
ለመፈጸም እንደ አብነት ያገለግላል ነው ያሉት። 

የሀገር ውስጥ ሀብትን ለኢንቨስትመንት ማዋል ያለውን 
ጠቀሜታ አይተናል ያሉት ዶክተር ፍጹም፤ የሀገር ውስጥ 
ገቢን ለውሃ፣ አፈርና ደን ጥበቃ፣ ለአየር ንብረት ለውጥና 
ለትምህርት መሻሻል በማዋል ዘላቂ ልማትን ለማረጋገጥ 
በተሠራው ሥራም ውጤት ስለመገኘቱ ገልጸዋል።

ከቅርብ ዓመታት ወዲህ አፍሪካ ብዙ ችግሮች 
አጋጥመዋታል ያሉት ሚኒስትሯ፤ የኮቪድ 19 ወረርሽኝ፣ 
የአየር ንብረት ለውጥ፣ የጂኦ ፖለቲካል ውጥረት፣ የኑሮ 
ውድነትና የኢኮኖሚ አለመረጋጋቶች ከችግሮች መካከል 
የሚጠቀሱ መሆናቸውን ተናግረዋል ። 

ችግሮቹ ዓለም አቀፍ ቢሆኑም በተለየ ሁኔታ አፍሪካን 

አፍሪካ ቀጣና ሀገራት ጋር በመሥራት ዓላማዋን ለማሳካት 
አስቦ መንቀሳቀስ ይገባል ብለዋል::

የባሕር በር ጉዳይ አሁንም ወሳኝ አጀንዳ መሆን 
እንዳለበት ያነሱት በዛብህ (ዶ/ር)፤ መገናኛ ብዙኃን፣ 
ምሑራንና የተለያዩ የኅብረተሰብ አካላት ጉዳዩ 
ተገቢውን ውጤት እስኪያስገኝ ድረስ ይበልጥ መሥራት 
እንዳለባቸው መልዕክት አስተላልፈዋል::

ዩኒቨርሲቲው በባሕር በር ሀሳብ ላይ ጥናትና 
የውይይት መድረክ በማዘጋጀት ማኅበረሰቡ ጉዳዩን 
አጀንዳ አድርጎ እንዲቀጥል የጀመረውን ጥረት አጠናክሮ 
እንደሚቀጥል አመላክተዋል::

በዩኒቨርሲቲው ተመራማሪና የቴክኖሎጂ ሽግግርና 
ማኅበረሰብ አገልግሎት ዳይሬክተር ሙሐመድ ጀማል 
(ዶ/ር)፤ በባሕር በር ጉዳይ ለውይይት መነሻ የሚሆን 
ጥናታዊ ጽሑፍ አቅርበዋል::

በጽሑፋቸው የባሕር በር ከሌላቸው 44 የዓለም 
ሀገራት መካከል ከፍተኛ የሕዝብ ቁጥር ያላት ሀገር 
ኢትዮጵያ መሆንዋን ጠቁመው፤ በአፍሪካ ከሚገኙ 17 
የባሕር በር አልባ ሀገራት መካከል ደግሞ ሲሶው ሕዝብ 
የሚኖረው  በኢትዮጵያ መሆኑን አስረድተዋል::

ከቀጣናው ሀገራት ጋር የጋራ ተጠቃሚነትን ማዕከል 
ያደረጉ የውይይት መድረኮችን በመፍጠር ሠፊ ሕዝብ 
ያላትና ከባሕር በቅርብ ርቀት ላይ የምትገኘውን ሀገር 
የወደብ ባለቤት የምትሆንባቸው አማራጮችን ማጠናከር 
ይገባል ሲሉ ተናግረዋል::

በፍትሕና በርትዕነት ላይ የተመሠረቱ የዲፕሎማሲ 
መንገዶችን መጠቀም እንደሚገባ ያመላከቱት ሙሐመድ 
(ዶ/ር)፤ የተደራጀና የወደፊቱን የሚያይ የነቃ ማኅበረሰብ 
ካለን የባሕር በር ባለቤትነትን በሠላማዊ መንገድ ማሳካት 
ይቻላል ብለዋል::

በኢኮኖሚያዊ አቅም የተደገፈ ፍላጎትን ለማሳካት 
ቤልጂየምና ኔዘርላንድ እንዲሁም የሰሜን አሜሪካና 
ሌሎች  ሀገራት እንዳደረጉት መሬት እስከመለዋወጥ 
የሚደርስ ስምምነት በመመሥረት የባሕር በር ማግኘት 
የሚቻልበት አማራጭ መኖሩን አመላክተዋል::

የውይይቱ ተሳታፊዎች ታሪክን መነሻ በማድረግ 
በሠላማዊ መንገድ የባሕር በር ባለቤትነትን ማሳካት 
እንደሚገባ ሀሳብ ሰጥተዋል::

በመድረኩ የሃይማኖት አባቶች፣ የሀገር ሽማግሌዎች፣ 
የአስተዳደና የፀጥታ አካላት እንዲሁም የዩኒቨርሲቲው  
ተማሪዎች ተገኝተዋል::

“የጅማ መናኸሪያ በወቅቱ ተገንብቶ አገልግሎት መስጠት...
ጽሕፈት ቤት ኃላፊ አቶ ባሕሩ ጃድ በበኩላቸው ለቀረቡ 
ቅሬታዎች በሰጡት ምላሽ፣ የከተማው ማኅበረሰብ 
የትራንስፖርት አገልግሎት የተሳለጠ እንዲሆን ዘርፈ ብዙ 
ሥራዎች እየተሠሩ ነው ብለዋል።  

አቶ ባሕሩ እንደገለጹት፤ በከተማው ውስጥ የሚገኘው 
መናኸሪያ ግንባታ ላይ ይገኛል። ግንባታውን በሁለት 
ዓመት ጊዜ ውስጥ ገንብቶ ለማስረከብ ኦማ ኮንስትራክሽን 
የተሰኘ ተቋራጭ በ2011 ዓ.ም ውል ቢወስድም 
በተባለው ጊዜ ውስጥ አጠናቆ ማስረከብ ስላልቻለ ውል 
እንዲቋረጥ ተደርጓል። አሁን ላይ የመናኸሪያው ግንባታ 
በኦሮሚያ ትራንስፖርትና ሎጂስቲክስ ኤጀንሲ ቁጥጥር 
የሚደረግ ሲሆን ኦቢኤም የተባለ ኮንስትራክሽን ከኦማ 
ኮንስትራክሽን በመረከብ ግንባታውን እያከናወነ ነው። 

መናኸሪያው ከፍተኛ የሕዝብ ጥያቄ ያለበት 
በመሆኑና የችግሩን አሳሳቢነት በመገንዘብ በአጭር ጊዜ 
ገንብቶ ለማጠናቀቅ ርብርብ እየተደረገ ነው።  የሚቀረው 
ሥራ ውስን ሲሆን የአስፓልት ጠጠርና የአስፓልት ንጣፍ 
ሥራውን ከሁለት ወር በኋላ በማጠናቀቅ  ወደ ሥራ 
እንደሚገባ አቶ ባሕሩ አብራርተዋል።

 በኦሮሚያ ኢንጂነሪንግ ኮርፖሬሽን አማካሪ የጅማ 
አውቶቡስ ተርሚናል ግንባታ ተቆጣጣሪ አቶ ዳኘ አራርሳ 
እንደገለጹት፣ የአውቶቡስ መናኸሪያው በ2011 ዓ.ም 
በኦማ ኮንስትራክሽን ውል ወስዶ ግንባታ ቢጀምርም 
በገጠመው የአቅም ማነስ ሳቢያ  ግምባታው በተያዘለት 
ጊዜ እንዳይከናወን አድርጓል። ውሉ እንዲቋረጥ በማድረግ 

በ2015 ግንቦት ወር ላይ ኦቢኤም የተባለ ኮንስትራክሽን 
ተረክቦ በአንድ ዓመት ውስጥ ለማጠናቀቅ ውል ወስዶ 
እየሠራ  ነው።  

ከኦማ ሲረከብ የሲቪል ግንባታ ሥራው 42 በመቶ 
ደረጃ ላይ መድረሱን የጠቆሙት ተቆጣጣሪው፣  አሁን 
ላይ ከ78 በመቶ በላይ ተገንብቷል። የግንባታው መሠረት 
(Sub base) ግንባታ የተጠናቀቀ ሲሆን አሁን ላይ 
የገጠማቸው ችግር የአስፓልት ጠጠር ምንጣፍ (base 
course)  ግብዓት ላይ የአቅም ማነስ ነው ሲሉ ገልጸዋል።

የቻይና ኮንስትራክሽን አስፓልት ብቻ ለመሥራት ነው 
እቅድ ያቀረበው ያሉት ተቆጣጣሪው የአስፓልት ንጣፍ 
ጠጠሩን ለማቅረብ ጥራቱን ለማረጋገጥ ጅማ ዩኒቨርስቲ 
ተልኮ እየተሠራ ነው።   

በውሉ መሠረት ግንባታውን እስከ ግንቦት ወር ድረስ 
አጠናቆ ለማስረከብ አቅዶ እየሠራ መሆኑን የጠቆሙት 
አቶ ዳኘ ፣  አልፎ አልፎ በሚዘንበው ዝናብና በግብዓት 
አቅርቦት እጥረት ምክንያት በተፈለገው ልክ ሥራው 
እንዳይከናወን ጫና አሳድሯል። ነገር ግን የሕዝቡን  ጥያቄ 
ለመመለስ  በበጀት ዓመቱ መጨረሻ ለማጠናቀቅ ጥረት 
እየተደረገ መሆኑን ገልጸዋል።

የጅማ ዘመናዊ የአውቶቡስ መናኸሪያ በኦማ 
ኮንስትራክሽን በ318 ሚሊዮን ብር ወጪ ለመገንባት 
ውል ወስዶ ግንባታ ቢጀመርም በአቅም ማነስ ምክንያት 
ኦቢኤም የተባለ ኮንስትራክሽን በ475 ሚሊዮን ብር 
ገንብቶ ለማጠናቀቅ ድጋሚ  ውል ወስዶ እየሠራ ይገኛል።

ኢትዮጵያ በሰጥቶ...

የኤፍ ዚ ማርኬቲንግ እና ኮሙኒኬሽን ኃላፊነቱ የተወሰነ 
የግል ማኅበር ዋና ሥራ አስኪያጅ ዝክረ ሔኖክ በጉዳዩ ላይ 
ትናንት በሰጡት መግለጫ እንዳሉት፤ እውቀት ለመለዋወጥ፣ 
ትብብርን ለማጎልበት እና የላቀ የጤና አጠቃቀም 
መፍትሔዎችን ለማሳየት በርካታ ነፃ ምርመራዎችን 
ለማኅበረሰቡ ለመስጠት ያለመ ነው፡፡ በዚህም ከ30 ሺ 
በላይ ለሚሆኑ ጎብኚዎች ነፃ የጤና ምርመራ እና የምክር 
አገልግሎቶችን ለመስጠት ቅድመ ዝግጅት ተጠናቋል፡፡

ለኤክስፖው አፍሮ-ኤዥያ የሚለው ስም መመረጡ 
ኢትዮጵያ ከአፍሪካም ሆነ ከኤዥያ ጋር ያላትን ጂኦግራፊያዊ፣ 
ታሪካዊ እና ባሕላዊ ትስስር የሚያመላክት ነው ያሉት ዋና 
ሥራ አስኪያጁ፤ ስያሜው አፍሪካን እስያ ላይ አፅንዖት 
ቢሰጥም ኤክስፖው ዓለማቀፋዊ  ነው ብለዋል፡፡ 

በመሆኑም ከሀገራችን እና ከተለያዩ የዓለማችን ሀገሮች 
የተውጣጡ ከ400 በላይ የጤና ተቋማት፣ የኢንዱስትሪ 
ባለሙያዎችና ባለድርሻ አካላት ይሳተፉበታል ብለዋል፡፡

በተጨማሪም የሀገራችን ባለሙያዎችን ጨምሮ 
ከተለያዩ የዓለም ሀገራት የተውጣጡ ከሁለት ሺህ በላይ 
የጤና ባለሙያዎች እንደሚሳተፉ ጠቅሰው፤ ኤክስፖው 
የእውቀት ልውውጥ፣ ፈጠራና የትብብር መድረክ በመፍጠር 
ለማኅበረሰቡ ነፃ አገልግሎት ለመስጠት እንደሚያስችል 
ጠቁመዋል፡፡

ኤክስፖውን ኤፍ ዚ ማርኬቲንግ እና ኮሙዩኒኬሽን 
ኃላፊነቱ የተወሰነ የግል ማኅበር ከሠላም ሔልዝ 
ኮንሰልታንሲ ጋር በትብብር እንዳዘጋጁት የተገለጸ ሲሆን፣ 
ጤና ሚኒስቴር፣ የአዲስ አበባ ጤና ቢሮ፣ የአዲስ አበባ 
ከተማ ምግብና መድኃኒት ባለሥልጣን፣ የሲቪል ማኅበረሰብ 
ድርጅቶች ባለሥልጣን፣ የኢትዮጵያ ምግብና መድኃኒት 
ባለሥልጣን፣ ላልማር ኮንሰልታንሲና የአዲስ አበባ ንግድና 
ዘርፍ ማኅበራት በአጋርነት እንደሚሳተፉ ተጠቅሷል።

በኤክስፖው ከ30...

ኢትዮጵያ የሀገር ውስጥና የውጭ ሀብትን...

እየጎዱ መሆኑን አመልክተው፤ የዘላቂ ልማት ትግበራን 
ለማሳካት እንቅፋት መሆናቸውን ጠቅሰዋል።

በአሕጉሪቷ ችግሮችን ለመቅረፍና ድህነትን ለማስወገድ 
ብሎም ዘላቂ ልማትን ለማረጋገጥ የሁሉንም ወገን ቁርጠኝነትና 
ፈጠራ የታከለበት ሥራ ያስፈልጋል ብለዋል።

እንደ ዶክተር ፍጹም ገለጻ፤ በአፍሪካ ድህነት ቅነሳ፣ 
የሠላም ግንባታ፣ ጥራት ያለው ትምህርት መስጠት፣ መሠረተ 
ልማት ማሟላት፣ የጤና ጥበቃን ማስፋፋት ዘላቂ ልማትን 
ለማረጋገጥ ዓይነተኛ መንገዶች ናቸው ።

የተባበሩት መንግሥታት ድርጅት ምክትል ዋና ጸሐፊና 
የዋና ጸሐፊው ተወካይ አሚና መሐመድ እንደገለጹት፤ 
በተለያዩ ዓለም አቀፍ ችግሮች የተነሳ የአፍሪካ አሕጉር ተጎጂ 

እየሆነ ነው።  
በቅርቡ የተከሰተው የኮቪድ 19 ወረርሽኝ፣ የአየር ንብረት 

መዛባት፣ የአየር ብክለት ለአፍሪካ ኢኮኖሚያዊ እድገት 
መቀነስ የራሱ የሆነ አሉታዊ አስተዋፅዖ ማድረጉን ገልጸዋል።

ግጭትና አለመረጋጋት የአፍሪካን አጀንዳ 2063 
እያስተጓጎሉት መሆኑን የጠቀሱት ምክትል ዋና ጸሐፊዋ፤ 
የዘላቂ ልማት ግቦች በተያዘላቸው ጊዜ እንዳይሳኩ እያደረገ 
ነው ብለዋል። አጀንዳ 2063 ዘላቂ ልማትን ለማሳካት 
በተደረገው ጥረት በመጀመሪያው አስር ዓመት ውስጥ የተሳኩ 
ብዙ ሕልሞች ቢኖሩም፤ አሁንም የሚቀሩ  ስለመኖራቸው 
አመልክተዋል። 

የአፍሪካ ኅብረት ሕልሞችን ለማሳካት ኢንቨስትመንትን 
ማፋጠን፣ ፖሊሲን ማሻሻል፣ ቴክኖሎጂን ማሳደግ፣ 
ትምህርትን ማስፋፋትና መሰል ሥራዎችን በጋራ መሥራት 
እንደሚገባ ገልጸዋል።

አጀንዳ 2063 ከፊቱ ብዙ ፈተናዎች ስለመደቀናቸው 
ያነሱት ምክትል ዋና ጸሐፊዋ፤ አሁን የተመዘገቡ ውጤቶች 
በቂ ባለመሆናቸው እንደ አሕጉርና እንደ ሀገራት ሁኔታ 
የኢኮኖሚ እድገትን በማሳደግ፣ ግጭትን በመቀነስና በጋራ 
በመሥራት ዘላቂ ልማትን ማሳካት እንደሚገባ ተናግረዋል።  

 ም/ዋና ጸሐፊዋ እንደገለጹት፤ ድህነት ዘላቂ የአፍሪካ 
አሕጉር ችግር ነው፤ ይህን ለመቅረፍ ዘላቂ የምግብ አቅርቦትን 
ማረጋገጥ ያስፈልጋል። ለዚህም የግብርና መርሐግብርን 
በማዘመንና በማሳደግ የምግብ ሉዓላዊነትን ማረጋገጥ 
ይገባል።

መጽሐፉ ከምግብ ቀውስ ነፃ ለመውጣት የሚያስችሉ 
መንገዶችን የሚጠቁም ነው

ሳሙኤል ወንደሰን 

አዲስ አበባ፦ የአዲስ አበባ ዩኒቨርሲቲ ፕሬስ 
ያስመረቀው መጽሐፍ ኢትዮጵያን ከምግብ ቀውስ ነፃ 
ለመውጣት የሚያስችሉ መንገዶችን የሚጠቁም መሆኑን 
ተገለጸ፡፡

የአዲስ አበባ ዩኒቨርሲቲ ፕሬስ “ኢትዮጵያ፦ ግብርናና 
ከምግብ ቀውስ ነፃ ስለመውጣት፤ ተቋማዊ ዝግመተ - 
ለውጥና የግብርናና ገጠር ልማት ሽግግር ጎዳና” በሚል 
ርዕስ የተዘጋጀ መጽሐፍ ባለፈው ሳምንት አስመርቋል። 

የመጽሐፉን ይዘት ያብራሩት ታደለ ፈረደ (ዶ/ር) 
በወቅቱ እንደተናገሩት፤ የመጽሐፉ ጸሐፊ በኢትዮጵያና 
በሌሎች ሀገራት ያለውን የግብርና ልማትና ዘዴ 
ተመልክተው የፃፉት ነው። ይህም ቁጭት፣ እልህና 
ቁርጠኝነት ያለበት ነው። 

መጽሐፉ የኢትዮጵያ የመቶ ዓመታት የግብርና ስሪት፣ 
አወቃቀርና አፈፃፀምን በጥልቀት ይዳስሳል ያሉት ታደለ 
ፈረደ (ዶ/ር)፤ መጽሐፉ ባለፉት መቶ ዓመታት ለምግብ 
ቀውስ መንስዔ የሆኑ ችግሮችን ለይቶ በማስቀመጥ 

ከችግሩ ለመውጣት የሚስችሉ መንገዶችን ይጠቁማል 
ብለዋል። 

መጽሐፉ የግብርናውን ዘርፍ በተረጋጋና በሰከነ 
አስተሳሰብ መመልከት እንደሚገባ እንዲሁም ዘርፉን 
ለማሳደግ ቅንጅታዊ አሠራር መዘርጋት እንደሚገባ ያነሳል 
ያሉት ታደለ ፈረደ (ዶ/ር)፤ ይህንንም ከጊዜ፣ ከተቋም 
አሠራር፣ ከቴክኖሎጂ፣ ከንግድ ሰንሰለቱ እንዲሆኑ 
ከተጠያቂነት አንፃር በጥልቀት እንደሚዳስስ ገልጸዋል። 

በግብርናው ዘርፍ ያሉ ጠንካራ ጅምር ሥራዎችን 
በማስፋፋትና በማጠናከር እንዲሁም በዘርፉ የሚስተዋሉ 
ችግሮችን በፍጥነት በመፍታት የምግብ ዋስትና ማረጋገጥ 
እንደሚቻል በመጽሐፉ በስፋት ይዳሰሳል ብለዋል።

በሀገሪቱ የምግብ ዋስትናን ለማረጋገጥ እንደ ሕዝብ 
በጋር መሥራት ያስፈልጋል። ለዚህም ሁለንተናዊ 
ትብብር ሊኖር እንደሚገባ መጽሐፉ ይጠቁማል ያሉት 
ታደለ ፈረደ (ዶ/ር)፤ መንግሥት ከተቋማት፣ ተቋማት 
ከተመራማሪዎች፣ ተመራማሪዎች ከአርሶ አደሩ እና አርሶ 
አደሩ ከነጋዴው ማኅበረሰብ ጋር እጅና ጓንት ሆነው 
የሚሠሩበትን መንገድ ያመላክታል ብለዋል። 

መጽሐፉ በጌታቸው ድሪባ (ዶ/ር) የተፃፈ ሲሆን 
እሳቸው በበኩላቸው፤ የግብርናው ዘርፍ በርካታ ችግሮች 
አሉበት። ይህም ከማዳበሪያ፣ ከቴክኖሎጂ፣ ከአቅም 
ማነስ፣ ከንግድ ሰንሰለት መርዘም ጋር የተያያዘ ነው። 
መጽሐፉ ለረዥም ዘመን ሲንከባለል የቆየውን ችግር 
ከምግብ ዋስትንና ሉዓላዊነት አንፃር በጥልቀት ይዳስሳል 
ብለዋል። 

መጽሐፉ በኢትዮጵያ የ100 ዓመታት የግብርና ታሪክ 
ውስጥ የተወሰዱ ርምጃዎችን እና የተገኙ ውጤቶችን 
ይዳስሳል። በዚህም ኢትዮጵያ የተለመደና የቆየ 
የአስተራረስ ዘዴ ተግባራዊ እያደረገች መሆኑን ይገልፃል 
ያሉት ጌታቸው ድሪባ (ዶ/ር)፤ መጽሐፉ ይህ ዘመኑን 
እንደማይመጥን ከሌሎች ሀገራት ተሞክሮና ልምድ አንፃር 
ይዳስሳል ብለዋል። 

መፅሐፉ የግብርናው ዘርፍ አፈፃጸም ላይ ያተኮሩ 
12 ምዕራፎች አሉት። ይህም በአማርኛ እና በእንግሊዘኛ 
ቋንቋዎች የታተመ ነው። በአማርኛ ቋንቋ የታተመው 347 
ገጾች ሲኖሩት በእንግሊዘኛ ቋንቋ የታተመው ደግሞ 435 
ገጾች ያሉት መሆኑንም ገልጸዋል። 

አሚና መሐመድ

ግብርና በኢትዮጵያ ኢኮኖሚ ውስጥ ከፍተኛ ድርሻ ያለውና 120 ሚሊዮን የሚጠጋውን ሕዝብ 
የሚመግብ ዘርፍ ነው።  በሌላ በኩል ደግሞ 96 ሚሊዮን ወይም 80 በመቶ የሚሆነው ሕዝብ ኑሮው 
ቀጥታ ከግብርና ሥራ ጋር የተያያዘ ነው።  ከውጭ ምንዛሪ አንጻርም  ብንመለከተው አብዛኛው ድርሻ 
የሚገኘው ከዚሁ ዘርፍ ነው።   

ይህንኑ ሐቅ በመገንዘብ በተለይ ካለፉት አምስት ዓመታት ወዲህ መንግሥት ለዘርፉ በሰጠው ትኩረት 
አበረታች ውጤቶች መመዝገብ ጀምረዋል።  የሀገሪቱን መልክዓ ምድርና የአየር ፀባይን መሠረት ያደረጉ 
ሥራዎች በመሠራታቸው ጤፍን የመሳሰሉ ምርቶች ምርታማነት ከመጨመሩም ባሻገር  ኢትዮጵያ በታሪኳ 
አምርታቸው የማታቃቸው የበጋ ስንዴና ሩዝን የመሳሰሉ ሰብሎች ከራስ ፍጆታ አልፈው ለውጭ ገበያም 
ለመቅረብ ችለዋል።  በፍራፍሬ ዘርፍም አበረታች ተግባራት ተከናውነዋል። 

ሆኖም የግብርና ምርታማነቱ ዘላቂነት ላይ ጥላ የሚያጠሉና በአፋጣኝም መፍትሔ የሚፈልጉ 
ችግሮችም  ተደቅነዋል።  ከእነዚህ ተግዳሮቶች  ውስጥ የአፈር አሲዳማነት መጨመር በዋነኝነት የሚጠቀስ 
ነው።  

የአፈርን ኬሚካዊ ይዘት አማካይ ሊያደርጉ የሚችሉ እንደ ማግኒዢየም፣ ፖታሺየም፣ ካልሺየም ያሉ 
ንጥረ ነገሮች ታጥቦ መሄድና ለተክሎች የሚሆኑ ንጥረ ነገሮች ሲመናመኑ የአፈር አሲዳማነት ይፈጠራል።  
የእርሻ ድግግሞሽ መብዛትና የአፈርና ውኃ ጥበቃ ሥራዎችን በአግባቡ አለመሠራትና የተዛባ የሰው ሠራሽ 
ማዳበሪያ አጠቃቀም ለአሲዳማ አፈር መፈጠር መንስኤ ሲሆኑ በእነዚህ ምክንያቶችም በኢትዮጵያ የአፈር 
አሲዳማነት ከጊዜ ወደ ጊዜ እየጨመረ መጥቷል። 

ከግብርና ሚኒስቴር የተገኘው መረጃ እንደሚያስረዳው በኢትዮጵያ እየታረሰ ካለው የመሬት ሽፋን 43 
በመቶው በአሲዳማነት የተጠቃ ነው።  ከዚህ ውስጥም 28 በመቶ በጠንካራ አሲዳማነት የተጠቃ ሲሆን 
ይህም አጠቃላይ ከሚታረሰው መሬት ሦስት ነጥብ አንድ ሚሊዮን ሄክታር ይሸፍናል ። 

ይህም ማለት በኢትዮጵያ እየታረሰ ካለው 15ሚሊዮን ሄክታር ውስጥ ወደ 7ነጥብ 5 ሚሊዮን ሄክታር 
በአሲዳማ አፈር የተጠቃ ነው ማለት ነው።  ይህ ማለት ደግሞ ከፍተኛ መጠን ያለው መሬት ምንም አይነት 
ምርት መስጠት ከማይችልበት ደረጃ ደርሷል ማለት ነው። 

ችግሩ ጎልቶ የሚታይባቸው ክልሎች አማራ፤ ኦሮሚያ፤ ሲዳማ፤ ቤኒሻንጉልና ደቡብ ምዕራብ ኢትዮጵያ 
ሲሆኑ እነዚህ አካባቢዎች ደግሞ ቀደም ሲል በምርታማነታቸው የሚታወቁና አብዛኛውም የግብርና ምርት 
የሚገኝባቸው አካባቢዎች ከመሆናቸው አንጻር ችግሩን አሳሳቢ ያደርገዋል። 

ስለዚህም ከ80 በመቶ በላይ ሕዝብ የሚተዳደርበትና የሀገሪቱ ሕልውና ተደርጎ የሚወሰደው የግብርና 
ሥራ በአሲዳማ አፈር መጨመር ምክንያት ችግር እየገጠመው መጥቷል።  መንግሥት የግብርና ምርታማነት 
እንዲጨምር እያደረጋቸው ያሉ ዘርፈ ብዙ ሥራዎች ውጤት እያመጡ ቢሆንም የአሲዳማ አፈር መጨመር 
ግን አፋጣኝ መፍትሔ ካልተሰጠው የሚደረጉ ጥረቶች የሚፈለግባቸውን ውጤት እንዳያመጡ እንቅፋት 
መሆኑ አይቀሬ ነው። 

ስለዚህም የግብርና ሚኒስቴርን ጨምሮ ሌሎች ባለድርሻ አካላት የአፈር አሲዳማነትን ሊቀንሱ የሚችሉ 
ተግባራትን በአፋጣኝ ወደ መሬት ማውረድ ይጠበቅባቸዋል።  ዘላቂ በሆነ መልኩ የአፈርና የአካባቢ 
እንክብካቤ ሥራዎችን ከማከናወን ጎን ለጎን የአፈር አሲዳማነትን ለማከም  በካልሽየም ካርቦኔት ወይም 
“በግብርና ኖራ" ማከም ፍቱን መፍትሔ እንደሆነ የዘርፉ ባለሙያዎች በተደጋጋሚ ሲናገሩ  ይደመጣሉ። 

ሆኖም በየጊዜው እየጨመረ ካለው የአፈር አሲዳማነት መጨመርና ከጉዳዩ ኣሳቢነት አንጻር 
እየተወሰደ ያለው እርምጃ አዝጋሚ ነው።  እንደ ዕድል ሆኖ የግብርና ኖራ በኢትዮጵያ በቀላሉ እና በብዛት 
የሚገኝ ከመሆኑም በላይ ዋጋውም ርካሽ የሚባል ቢሆንም በትኩረት ማነስ የተነሳ ይህንን ዕድል መጠቀም 
አልተቻለም። 

ስለሆነም የሀገሪቱ የጀርባ አጥንት የሆነውን ግብርና እየጎዳ የሚገኘውን የአሲዳማ አፈር መስፋፋት 
ለመግታትና የተጀመረውን ምርትና ምርታማነትን ዘላቂ በሆነ መልኩ ለማሳደግ የግብርና ኖራ መጠቀም 
ዋነኛ መፍትሔ መሆኑን ከመረዳት ባሻገር ወደ ተግባርም ማሸጋገር ጊዜ ሊሰጠው አይገባም!

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አሳሳቢ የሆነው የአሲዳማ አፈር መስፋፋት 
መፍትሔ ሊበጅለት ይገባል ! የሠላም ጥሪን መቀበል፤ 

ሀገር ያፀናል
ዳንኤል ዘነበ 

ዕውቁ ግሪካዊ ፀሐፊ እና የታሪክ ሰው ሔሮዶቱስ 
የጦርነትን አስከፊነት በመጥቀስ ሠላም ለሰው ልጆች 
ከውሃና አየር የማይተናነስ ዋጋ እንዳለው ፍንትው አድርጎ 
የሚገልጽ አባባል አለው። "In peace, sons bury their 
fathers. In war, fathers bury their sons." አባባሉ 
ወደ አማርኛ ሲመለስ ‹‹በሠላም ጊዜ ልጆች አባቶቻቸውን 
ይቀብራሉ፤ በጦርነት ጊዜ አባቶች ልጆቻቸውን 
ይቀብራሉ" የሚል ትርጓሜ ይኖረዋል። ጦርነት መተኪያ 
የሌለውን የሕይወት ዋጋ ያስከፍላል።  ሀገርን የኋሊት 
ያስጉዛል።  ጦርነት ሕፃናትን ያለ ወላጅ፣ አዛውንትን ያለ 
ጧሪና ቀባሪ፣ ሀገርን ያለ ተረካቢ ያስቀራል።

የዚህ ግሪካዊው ታሪክ አዋቂ አባባል እንደእኛ 
የጦርነት ጠባሳው ባልሻረ ሕዝብ ውስጥ  ምን ማለት 
እንደሆነ የተሰወረ አይደለም።  እንዲህም ሆኖ ግን፤ 
ከጦረኝነት ስሜት ለመውጣት ዛሬም አልበገረንም። 
ከጦርነት ያተረፍን  እስኪመስል ኃይልን መሠረት ባደረገ 
የፖለቲካ እሳቤ ብዙ ያልተገባ ዋጋ እየከፈልን ነው። 

አሁንም በተለይ በሰሜኑ የሀገሪቱ ክፍል እና በኦሮሚያ 
ክልል በሕዝብ ጥያቄ ሽፋን በአፈሙዝ ወደ ሥልጣን 
ለመምጣት ውጤት አልባ  የጥፋት መንገድ ከተጀመረ 
ሰነባብቷል። ይህ ዓይነቱ ጦረኛ እሳቤ ሀገር  እና ሕዝብን 
ተስፋውን ከማሳጣት ያለፈ  ምንም ፋይዳ  የለውም  ። 

ከዘመን በተጣላ ጽንፈኛ አስተሳሰብ ፖለቲካዊ 
ፍላጎትን ለማሳካት ሕዝብን ሠላም መንሳት፣ ዜጎች 
ከመኖሪያ ቀያቸው እንዲፈናቀሉ፣ በሀገራቸው ከቦታ ወደ 
ቦታ በሠላም መንቀሳቀስ እንዳይችሉ እያደረጉም ይገኛል። 
በብዙ ልፋት እና ጥረት የተገኘን የሀገር ሀብት በማውደም 
በቀደመው ድህነታችን ላይ “በእንቅርት ላይ ጆሮ ደግፍ“  
እየሆነ ነው። 

ችግሩ በዓለም አቀፍ ደረጃ አንቱታ ካተረፍንባቸው 
ማኅበረሰባዊ የሞራል እሴቶቻችን ያፈነገጡ ድርጊቶች 
እንዲፈጸሙ በር ከፍቷል። በሠላም ተከባብሮ መኖር 
የለመደው ሕዝብን ያልተገባ ዋጋ ማስከፈል ከጀመረ 
ዓመታት ተቆጥረዋል። እንደ ሀገር በተለየ መነቃቃት 
የተጀመሩ ማኅበራዊ፣ ፖለቲካዊ እና ምጣኔ ሃብታዊ 
ማሻሻያዎች በሚጠበቀው ፍጥነት እንዳይጓዝ ጋሬጣ 
ሆኗል። 

ይህ ዓይነቱ ሀገር አፍራሽ ድርጊት በአንዳንድ 
አካባቢዎች በስፋት እየተስተዋለ ይገኛል። የዜጎች ሥጋት 
የመሆኑ ልክ ከፍ ወዳለ ደረጃ ላይ ደርሷል። ይህን ሀገራዊ 
ችግር ለመሻገር/ለመቀልበስ የሀገርን ሠላም ማፅናት 
የሚችል ሁነኛ መፍትሔ መፈለግ ያስፈልጋል። 

ከምንም በላይ ደግሞ በሀገር ሠላም እንዲሰፍንና 
የዜጎች ደህንነት የመጠበቅ ግዴታ ያለበት መንግሥት 
ነው። በመሆኑም በተለያዩ የሀገራችን ክፍሎች የታጠቁ 
ቡድኖች እንቅስቃሴ ከወዲሁ ‹‹እናቴ በእንቁላሉ ጊዜ….›› 
ሕግን በማስከበር፤ አልያም በሌሎች የሠላም አማራጮች 
መፍትሄ ሊሰጠው ይገባል። 

መንግሥት ለሠላም ያለውን ቁርጠኝነት ትላንት 
ፕሪቶሪያም ሆነ ዳሬሰላም ላይ በመገኘት አሳይቷል።  
በተጨማሪም ፖለቲካዊ ፍላጎታቸውን ከሃሳብ ይልቅ 
በጠብመንጃ ማስፈጸም ከሚፈልጉ ጽንፈኛ ቡድኖች ጋር 
ተወያይቶ ወደ ሠላማዊ ሕይወት እንዲመለሱ አድርጓል። 
በጋምቤላ፣ በቤንሻንጉል ጉሙዝ፣ በኦሮሚያ፣ በሱማሌ፣ 
በአማራ ክልሎች የሚንቀሳቀሱ በርካታ የታጠቁ ኃይሎች 
በተዘጉት የሠላም እጆች በይቅርታ ወደ ማኅበረሰቡ 
ተቀላቅለው መደበኛ ሕይወታቸውን እየኖሩ ይገኛሉ። 

ዛሬም መንግሥት ሠላምን አብዝቶ በመፈለግ 
ሕግን ከማስከበሩ ጎን ለጎን፤ በተሳሳተ አስተሳሰብ 
ተመርዘው በጠብመንጃ አፈሙዝ ወደ ሥልጣን 
ለመምጣት ለሚቋምጡት አንዳንድ አካላት የዘረጋውን 
የሠላም እጁ አላጠፈም። መንግሥት እነዚህ ቡድኖች 
ከነበሩበት የጥፋት መንገድ  በመውጣት ወደ ሠላማዊ 
ሕይወት እንዲመለሱ ያቀረበውን ጥሪ እየተቀበሉም 
ይገኛል።  መንግሥት ሀገርን ወደ ዘላቂ ሠላም ለማምጣት 
የጀመራቸው የሠላም እንቅስቃሴዎች ውጤት እያመጡ 
እንደሚገኙ ታዝበናል። 

ከሰሞኑም በኦሮሚያ ክልል የጽንፈኛው ኦነግ ሸኔ እና 
በአማራ ክልል በፋኖ ሥም የሚንቀሳቀሱ ታጣቂ ኃይሎች 

የሠላም ጥሪውን ተቀብለው እጃቸውን እየሰጡ ነው። 
ከነበሩበት የጥፋት መንገድ በመውጣት ወደ ሠላማዊ 
ሕይወት ለመመለስ  በስፋት እጃቸውን ለጀግናው የሀገር 
መከላከያ ሠራዊት እየሰጡ ናቸው።

 ይህ ውሳኔያቸው ሀገራዊ ሠላም እና መረጋጋት 
ለመፍጠር፤ በተለይም ጽንፈኞችና ጽንፈኛ አስተሳሰቦች 
በሀገሪቱ እና በትውልዱ ላይ ተጨማሪ የጥፋት 
አቅም እንዳይኖራቸው ትልቅ ጉልበት እንደሚሆንም 
ይታመናል። 

  አያት ቅድመ አያቶቻችን ዛሬ በኩራት ኢትዮጵያ 
ብለን የምንጠራትን ሀገር፤ በስሟ የምንምልባት ሀገር 
አጽንተው ሊያቆዩልን የቻሉት፤ የሐሳብ ልዩነታቸውን 
በይደር፤ የሀገር ፍቅራቸውን በልባቸው አኑረው ነው። 

በአፈሙዝ ፖለቲካዊ ፍላጎትን ለማስፈጸም 
የሚደረግ ጽንፈኛ አካሄድ ሀገር አፍራሽ ነው። ለብዝኃ 
ጎጇችን ኢትዮጵያ የሚበጅ አይደለምና፤ በመንግሥትን 
የተሰማውን የይቅርታ ድምፅ በመስማት አሸናፊ መሆን 
ይገባል። 

መንግሥትም መሰል ሠላማዊ አካሄዶችን 
እንደሚከተል በተደጋጋሚ ሲገልፅ ይሰማል።  ከየትኛውም 
አካላት ጋር በጋራ ለመሥራት ዝግጁ እንደሆነ ይገልፃል፤ 
በተግባር አሳይቷል። በአጠቃላይ የሠላም ጥሪን መቀበል 
ሀገርን የሚያፀና እንጂ፤ አንገት የሚያስደፋ አለመሆኑን 
መረዳት ብልህነት ነው።

 የጦር መሣሪያ አስቀምጦ እስክሪፕቶ እና ሀሳብ 
ይዞ በመወያየት ለሠላምና ለዕድገት ምቹ የሆነች ሀገር 
እንድትሆን መትጋት ያስፈልጋል።  ስለዚህ በጦርነት 
እንዳልተጠቀምን እናውቀዋለንና አሁንም ለሠላምና 
ለመነጋገር ቦታ መስጠት ይገባል።  በጦርነት ድል ማድረግ 
ቢቻል እንኳ ድሉ ጊዜያዊና በሌላ ጦርነት የሚወሰድ 
መሆኑን ታሪክ አሳይቶናል።  ከዚህ በመማር ለሠላም 
የተዘረጉ እጆች ሠላማዊ ምላሽ መስጠት ያስፈልጋል። 

ጦርነት መተኪያ 
የሌለውን የሕይወት 

ዋጋ ያስከፍላል።  ሀገርን 
የኋሊት ያስጉዛል።  ጦርነት 

ሕፃናትን ያለ ወላጅ፣ 
አዛውንትን ያለ ጧሪና 

ቀባሪ፣ ሀገርን ያለ ተረካቢ 
ያስቀራል



ፍቃዱ ከተማ    

ቆይታዬን የምተርክላችሁ ድህነትን በወሬ ሳይሆን 
በተግባር የቀበረች፤ እልፍና አልፍ መሆን ጸጋ እንጂ 
ርግማን አለመሆኑን በብልጽግናዋ ያስመሰከረች፤ ቢሊዮን 
ሕዝቦችን አቅፋ አንድነቷን ያጸናች፤ በጥቂት አስርት 
ዓመታት አስደማሚ ልፋትና ትጋት በኢኮኖሚው፤ 
በፖለቲካውና ማኅበራዊ ዘርፍ ከዓለም ቀደምት ሀገራት 
አንዷ ስለሆነችው የብርቱዎች ሀገርና የትጋት ተምሳሌት 
ቻይና ነች።  

በዚህች የትጉኃን ሀገር “የሕዝብ ቁጥር መብዛት 
የዕድገት ሰንኮፍ ነው፤ የብልጽግና ጸር ነው” የሚል 
አባባል ከተረትነት ያለፈ ትርጉም የለውም።  ለምን ቢባል 
አንድ ነጥብ አራት ቢሊዮን ሕዝቦችን አቅፋና አንድነቷን 
አጽንታ የዓለም ፖሊስ ነን የሚሉ ሀገራትን ጭምር 
ባስገረመ መልኩ የልዕልና ጫፍ ላይ ደርሳ ታይታለችና።  
በዚህም እጅ፣ እግርና ጭንቅላት ያለው ሰው በአግባቡ 
ከተመራና ከሠራ ሸክም ሳይሆን ጸጋ መሆኑን በአደባባይ 
አረጋግጣለች።  ቻይና ከድህነት ለመውጣት ባደረገችው 
ጥረት “የዋን ቻይልድ“ የአንድ ልጅ  ፖሊሲን በጥንቃቄ 
መተግበሯ  ዛሬ  ላይ የሕዝብ ቁጥር ዕድገት የማያሳስባት 
ሀገር እንዳትሆን አስችሏታል። 

እንደፈረንጆቹ አቆጣጠር ከአፕሪል 01 እስከ 
06/2024 በቻይናዋ ወደብ ከተማ ውቧ ዢያሜን የነበረኝ 
ቆይታ በብዙ መደመም፣ መገረምና ቁጭት የተሞላ ነበር።  
የከተማዋ አረንጓዴነት፣ ጽዳት፣ የሕዝቡ ስልጣኔና ሕግ 
አክባሪነት የመደመሜና የመገረሜ ምክንያት ሲሆን፤ ሁሉ 
ሞልቷት አሁንም በድህነት ውስጥ ያለችው የሀገሬ ሁኔታ 
ደግሞ የቁጭቴ መንስዔ ነበር። 

ዢያሜን የቻይና የወደብ ከተማ ስትሆን እጅግ 
የሚያማምሩ ሰማይ ጠቀስ ህንጻዎች፣ ያለምንም 
መጨናነቅ ሽው ዕልም የሚባልባቸው ዘመናዊና ውብ 
መንገዶች፣ የአረንጓዴ ስፍራዎችና ወደብን ጨምሮ 
የእልፍ መዝናኛዎች መገኛ ናት።   ከቻይና መዲና ቤጂንግ 
ዢያሜን ለመድረስ ሦስት ሰዓት የሚፈጅ የአየር በረራ  
ማድረግን የሚጠይቅ ነው። እኔ ዢያሜን የደረስኩት 
በሀገሩ ሰዓት አቆጣጠር ከሌሊቱ ስምንት ሰዓት ሲሆን 
ነበር።   

ከኤርፖርት እስከተያዘልኝ ሆቴል በነበረኝ ጉዞ 
በዚያ ሌሊት በዢያሜን የተመለከትኩት የመኪና ብዛትና 
የትራንስፖርት እንቅስቃሴ ቻይናውያን ሌት ተቀን ደከመን 
ሰለቸን ሳይሉ ለኑሮና ዕድገት እንደሚተጉ የመሰከረልኝ 
እውነት ነው።  በመዲናችን አዲስ አበባ ረፋድና እኩለቀን 
ላይ በየሆቴሉና በየመዝናኛ ስፍራው ተደርድረው 
የምመለከታቸው መኪኖች ብዛትና የቻይናውያኑ የእኩለ 
ሌሊት የመኪና ጥድፊያ የሀገሬንና የቻይናን የዕድገት 
ልዩነት ምክንያት በተወሰነ መልኩ እንድረዳ አስችሎኛል።   

ከአሥርት ዓመታት በፊት በዕድገት እዚህ ግባ 
በማይባል ደረጃ ላይ ትገኝ የነበረችው ሕዝባዊት 
ሪፑብሊክ ቻይና ፣ በምሥራቅ እስያ የምትገኘ አንድ ነጥብ 
አራት ቢሊዮን ሕዝቦችን አቅፋ የያዘች ሀገር ናት። ቻይና 
አምስት ጂኦግራፊያዊ የሰዓት ዞኖች መገኛ ስትሆን፤ 
ከ14 ሀገራት ጋር መዋሰኗ ግዙፍነቷን ይመሰክራል። 9.6 
ሚሊዮን ስኩየር ሜትር የሚደርሰው የቆዳ ስፋቷም 
በዓለም ሦስተኛዋ ትልቅ ሀገር አድርጓታል።

ለመግቢያ ያህል ስለዚህች የብርቱዎች ሀገር ይህቺን  
ካልኩኝ፣ በቆይታዬ ከታዘብኳቸውና እኛም ሀገር 
ቢተገበሩ ይጠቅሙናል፤ ይለውጡናልም ብዬ ቅናት ቢጤ 
ካስያዙኝ ጉዳዮች መካከል ዋናዋናዎቹን አጠር አጠር 
አድርጌ ላስቃኛችሁ ወደድኩና ብዕሬን አነሳሁ።

የትጉሃን ሀገር
እግር ጥሎት ቤጂንግም ሆነ ዥያሜን የተገኘ 

በተለይም እንደ እኔ ላለ አፍሪካዊ እንግዳ የመጀመሪያ 
ጥያቄ የሚሆነው ጎዳናዎችን ተመልክቶ ያ ሁሉ ሕዝብ 
የት ነው ያለው? የትስ ገብቶ ነው የሚል ነው። ከአንዴም 
ሁለቴ በቻይና በነበረኝ ቆይታ የተረዳሁት በቻይና 
ጎዳናዎች ላይ ሕዝብ ሲርመሰመስ ለማየት መመኘት 
የማይጨበጥ ህልም መሆኑን ነው።  

በርካታ ዘመናዊና ቅንጡ መኪናዎች የሚጠቀሙት 
ቻይናውያንን ጎዳና ላይ ታች ሲሉ በፍጹም አይታዩም። 
ይኼንኑ ጥያቄዬን ያቀረብኩላት የወርክሾፕ አስተባባሪ 
በቻይና ሰከንድ ውድ መሆኗንና ሁሉም ቻይናዊ በሚባል 

አዲስ ዘመን   ረቡዕ ሚያዝያ 16 ቀን 2016 ዓ.ምገጽ 6

ነፃ ሃሳብ
ፖለቲካ እና ልዩ ልዩ 

ደረጃ ሰዓቱን በሥራ ስለሚያሳልፍ ጎዳና ወይም ካፌ 
ላይ በብዛት አይታይም። እንኳንስ ጊዜን አልባሌ በሆኑ 
ጉዳዮች አሳልፎ እየተሠራም ቢሆን የሕይወት ፍላጎትን 
አሟልቶ መዝለቅ ከባድ ነው ስትል መልሳልኛለች።

የተዝናኖትና የቱሪዝም ማዕከሏ ቻይና
ከላይ ከጠቀስኩት ኦና የቻይና ጎዳናዎች በተቃራኒው 

ግን ጊዜ ተመርጦለትና ተወስኖ እንደ ቻይናውያን 
የሚዝናና ሕዝብ ያለ ደግሞ አይመስልም። በተለይም 
በታሪካዊ ቦታዎች፣ በመናፈሻዎችና በገበያ ቦታዎች ከሕፃን 
እስከ አዋቂ ቻይናውያን መዝናናቱን በሚገባ ተክነውታል። 
በገበያ ስፍራዎችና ካፍቴሪያዎች ቻይናውያን ጥንዶች 
ቀለል ባለ አለባበስ አይስክሬም እየላሱና በርገር ብስኩት 
እየገመጡ ዘና ፈታ ይላሉ። 

 በየገበያው ሞልም በመጫወቻ መኪናዎች (ቶይ 
ካርስ) ሕፃናት  ቻይናውያን ዓለማቸውን በሚገባ 
ይቀጫሉ።  አዛውንትና ጎልማሳ ቻይናውያን ደግሞ 
በቱሪዝም መስህብ ስፍራዎች እልፍ ሆነው ይታያሉ።  
ቻይናውያኑ የሀገር ውስጥ የቱሪዝም ሀብታቸውን 
ለመጎብኘት የሚያደርጉት ጥረትና እንቅስቃሴ አስደማሚና 
በተለይም ለእኛ ለኢትዮጵያውያን ትልቅ ትምህርት 
የሚሰጥ ነው ብዬ አምናለሁ። “እስኪያልብህ ሥራ፤ ቋቅ 
እስኪልህ ተዝናና” የቻይናውያኑ ብሂል ይመስለኛል።  

በዜና ገንብተህ በዘፈን የማታፈርስባት ቻይና
በእኔ እምነት ቻይና የተለወጠችው በተለወጠ 

ማኅበረሰብ ነው። ዛሬ የገነባኸውን ነገ የሚያፈርስ፣ 
የተሠራን የማያበላሽ፣ ቆሻሻ በየቦታው የሚጥልና ባገኘበት 
የሚጸዳዳ አንድም ዜጋ በቻይና የለም ብል ማጋነን 
አይመስለኝም። ውቦቹ መንገዶችና የከተማቸው ንጽህና 
ቻይና የጨዋ፣ የተለወጡና የሕግ አክባሪ ዜጎች ሀገር 
መሆኗን አፍ አውጥተው ይመሰክራሉ። 

ይህ የሆነበት ዋነኛ ምክንያት ደግሞ ለቀደሙትና 
ለታላላቆቻቸው እሴቶች ቻይናውያኑ ተገዥ መሆናቸውና 
“ሜይን ስትሪም ሚዲያውና ሶሻል ሚዲያው” ተናበውና 
ተቀናጅተው የመሥራታቸው ውጤት እንደሆነ 
ይሰማኛል። ቻይና በርካታ የግዛት (Province) ሚዲያዎች 
ቢኖራትም በሚያስተላልፉት መልዕክት አንደኛው 
ከሌላው በፍጹም አይጋጩም። 

የዜናና ፕሮግራሙ የዘፈኑና ግጥሙ ማዕከላዊ ጭብጥ 
ሀገራዊ አንድነት፣ ሰላም፣ ትጋት፣ ፈጠራና ቴክኖሎጂ 
ነው። ይህ ጉዳይ በእኛ ሀገር መገናኛ ብዙኃን ከሚታየው 
የክልሎች አራምባና ቆቦ ዘገባ እና በዜና ገንብቶ በዘፈን 
የማፍረስ ተግባር በእጅጉ የተለየ ነው።

በቻይና ሁሌም ከምሽቱ አንድ ሰዓት ላይ በሁሉም 
ግዛት የሚገኙ መገናኛ ብዙኃን በጋራ የሚያስተላልፉት 
የሀገሪቱ ብሔራዊ ቴሌቪዥን የሆነውን የCCTV ዜና ነው። 
በዚህም መላ ቻይናውን ከጫፍ እስከጫፍ የሀገራቸውንና 
የዓለምን ውሎና እንቅስቃሴ በተመሳሳይ ድምጽ 
እንዲረዱና አንድነታቸው እንዲጠናከርም ረድቷቸዋል። 
ይህ ጉዳይ በእኛም ሀገር በዘመነ ኢህአዴግ ለተወሰነ ጊዜ 
ተተግብሮ ደብዛው የጠፋ እንደሆነ አውቃለሁ። 

ሶሻል ሚዲያ ለቀልድና ለቧልት ፍጹም 
የማይፈቀድባት ቻይና

ብልኋ ቻይና የሶሻል ሚዲያ አሉታዊ ጎን ቀድሞ ነው 
የገባት። ስለሆነም በመረጃና በግለሰብ ነፃነት ስም ሶሻል 
ሚዲያው የወንጀለኛ፣ የሥራ ፈቶችና የስም አጥፊዎች 
መፈንጫ እንዲሆን በፍጹም አልፈቀደችም። ይልቁንም 
ቴክኖሎጂውን ችላ ሳትል “ዊ ቻት እና ቢሊቢሊን” 
የመሳሰሉ ሀገር በቀል ዲጂታል ፕላት ፎርሞችን ገንብታ 
ለበጎ ተግባር አውላዋለች። 

 በቻይና ቲክቶክን በተካው ቢሊቢሊ ዳኒ ሮስት፣ 
ሞጣ፣ ሻኩር ወዘተ   እያሉ ሲቀልዱ፣ ሲያፌዙና ሲጃጃሉ 
ማየት አይታሰብም። ከዚህ ይልቅ የቻይናው ቢሊቢሊ 
ዋነኛ ትኩረትና ይዘት ሞራል፣ ማኅበረሰባዊ እሴት፣ 
ፈጠራና ፍቅር ብቻ ነው። የትጉዎቹ ቻይናዎች ዊ ቻትን 
ለመክፈት ከግለሰብ ትክክለኛ የማንነት መረጃ ጋር 
ስለሚያያዝ በዚህ ፕላት ፎርም ተጠቅሞ ማፌዝ፣ ማናቆር፣ 
ማጋደልና ስም ማጠልሸት ፈጽሞ አይሞከርም። ይልቁኑ 
ዊ ቻት አዎንታዊ የመረጃ ምንጭ ሆኖ ከማገልገሉም በላይ 
ለግብይት መጠቀሚያም ሆኖ የቻይናን  የዲጂታል ዘመን 
ብሩህና ፋይዳ ብዙ አድርጎታል።

ኪው አር የቻይናውያን ልብ
በእኛ ሀገር በየሆቴልና በየገበያ ቦታው ቫት ከፍለንና 

ገንዘቡ ከእኛ ላይ ተቀንሶ እኛም ጋር መንግሥትም ጋር 
የማይደርስበት ሁኔታ እንዳለ ለማናችንም ብርቅ የሆነ 
ጉዳይ አይደለም። የመንግሥት ተቋማትና የፀጥታ 
ኃይሎች በስፋት ባሉበት አራት ኪሎ ኢፕድ ሕንፃ አጠገብ 
እንኳን የውጭ ሀገር ሱፎችንና ጫማዎችን ሲገበዩና 
በካፌም ሆነ በምግብ ቤቶች ሲገለገሉ ዋጋው ተደምሮብን 
መክፈላችንን እያወቅን አንድም ቀን የሽያጭ ደረሰኝ 
ተቆርጦልን አያውቅም። በዚህ ጉዳይ ተጨቃጭቄና 
ተገልምጬ ደረሰኝ ካልመጣ አልከፍልም በማለት በነፃ 
የተመገብኩበት ጊዜም የቅርብ ጊዜ ትውስታዬ ነው።

በሀገረ ቻይና ተግቶና ሠርቶ መክበር ይፈቀዳል 
እንጂ ተጭበርብረህም ሆነ አጭበርብረህ ታክስ መሰወር 
በፍጹም አይታሰብም። ከካፌ እስከ ትልልቅ ሆቴሎች 

ከነሸምሱ መሰል ሱቆች እስከ ኤች ኤም ያሉ ግዙፍ ሞሎች 
ምንም ገዛህ ምን ዕቃው ላይ በተቀመጠ ልዩ ኮድ ታክስን 
ጨምሮ የተቀመጠውን ዋጋ መክፈል ግድ ነው። በሀገረ 
ቻይና ዕቃ ትመርጣለህ፤ ኪው አር ኮዱ ወደ ኮምፒውተሩ 
ገብቶ ዋጋ ይነገርሃል፤ በዲጂታል ዘዴ ትከፍላለህ 
አለቀ፤ ደቀቀ።  ከዚህ ውጪ ያ አማራጭ አይታሰብም፤ 
አይሠራምም። 

ዶላር ሞገሱ የተገፈፈባት ቻይና
እግረ መንገዳችንን ወይም ጉዳይ ገጥሞን በኢትዮጵያ 

ሆቴል፣ የኢትዮጵያ ንግድ ባንክ አዲሱ ሕንፃ ወይም ጋንዲ 
አካባቢ ስንገኝ ቼንጅ ፈልገው ነው? ያ ነገር አለ ወዘተ 
የሚሉ በርካታ ጥሪዎች ከዚህም ከዚያም ይጎርፍልናል 
የእነዚህ ጥያቄዎች ጀርባ ያሉ ጉዳዮች ዶላር እና የውጭ 
ምንዛሬ ናቸው።

በወርቃማው ኢትዮጵያ ንግድ ባንክ ሕንፃ የውጭ 
ምንዛሪ ለመጠየቅና ለማግኘት ያለውን ግፊያና ትርምስ 
ተመልክቼ ቻይና ስሄድ የገጠመኝ ነገር እጅግ ተቃራኒ 
ነበር። በብርቱዎች ቻይናውያን ዘንድ ዶላር ለመዘርዘር 
ጥቁር ገበያን ደፍሮ የሚሞክር የለም። ዶላር መመንዘር 
የፈለገ በኢቲ ኤም አንዱን የአሜሪካን ዶላር በ5.25 
የቻይና ዩዋን ይመነዝራል። ከዚህ ውጪ ሌላ ምንም 
ዓይነት አማራጭ   የለም።

ከዚህም ባለፈም አነስተኛ ሱቅ ተሄዶ እንኳ ዕቃ 
ለመግዛት በዶላር ልክፈል ቢባል ፈላጊ የለውም። 
ቻይናውያኑ ዶላሩን ተመልክተው የሚያሳዩት የንቀት ገጽ 
ሰርተውና ለፍተው የዶላርን ገናናነት ገደል እንደከተቱት 
ማሳያ ይመስለኛል።

ሕግ አክባሪዎች ቻይናዎች
በቤጂንግ ኤርፖርትም ሆነ በዥያሜን በነበረኝ ቆይታ 

አንድም የቻይና ፖሊስ በመንገድም ሆነ በኤርፖርት 
አልተመለከትኩም። ከዚህ ይልቅ ቻይናውያኑ ጎዳናና ዋና 
ዋና አደባባዮችን ብቻ ሳይሆን መንደሩን ሳይቀር በሲሲቲቪ 
ካሜራዎች ቁጥጥር ስር አውለውታል። ስለሆነም ህሊና 
ያለው ፈጣሪውን፤ ህሊናው  ምንም የማይመስለው ደግሞ 
ስውር ካሜራዎችን ፈርቶ ሕግ ያከብራል፤ ያስከብራል።

ውብ ሠፊና በአረንጓዴ ዛፎች የተሞሉትና የተንጣለለ 
የእግረኛና የብስክሌት መንገድ ባላቸው የዥያሜን 
ጎዳናዎች በየመንገዱ እልፍ ብስክሌቶች ተቀምጠው 
ይታያሉ።  ቻይናውያኑን መጠቀም የፈለገ ማንኛውም ዜጋ 
በነፃነት ይጠቀምባቸዋል። ለዚህ አገልግሎት የሚፈለገው 
ብቸኛ ቅድመ ሁኔታ ኪው አር ኮድን አስገብቶ መመዝገብና 
አስፈላጊውና ክፍያ መፈጸም ብቻ ነው።

ይህን ካደረጉ በኋላ በከፈሉት መጠን ልክ ተጠቅሞ 
ብስኪሌቶቹን በሚገባው ቦታ መመለስ ውለታ ሳይሆን 
ግዴታ ነው። በማን አለብኝነት ብስኪሌቶችን በፈለጉት 
ቦታ መተው ወይም ደግሞ ይዞ መሰወር አይታሰብም፤ 
አይቻልምም።

ሽርፍራፊ ሰኮንዶች ውድ የሆኑባት ቻይና
ጊዜ ክቡር ነው የሚለው አነጋገር እውነተኛ ትርጉሙን 

ያገኘው ቻይናውያኑ ዘንድ ነው ብል ምንም ዓይነት 
ማጋነን የለበትም። ቻይናውያኑ ዘንድ ሽርፍራፊ ሰኮንዶች 
እጅግ ውድ ዋጋ አላቸው። የሆነ ስፍራ ለመጓዝ አስበው 
ራይድ ሲያዝዙ በስልክዎ ስንት ሰዓት እንደሚደርስ ጥቆማ 
ይሰጥዎታል። በተባለው ሰዓት ያለምንም መዛነፍም 
ታክሲው የሚጠብቁት ቦታ ደርሶ ያገኙታል።

በቆይታዬ በነበረ የአፍሪካ ቻይና የኢንተርኔትና 
የሚዲያ ትብብር ጉባዔ መክፈቻና መዝጊያ ሰዓቱ 
በፕሮግራሙ ላይ በተቀመጠው መሠረት ያለአንዳች 
መዛነፍ ሲከፈትና ሲዘጋ አስተውያለሁ። ለሻይ የተሰጠው 
15 ደቂቃ በሚገባ ተከብሮ ተሰብሳቢው ሁሉ በተጠበቀው 
ሰዓት በአዳራሹ ተገኝቶም ተመልክቼያለሁ።

ይሄንን ጉዳይ 3 ሰዓት የተባለ ስብሰባ 4:00 ሰዓት 
ከሚጀምርበት እና ለሻይ የተሰጠ 30 ደቂቃ ወደ አንድ 
ሰዓት ተገፍቶ ሰው በልመና ወደ አዳራሽ ከሚገባበት 
ከእኛ ሀገር ሁኔታ ጋር አነጻጽሬው ራሴንና ሕዝቦቼን 
ታዝቤያለሁ። ለድህነታችን ትልቁ ምክንያት ለጊዜ 
የምንሰጠው ክብር የወረደ ከመሆኑ ጋር በእጅጉ 
መቆራኘቱንም ይበልጥ ተረድቻለሁ።

በአጠቃላይ በትጉኃኑ ሀገር ቻይና የነበረኝ ቆይታ 
በግልም ሆነ እንደ ሀገር ብዙ የተማርኩበት እና 
ጠንክረንና ተግተን ከሠራን ብልጽግናችን አይቀሬ መሆኑን 
ያረጋገጠልኝ ነበር!።

የብርቱዎቹ ሀገር - ቻይና

ብልኋ ቻይና የሶሻል 
ሚዲያ አሉታዊ ጎን ቀድሞ 
ነው የገባት። ስለሆነም 
በመረጃና በግለሰብ ነፃነት 
ስም ሶሻል ሚዲያው 
የወንጀለኛ፣ የሥራ ፈቶችና 
የስም አጥፊዎች መፈንጫ 
እንዲሆን በፍጹም 
አልፈቀደችም። ይልቁንም 
ቴክኖሎጂውን ችላ ሳትል 
“ዊ ቻት እና ቢሊቢሊን” 
የመሳሰሉ ሀገር በቀል 
ዲጂታል ፕላት ፎርሞችን 
ገንብታ ለበጎ ተግባር 
አውላዋለች



አዲስ ዘመን   ረቡዕ ሚያዝያ 16 ቀን 2016 ዓ.ም ገጽ 7

ፍረዱኝ

ወደ ገጽ 8 ዞሯል

‹‹ ሠራተኞች በመዋቅር ስም ከሥራቸው 
እንዲሰናበቱ ተደርጓል››

- ቅሬታ ያቀረቡ የሞሐ ለስላሳ መጠጦች ፋብሪካ ሠራተኞች   

ሙሉቀን ታደገ ፣ ሞገስ ተስፋ እና መክሊት 
ወንድወሰን 

የዛሬው የፍረዱኝ አምድ ዝግጅታችን በአዲስ አበባ 
ከተማ አስተዳደር በሚገኘው የሞሐ ለስላሳ መጠጥ 
ፋብሪካ ንፋስ ስልክ ቅርንጫፍ ሰራተኞች እና አመራሮች 
መከካል የተፈጠረን አንድ ውዝግብ ያስመለክተናል።  

‹‹የፋብሪካው አመራሮች መመሪያን እና አሰራርን 
ባልተከተለ አግባብ በቀጣይ ሶስት ዓመታት ካሉት 
የሚታሰብ የዓመት እረፍት በግዳጅ እንድንወጣ 
አድርገውናል። አዲስ መዋቀር ሰራን በሚል ሰበብ ከስራ 
ተባረናል። ከስራ መታገዳችን ሳያንስ  የአገልግሎት ክፍያ 
ተከልክለናል።  ከዚህ ቀደም የወጣችሁት የሶስት ዓመት 
ፈቃድ በአገልግሎት ክፍያ ተቀይሯል። በሚል ከፍተኛ 
በደል ተፈጽሞብናል። ህግ እና መንግስት ባለበት ሀገር 
እንዴት ይህን መሰል ግፍ ይፈጸምብናል?  በፋብሪካው 
አመራሮች የተፈጸመብን ግፍ የኢትዮጵያ ህዝብ አይቶ 
ይፍረደን››  ሲሉ  ለኢትዮጵያ ፕሬስ ድርጅት የአዲስ 
ዘመን ጋዜጣ ዝግጅት ክፍል የመልካም አስተዳደር እና 
ምርመራ ቡድን አቤት ብለዋል። 

የኢትዮጵያ ህዝብ ግራ ቀኙን አይቶ መፍረድ ይችል 
ዘንድ የመልካም አስተዳደር እና ምርመራ ቡድኑ ከሰዎች እና 
ከሰነድ ያገኛቸውን ማስረጃዎች እንዲሁም መመሪያዎችን 
ዋቢ በማድረግ በምርመራው የደረሰባቸውን ጭብጦች 
በሚከተለው መልኩ አቅርቦታል።  

አቤቱታው ከባለጉዳዮቹ  አንደበት፦
አቤቱታ አቅራቢዎች በቁጥር ብዙ ናቸው። ነገር 

ግን ለደህንነታቸው ሲሉ ሁሉም አቤቱታ አቅራቢዎች 
ስማቸው በጋዜጣው እንዳይጠቀስ ጠይቀውናል።  
የአቤቱታ አቅራቢዎች ቅሬታ ተመሳሳይ በመሆኑ የሁሉም 
አስተያየት   ባጭሩ እንዲህ ተዘጋጅቷል።  

እንደ አቤቱታ አቅራቢዎች፤ የሞሐ ለስላሳ ፋብሪካ 
ንፋስ ስልክ ቅርንጫፍ ሰራተኞች ከአሰራር እና ከመመሪያ 
ውጪ በተደጋጋሚ እረፍት እንዲወጡ ተደርጓል። የ2015 
ዓ.ም የዓመት እረፍት ተጠቅመው ቢጨርሱም ሰራተኞቹ 
ወደፊት በድርጅቱ መቆየት እና አለመቆየታቸው 
ሳይታወቅ የሚቀጥሉትን ሶስት ዓመታት (2017፣2018 እና 
2019ዓ.ም) እረፍት እንዲወስዱ ተገደዋል።

 ሰራተኛው እረፍት የሞላው በግዳጅ እና በድርጅቱ 
ችግር ሆኖ እያለ  ሰራተኛው በራሱ ፈቃድ እረፍት 
እንደፈለገ ተደርጎ እንዲሞሉ ተደርጓል። በተጨማሪም 
ድርጅቱ በግዳጅ እንዲወጡ  ማድረጉ ያልበቃው 
ድርጅቱ  ሰራተኞቹን ከስራ አሰናበቷል። የተሰናበቱ 
ሰራተኞች የአገልግሎት ፈቃድ ቢጠይቁም የአገልግሎት 
ክፍያው ቀደም ሲል ተገደው በወጡት  የሶስት ዓመት 
ፈቃድ    የተካካሰ ስለመሆኑ ተነግሯቸዋል።  ሰራተኞቹ  
ከስራ  የተባረሩት   ከአሰራር እና ከመርህ ውጭ  መሆኑን 
ይናገራሉ።   

የሞሐ ለስላሳ መጠጦች ኢንዱስትሪ አክሲዮን 
ማህበር ሥራ አስኪያጅ ምላሽ ፦

 አቶ አማኑኤል ሙሄ በሞሐ ለስላሳ መጠጦች 
ኢንዱስትሪ አክሲዮን ማህበር  ዋና ሥራ አስኪያጅ 
ናቸው። እንደ ሥራ አስኪያጁ ገለጻ፤ የባለሀብቱን ትእዛዝ 
ተከትሎ አሁን ላይ የሞሐ ለስላሳ   ድርጅቶች  ‹‹በሜድሮክ 
ኢንቨስትመንት ግሩፕ›› ስር  እንዲጠቃለሉ ተደርጓል።  
ፋብሪካውንም ወደ ምርት ለማስገባት ጥረት እየተደረገ 
ነው። 

ከሰራተኞች አቤቱታ ጋር በተገናኘ ምን አልባት  
ቅሬታው የቀረበው ከሶስት ወር በፊት  ከሆነ  ጉዳዩ 
የሚመለከተው ከሶስት ወር በፊት የነበረውን አመራር 
ነው። በአሁኑ አመራር ላይ  ከሰራተኛ ቅነሳ ጋር በተያያዘ 
ቅሬታ ያቀረበ አንድም ሰው የለም። ቅሬታ የሚቀርብ 
ከሆነ ግን አሰራር እና መመሪያን ተከትለው አፋጣኝ ምላሽ 
እንደሚሰጡ ይናገራሉ። 

 ይሁን እንጂ አሁንም ሆነ በፊት በነበረው አመራር  
ያለአግባብ ከስራ የተቀነሱ  ካሉ በጉዳዩ ላይ የማጥራት  
ስራ ይሰራል።  ከዚህ በመነሳት በሰራተኛ አዋጁና 
በሰራተኛ ማህበሩ ሰነድ መሰረት አስፈላጊው እርምት 
ለመውሰድ ዝግጁ መሆናቸውን ጠቁመዋል። 

በህጉና በአዋጁ መሰረት መሆኑን ማረጋገጥ ነው። የአሁኑ 
ግን በአዋጁ እና ከሰራተኛ ማህበሩ ጋር በጋራ በመሆን 
የተሰራ ነው።  ሰራተኛ ማህበሩ የማያውቀው አንድም 
ነገር  አንሰራም።

 አዲሱ አመራር እንደገና የመዋቅር (restructure) 

ስራ ሰርቷል። ይህም የተደረገው ድርጅቱን ከወድቀት 
ለማዳን ነው። በተደረገው መዋቅር መሰረትም የሰራተኛ 
ምደባ እየተደረገ ነው። በዚህ ውስጥ እያንዳንዱ የአመራሩ 
እንቅስቃሴ የሰራተኛ አዋጁን ያገናዘበ ነው። ከሰራተኛ 
አዋጁ ውጭ የተከናወነ ምንም አይነት ስራ የለም። 

ድርጅቱ መዋቅር ሲሰራ መከተል የሚገባቸው 
ሂደቶች አሉ። ሰራተኛውም ማወቅ አለበት። ስለሆነም 
ህግንና አሰራርን ጠብቆ ከመስራት አንጻር ያለው ሂደት  
ምን ይመስላል? መዋቅር ስትሰሩ እና ድርጅቱን እንደገና 
ስታደራጁ በሀገሪቱ ከሚገኙ መመሪያ የትኛውን መሰረት 
አድርጋችሁ ሰራችሁ? የሚል ጥያቄ የተነሳላቸው አቶ  
አማኑኤል፤ መዋቅሩ የጸደቀው በሜድሮክ ኢንቨስትመንት 
ግሩፕ ነው። ይሁን እንጂ እንደ ድርጅት   መዋቅሩን ሲሰራ 
በነበረው ጥናት  አመራሩ ተሳታፊ ነበር። 

ከዚህ ባሻገር በመዋቅር  መመሪያው ላይ  ከድርጅቱ 
አመራሮች እና ከሰራተኛው የተውጣጡ የማህበሩ አባላት 
አመራሮችን ያካተተ የጋራ ውይይት ተደርጎበታል። 
ከዛ ውጭ ደግሞ መዋቅሩን የተመለከተውን መመሪያ 
ሰራተኛው እንዲያውቀው ለማድረግ በድርጅቱ  
የማስታወቂያ ሰሌዳዎች ላይ እንዲለጠፉ ተደርጓል።

 አዲሱ መዋቅር ሲሰራ  ሰራተኛው እንዲወያይበት 
አልተደረገም ያሉት አቶ አማኑኤል፤  ለዚህም  በህብረት 
ስምምምነት ሰነዱ ላይ ሰራተኛን ስለማወያየት የተባለ 
ነገር አለመኖሩን ይናገራሉ። ይህንን የተመለከተ  ሀሳብ  
በሰራተኛ ማህበሩ ህግ አልተካተተም።  መዋቅር ሲሰራም  
ሰራተኛው የተወከለው  በሰራተኛ ማህበሩ ነው።  አመራሩ 
የሚያደርገውን እያንዳንዱን እንቅስቃሴ በሰራተኛ ማህበሩ 
በኩል ለሰራተኞች ማሳወቃቸውን አመላክተዋል።  

ድርጅቱ ከሰራተኛው ጋር ለመጨረሻ ጊዜ የህብረት 
ስምምነት  ያደረገው መቼ ነው? አዲሱ አመራር ስራውን 
ከተረከበ  ጊዜ በኋላ  የተደረገ ስምምነት አለ? ተብለው 
የተጠየቁት አቶ አማኑኤል፤  ከሰራተኛው ጋር  የህብረት 
ስምምነት መቼ እንደተደረገ  እንደማያውቁ እና አዲሱ 
አመራር ድርጅቱን ከተረከበ በኋላም የተደረገ ምንም 
አይነት ስምምነት አለመኖሩን  ጠቁመዋል።  ሌላ ስምምነት 
እስከሚካሄድ  ድረስ  ከዚህ በፊት የነበረውን የህብረት 
ስምምነት ለስራ እንደሚጠቀሙት አመላክተዋል። 

በሰራተኛውና በድርጅቱ የህብረት ሰነድ ተብሎ 
የወጣው ሰነድ በሀገር ደረጃ በማን እና በምን እውቅና 
አግኝቷል?  ህብረት ስምምነቱ ሊገዛን አይችልም የሚል 
ሰራተኛ ቢኖር እንዴት ሊዳኝ ይችላል? የሚል ጥያቄ 
በዝግጅት ክፍሉ የተነሳላቸው አቶ አማኑኤል፤ የቀድሞው 
የድርጅቱ አመራር ከሰራተኛ ማህበሩ ጋር ተደራድሮ  
የተፈረመ የስምምነት ሰነድ በመሆኑ የህብረት ስምምነቱ 
እንደ መመሪያ የሚታይ ነው። በዚህም ሰራተኞች 
ይገዛሉ። ከዚህ በተጨማሪም ድርጅቱ በዋናነት የሰራተኛ 
እና አሰሪ አዋጁን እንደሚጠቀም ጠቁመዋል።  

በህብረት ስምምነት  ሰነድ ላይ የዓመት እረፍት 
አሰጣጥን በተመለከተ ሰራተኞች ቅሬታ ያቀርባሉ። 
ይህም ሰራተኛው ሳይፈልግ እና የዓመት ፈቃድ ሳይኖረው 
ከሚቀጥለው ዓመት ታሳቢ የሚደረግ እረፍት  እንዲወጣ 
ይገደዳል። እረፍት  ሲወጣም በድርጅቱ ችግር ሆኖ ሳለ 
በሰራተኛው ጉዳይ ተብሎ የአመታዊ እረፍት ‹‹ፎርም›› 
እንዲሞላ ይደረጋል። በዚህ አግባብ ሰራተኛው ወደፊት  
ከሚመጡ  ዓመታት እረፍት እንዲወስዱ በማድረግ እና 
በአዲሱ መዋቅር ከስራ በተቀነሰ ጊዜ ተገዶ የወሰደው 
የዓመት እረፍት  በአገልግሎት ክፍያ እንዲሸፈን 
አድርጋችኋል   የሚሉ ቅሬታዎች በሰራተኛው ይነሳል።    

የሰራተኛውን መብት ሊያስጠብቅ የሚችል አንድም   
የህብረት ስምምነት አንቀጽ ተግባራዊ አይደረግም። 
ይልቁንም የህብረት ስምምነቱም ሰራተኛውን ለመቅጣት 
እና ለማሸማቀቅ እንደ ሽፋን እየተጠቀማችሁበት መሆኑን 
ቅሬታ ይነሳል። ከዚህ ጋር በተያያዘ የእርስዎ ምላሽ 
ምንድን ነው? ተብለው የተጠየቁት አቶ አማኑኤል፤  
አሁን ላይ ድርጅቱ ምርት ማምረት ስላቆመ ሰራተኛው 
ፋብሪካ መጥቶ የሚሰራው ስለሌለ እረፍት እንዲወስዱ 
ይደረጋል። ይህ ሲሆን ግን ሰራተኛው ተስማምቶ 
መሆን አለበት።  ድርጅቱ እንዳይጎዳ እረፍት መውሰድ 

አዲሱ አመራር ድርጅቱን ከተረከበ በኋላ 540 
የሚሆኑ ሰራተኞች ያለአግባብ ከስራ ተቀንሰዋል የሚል 
ቅሬታ ከሰራተኞች ይነሳልና እርስዎ በዚህ ላይ ያለዎት 
አስተያየት እንዴት ይመለከቱታል? ተብሎ ለተነሳላቸው 
ጥያቄ አቶ አማኑኤል በምላሻቸው፤ የበፊቱን በተመለከተ 

ከዚህ ቀደም የወጣችሁት 

የሶስት ዓመት ፈቃድ 

በአገልግሎት ክፍያ 

ተቀይሯል

‹‹ ሠራተኞች በመዋቅር ስም ከሥራቸው...

አለበት  ሊባል አይችልም። በዚያውም ልክ የሚከናወኑ 
ስራዎች በመግባባት የተመሰረቱ ናቸው። በህጉ መሰረት 
የዓመት ፈቃድ እንኳን ወደ ገንዘብ ይቀየር የሚል አንቀጽ 
የለውም። አንድ ድርጅት ስራ የማይሰራ ከሆነ አንድ 
ሰራተኛ ድርጅቱ  መጥተህ ቁጭ በል አይባልም። 

ከዚህ በፊት የነበረ ሰው አመራር ድርጅቱ ስራ ባቆመ 
ጊዜ ሰራተኛውን እረፍት እንዲወጡ አድርጓል። ነገር ግን 
እረፍት በመውጣቱ የአገልግሎት ክፍያ ሊያጣ አይችልም። 
የበፊቱ አመራር አሰራር  እና መመሪያ ጥሶ ከሆነም የአሁኑ 
አመራር ጉዳዩን እንደሚመለከተው ገልጸዋል። 

በመዋቅሩ ከድርጅቱ ምን ያህል ሰራተኞች ተቀነሱ? 
ተብለው የተጠየቁት አቶ አማኑኤል፤  ከስራ የተቀነሱ 
ሰራተኞችን ቁጥር በትክክል  እንደማያውቀት  ተናግረዋል።  
ነገር ግን በተቻለ መጠን በመዋቅሩ አብዛኛው ሰራተኛ  
በስራ ገበታው ላይ እንዲቀጥሉ ለማካተት መስራታቸውን 
ጠቁመዋል። 

ድርጅቱ ሰራተኛ ለመቀነስ  መነሻችሁ  ምክንያቱ  
ምንድን ነው? የሚል ጥያቄ የተነሳላቸው አቶ አማኑኤል፤  
ሰራተኞች የተቀነሱበት አብይ ምክንያት የሞሐ የለስላሳ 
መጠጦች  አክሲዮን ማህበር በኪሳራ ሊዘጋ ጫፍ ላይ 
በመድረሱ  መሆኑን አመላክተዋል። 

ከሰራተኛ ቅነሳ በተጨማሪ ድርጅቱ  የአመራር 
ለውጥ ማድረጉን የሚገልጹት አቶ አማኑኤል፤ ለአመራር 
ለውጡም  ምክንያትም  ከዚህ በፊት በድርጅቱ ይስተዋሉ 
የነበሩ ችግሮችን ለመቅረፍ መሆኑን ገልጸዋል።  ከዚህ 
በፊት የነበረው አደረጃጀት ትክክል አልነበረም። አንዱ 
ለድርጅቱ ውድቀት  መንስኤ ትክክለኛ አደረጃጀት 
ስላልነበረው ነው።  እያንዳንዱ ሰራተኛ ስራውን በአግባቡ 
እንዲሰራ የሚያስችል  ግልጽ አሰራር አልነበረም። በእነዚህ 
እና መሰል ገፊ ችግሮች አዲስ መዋቅር መስራታቸውን  
ይናገራሉ። 

የቀድሞው አመራር በተከተለው ደካማ የአሰራር 
ሂደት ድርጅቱን ለኪሳራ ዳርጓል። ድርጅቱን ለኪሳራ 
የዳረጉ አመራሮች ሳይጠየቁ ስራቸውን በአግባቡ 
ሲያከናውኑ የነበሩ ታታሪ እና ምስጉን ሰራተኞች 
በመዋቅር ስም ከስራቸው እንዲሰናበቱ ተደርጓል። ይህ 
ደግሞ  ጉዳዩን “አይጥ በበላ ዳዋ ተመታ” ያደርገዋል 
የሚል ቅሬታ ያስነሳል ተብለው የተጠየቁት አቶ 
አማኑኤል፤ ይህን በተመለከተ መጠየቅ የምትችሉት 
ሜድሮክ ኢንቨስትመንት ግሩፕን ነው። እኛ አሁን ላይ 
እየሰራን  ያለው  ድርጅቱን በምን መልኩ  ውጤታማ 
ይሆናል? በሚለው ነው። ከካሳ ክፍያ ጋር በተያያዘ   
ለተሰናባች ሰራተኞች በህጉ መሰረት (የሰራተኛ እና አሰሪ 
አዋጁ  እንዲሁም በህብረት ስምምነቱ)  ሁሉንም ነገር 
እንደሚደረግ  ገልጸዋል። 

የህብረት ስምምነቱን አይተውት ያውቃሉ?  ተብለው 
ለተጠየቁት በደንብ! የሚል ምላሽ የሰጡት አቶ አማኑኤል፤ 
ከሀገሪቱ ካሉ ህጎች ጋር ምን ያህል ተጣጥሞ የሚሄድ ነው? 
ምን ያህልስ የሀገሪቱን ህግ ያከበረ ነው? ብለው ያምናሉ 
ለሚለው ጥያቄ የህብረት ስምምነቱ ሲወጣ የሀገሪቱን 
ህጎች መነሻ አድርጎ ነው። በተለይም የሰራተኛ  እና አሰሪ 
ህጉን ያከበረ  መሆኑን ገልጸዋል።  

ምላሻቸውን ተከትሎ ዝግጅት ክፍሉ ለአብነት 
ያህል የህብረት ስምምነቱ  ላይ  እንደተመላከተው 
ፋብሪካው ዓመታዊ ጥገና በሚያደርግበት እና በድርጅቱ 
ስራ በማይኖርበት ወቅት ሰራተኞች ፈቃድ እንዲወጡ 
የህብረት ስምምነቱ  ያስገድዳል። ከዚህ ጋር ተያይዞ 
የዓመት እረፍት ፈቃድ የሌለው ሰው በታሳቢ ፈቃድ 
እንዲወጣ ሊደረግ ይችላል። ብዙዎቹ የህብረት ስምምነቱ 
ህጎች ደግሞ አሻሚ ናቸው።  ከአሻሚነቱ ባሻገር ድርጅቱ 
ሰራተኞችን በፈለገው ልክ ማሽከርከር እንዲችል 
የሚያደርግ ነው። ይህ ደግሞ እርስዎ ከጠቀሱት  ከሰራተኛ 
እና አሰሪ  አዋጁ ጋር የሚጣረስ ነው።   የሰራተኛውንም 
መብት የሚጨፈልቅም ነው።  ታዲያ! የህብረት 
ስምምነቱ   ምኑ ላይ ነው ከሰራተኛ እና አሰሪ  አዋጁ ጋር  
ተጣጥሞ የሚሄደው? የማህበሩ ህጎች ከሀገሪቱ ህጎች ጋር 
የማይጣረሱ መሆናቸውን ማረጋገጫሁ ምንድን ነው? 
የሰራተኛ ተወካዮች በትክክል ሰራተኞችን የማይወክሉ፤ 
ለአመራሩ እና ለድርጅቱ ባለሀብት ያደሩ ናቸው 
ተብሎ በሰራተኛው ዘንድ  ቅሬታ ይነሳባቸዋል ለሚሉ    
ጥያቄዎች  ምላሽ የሰጡት አቶ አማኑኤል፤ የሰራተኛው 
ማህበር ተወካዮች ሰራተኛውን ይወክላሉ አይወክሉም 
የሚለው ላይ እኛን ባታስገቡን ደስ ይለኛል። ምክንያቱም 

የፋብሪካው አመራሮች 
መመሪያን እና አሰራርን 

ባልተከተለ አግባብ 

በቀጣይ ሶስት ዓመታት 

ካሉት የሚታሰብ የዓመት 

እረፍት በግዳጅ እንድንወጣ 

አድርገውናል

ሰራተኛው መርጦ የወከለው አመራር አለ ብዬ አምናለሁ።  
ከህጉ ጋር በተያያዘ 2014 ዓ.ም ላይ ከጸደቀው 

የህብረት ስምምነት በኋላ የሚገቡ ሰራተኞችም በዚሁ ህግ 
ነው የሚመሩት። የህብረት ስምምነቱ ከሰራተኛ እና አሰሪ 
አዋጁ በታች ነው።   የህብረት ስምምነቱ አዋጁ የሰጠውን 
መብት ሊከለክል አይችልም። ስለሆነም   ሰራተኛውም 
በአዋጁ መሰረት መብቱን መጠየቅ ይችላል።  ሁሉም 
የድርጅቱ ሰራተኛ  ደግሞ   ማህበር አባል  አይደለም። 
ስለሆነም ሁሉም ሰራተኛ የግድ በህብረት ስምምነቱ 
ይገዛል ማለት አይደለም። ተገዥ የሚሆነው በሰራተኛ እና 
አሰሪ አዋጁ ነው። በሰራተኛ አሰሪ አዋጁ  የተጣሰ ህግ ካለ 
ግን ቁጭ ብለን ማየት እንችላለን። 

ስምምነቱ ሰራተኛን ይበድላል ከተባለ ስምምነቱን 
ማስተካከል ያለበት ራሱ ሰራተኛው ነው ያሉት አቶ 
አማኑኤል፤ ነገር ግን አሁን ያለው የሰራተኞች የህብረት 
ስምምነት የሰራተኛውን መብት የሚያስጠብቅ ነው 
ብለው እንደሚያምኑ ይናገራሉ። አንዳንዶቹ የህብረት 
ስምምነቱ አመራሮች  እንደሀገር ባሉት የሰራተኛ ማህበራት 
ኮንፌደሬሽን ውስጥ የስራ ኃላፊነት ያላቸው  ናቸው። 
በመሆኑም በእነሱ የተዘጋጀው የሞሐ የህብረት ስምምነት  
ህግ የሀገሪቱን ህግ የዘነጋ ነው ብለው እንደማያምኑ 
ያስረዳሉ።    

ቅሬታ ያቀረቡ የድርጅቱ ሰራተኞች እንደሚናገሩት፤ 
የሰራተኛ ማህበሩ የድርጅቱን ጥቅም እንጂ የሰራተኛውን 
መብት የሚያስከብር አይደለም።   የአዲስ ዘመን ዝግጅት 
ክፍል ለማየት እንደሞከረው አንዳንድ የህብረት ስምምነቱ 
አንቀጾች ለድርጅቱ ቋሚ ጠበቃ የሆኑ እስኪመስሉ 
የተጻፉ ናቸው። 

ለምሳሌ ሰራተኞች በህይወት ይኑሩ ወይም አይኑሩ 
በማይታወቅበት ሁኔታ ለሚቀጥሉት ሶስት አመታት 
ከሚኖራቸው የዓመት እረፍ ታስቦ ዛሬ ላይ የአመት 
እረፍት እንዲወጡ ተደርጓል። እንደነዚህ አይነቱ አሰራር 
ደግሞ  ሰራተኞች አስቸኳይ እና አስቸጋሪ የግል ጉዳይ 
ቢገጥማቸው እረፍት እንዳያገኙ የሚያደርግ ነው። 
መንግሥት ለሰራተኞች የዓመት እረፍትን ታሳቢ አድርጎ 

መመሪያ ያወጣው  ሰራተኞች በፈለጉበት ጊዜ ከመስሪያ 
ቤቱ ጋር በመስማማት እንዲያርፉ አይደለም? ሰራተኞች 
ገና በታሳቢነት እስከ ሶስት ወራት  በእረፍት ስም ከስራ 
አስወጥታችሁ ከዚህ በኋላ ያለረፍት እንዴት ነው 
የሚሰሩት? ታዲያ ! ይሄ አይነቱ አሰራር  ተገቢ ነው? ይህ 
አሰራር ሰራተኞችን መበደል አይደለም ?  በዚህ ጉዳይ 
ምን ይላሉ? ተብለው በዝግጅት ክፍሉ ጥያቄ የተነሳላቸው 
አቶ አማኑኤል፤ እንደዚህ አይነት አሰራር  በድርጅቱ 
ይኖራል ብለው እንደማያስቡ እና  ነገር ግን ይህን መሰል 
አሰራር በተጨባጭ በድርጅቱ ካለ ፍተሻ እንደሚያደርጉ  
አስረድተዋል። ይህን አይነት አሰራር በድርጅቱ 
ካለ የበፊቱ አመራር ይህን ለምን አደረገ የሚለውን  
ምክንያት አጣርተው ለሰራተኛው እና ለሚመለከታቸው 
እንደሚያሳውቁ ተናግረዋል።  

በመቶዎች የሚቆጠሩ ሰራተኞች ጎተራ ጊቢ 
በሚገኘው የድርጅቱ የማስታወቂያ ቦርድ ላይ  በአስገዳጅ 
በሆነ መልኩ ስማቸው ተለጥፎ ይገኛል። ይህ በሆነበት 
አግባብ እንዴት ስለኩነቱ አላውቅም  ይላሉ? ተብለው 
የተጠየቁት አቶ አማኑኤል፤  ሰራተኞች እረፍት እንዲወጡ 
መለጠፉን እንደሚያውቁ ገልጸው፤ ለሶስት ዓመት 
የሚደርስ መሆኑን   ግን  እንደማያውቁ ያስረዳሉ።  

  እርሶ ስለዚህ ነገር እንደማያውቁ ተናግረዋል።  ነገር 
ግን እንደዚህ አይነቱ ነገር ተፈጽሞ ከሆነ ልክ ነው ወይስ 
አይደለም ብለው ያምናሉ? የሚል ጥያቄ በዝግጅት ክፍሉ 
የቀረበላቸው አቶ አማኑኤል፤ በድርጅቱ እንደዚህ ተደርጎ 
ከሆነ ልክ አይደለም።  የሶስት ዓመት እረፍት አስቀድሞ 
መውጣት ተገቢነት የለውም። የሰራተኛ አዋጁም  ነገሮች 
ከሰራተኛ አቅም በላይ ካልሆኑ በስተቀር የዓመት እረፍት 
በገንዘብ እንኳን ተለውጦ እንዲሰጥ  እንደማያበረታታ 
አመላክተዋል። አሁን በድርጅቱ ተፈጠረ የተባለው ነገር 
በተጨባጭ ሆኖ ከተገኘ የማስተካከያ እርምጃዎችን 
እንደሚወስዱ ጠቁመዋል። 

 ከሰራተኞቻችሁ  የደህንነት ጋር ተያይዞ ጥያቄ 
የተነሳላቸው አቶ አማኑኤል፤ አንድ ፋብሪካ የሰራተኞችን 
ደህንነት የሚያስጠብቅ መሳሪያ ማሟላት ግዴታ አለበት። 

እሱን ህግ ሞሐ አይጥስም።  ምርት ማምረት ስንጀምር 
ደግሞ ለምርት የሚያስፈልጉ የደህንነት ቁሳቁሶችን 
እናሟላለን። ድርጅቱ ኪሳራ ውስጥ በነበረበት እና  
ደመወዝ መክፈል በማይችልበት ወቅት የደህንነት 
መጠበቂያ መሳሪያዎች አልነበሩም። አሁን ግን በሚድሮክ 
ኢንቨስትመንት ግሩፕ ስር ከገባ ወዲህ በወጥነት ደመወዝ 
እየከፈልን ነው። እንደ መርህ እና  ኢንተርናሽል ካምፓኒ 
ከሆነው ከፔፕሲ ኮላ ጋር ስለምንሰራ ደረጃውን የጠበቀ 
ስራ መስራት አለብን። ከዚያ አኳያ በስራ ጊዜ በሰራተኞች 
ላይ የሚደርስን አደጋ ለመቀነስ የሰራተኞችን ደህንነት 
መጠበቂያ ቁሳቁስ እንዲያሟሉ ህጉም እንደሚያስገድድ 
ገልጸዋል። 

በየጊዜው ከፋብሪካው የሚወጣ በካይ ጭስ 
ወደ ጎተራ ኮንዶሚኒም ይለቀቃል።  በዚህም የጎተራ 
ኮንዶሚኒም ነዋሪዎች በጤናቸው  ላይ ጉዳት ማድረሱን 
ይናገራሉ። ይህን እንዴት ይመለከቱታል?  ይሄ ጭስ ምን 
ያህል ሰዎችን እንደማይጎዳ አረጋግጣችሁ ነው ወደ ጋራ 
መኖሪያ ቤቱ የምትለቁት? ስለተባለው ነገር መረጃው 
እንደሌላቸው እና  ስለጉዳዩ የሚያውቁት አለመኖሩን 
ተናግረዋል። ይሁን እንጂ እንዴት ነው የሚወጣው?  
ከየት ነው የሚወጣው?  የሚወጣውስ ጭስ በሰዎች 
ላይ የሚያደርሰው ጉዳት ምንድን ነው?  የሚለውን  
አጣርተው ምላሽ እንደሚሰጡ ተናግረዋል።  

 የአካባቢ ጥበቃ ፋብሪካዎቻቸውን ጎብኝቶ  
በሚሰጣቸው  ግበረ መልስ  መሰረት ማስተካከያ 
ለማድረግ ዝግጁ መሆናቸውን  የጠቆሙት አቶ አማኑኤል፤ 
ወደፊትም በጎተራ ኮንዶሚኒም የሚሰጣቸውን ግብረ 
መልስ ተመልክተው የማስተካከያ እርምጃ እንደሚወስዱ 
ተናግረዋል። ነገር ግን  እስካሁን ተፈጠረ የተባለውን 
ችግር እንደማያውቁት አመላክተዋል። 

ውድ የአምዳችን ተከታታዮች በቀጣይ ሌሎች ጉዳዩ 
የሚመለከታቸውን አካላት አነጋግረን ምላሻቸውን ይዘን 
የምንቀርብ ይሆናል። ቸር ቆዩ።

ንግድና ግብይት 
የምርት ገበያው ገበያዎች

ራስወርቅ ሙሉጌታ 

የኢትዮጵያ ምርት ገበያ የዛሬ አስራ ስድስት አመት 
ሲቋቋም  ዓላማው አድርጎ የተነሳው የግብርና ምርቶች 
ግብይትን በማዘመን  ዘመናዊ የግብይት ስርአትን  
ለመመስረትና ለማስፋፋት ነው፤ ነጻ የሆነና የተገበያዮችን 
ፍላጎት መሰረት ያደረገ  የገበያ  ስርአት መፍጠርና  
በአነስተኛ ማሳዎች  የሚያመርቱ  አርሶ አደሮች  ግልጽና 
ፍትሃዊ በሆነ መንገድ ምርቶቻቸውን ለገበያ አቅርበው 
የሚሸጡበትን ሁኔታ ማመቻቸትም ሌላው ከአላማዎቹ 
መካከል ይጠቀሳል። ምርቶቹ ለገበያ ሲቀርቡ    ምን 
አይነት መስፈርት ያሟሉ  ናቸው? የሚለውን በማረጋገጥ  
ውል ማዘጋጀትና  ግብይቱን ማካሄድ  የተቋሙ ዋነኛ 
ተልእኮዎች   ናቸው።  

ተቋሙ የተሰጡትን ኃላፊነቶች ከመወጣት አንጻር  
ባለፉት አመታት ባከናወናቸው፣ እያከናወናቸው ባሉና 
በቀጣይ ሊያከናውናቸው በያዛቸው እቅዶች ዙሪያ 
ያነጋገርናቸው የምርት ገበያው ዋና ሥራ አስፈጻሚ 
አቶ ወንድማገኝ ነገራ እንዳሉት፤ የኢትዮጵያ ምርት 
ገበያ  በአዋጅ የተሰጡትን ኃላፊነቶች ለመወጣት 
በርካታ ተግባራትን ሲያከናውን ቆይቷል። ላለፉት አስራ 
ስድስት አመታትም  ሃያ ሁለት የግብርና ምርት አይነቶች 
የኮንትራት ውል እየተፈጸመላቸው ተስተናግደዋል። 

ምርቶቹ ወደ ግብይት ስርአቱ ከመጡ በኋላ ግልጽ 
በሆነ ጨረታ ገዢዎችና ሻጮች ውድድርን መሰረት ባደረገ  
መልኩ እንዲገበያዩ ይደረጋል።   ገበያው የሚካሄደው  
በቅድሚያ  ለሸያጭ  የሚቀርቡት  ምርቶች ወደመጋዘን 
ገብተው  ለአቅራቢው የምርቱን መጠን፤ አይነትና ደረጃ 
የሚገልጽ ደረሰኝ ከተሰጠ በኋላ ነው።  

 በአንጻሩ ገዢውም ለመገበያያ የሚሆነውን በቂ 
ገንዘብ በባንክ ማስቀመጡ  ይረጋገጣል።   ይህ ከባንክ 
ጋር የሚደረግ የክፍያ ስርአት  በአቅራቢዎች ላይ 
ከሚፈጸም የደረቅ ቼክ ማጭበርበር ወንጀልና ክፍያ 
ማዘግየት  ማስቀረት ባለፈ  እንደ ሀገር ለፋይናንስ ስርአቱ 
ተአማኒነትም ትልቅ ሚና እየተጫወተ ይገኛል። 

በዚህም የኢትዮጵያ ምርት ገበያ ከተቋቋመ አንስቶ 
ያለ መስተጓጎል የግብይት ክፍያዎች  ከሃያ አራት ሰአት 
ባልበለጠ ጊዜ ውስጥ  እንዲከፈሉ ያስቻለ ተቋም ሆኖ 
ቆይቷል ሲሉ ዋና ሥራ አስፈጻሚው ይገልጻሉ። የክፍያ 
ስርአቱ ከሃያ ሶስት ባንኮች ጋር  በስምምነት የሚሰራ 
መሆኑን ጠቅሰው፤  አቅራቢዎች በየትኛውም የሀገሪቱ 
ክፍል ቢሆኑ ገንዘቡ  በዚሁ  ጊዜ እንዲደርሳቸው 
ይደረጋል ብለዋል።  

ከዚሁ ጋር በተያያዘ  ባንኮች የወጪ ንግድን 
ለማበረታታት  በዝቅተኛ  የወለድ  መጠን  ለግብይት 
የሚያበድሩት ገንዘብ ለሌላ ጥቅም እንዳይውል ያደርጋል 
ሲሉ ጠቅሰው፤ ይህ የሚሆነውም በኢትዮጵያ ምርት 
ገበያ በኩል ግብይት ሲፈጸም   ባንኮች  ብድሩን ከፈቀዱ 
በኋላ ገንዘቡ  ወደ ኢትዮጵያ ምርት ገበያ ለዚሁ በተዘጋጀ 
አካውንት እንዲገባ ተደርጎ መሆኑን ያብራራሉ። 
ተበዳሪዎች ምርት ከገዙ ክፍያው እንደሚፈጸም 
አስታውቀው፣ በማንኛውም ሁኔታ  ግዢው ሳይፈጸም 
ከቀረ ግን  የገንዘቡ እንቅስቃሴ የሚወሰነው በባንኩ 
ፈቃድ ብቻ ይሆናል ብለዋል።  

እንደ እሳቸው ማብራሪያ፤ ሌላው የኢትዮጵያ  
ምርት ገበያ  ሲሰራው የነበረውና በርካቶችን ተጠቃሚ 
ያደረገው  ሥራ  ወቅታዊ የገበያ መረጃዎችን  ለሚፈልጉ 
አካላት ተደራሽ ማደረግ ነው።  ይህ ስራ  በየትኛውም 
የሀገሪቱ ክፍል ያሉ አምራቾችን ተጠቃሚ የሚያደርግም 
ነው።  ምርት ገበያ ወደ ስራ ከመግባቱ በፊት  የመረጃ 
ክፍተት በመኖሩ  ገበያው የሚወሰነው  በጥቂት  ገዢዎች 
ብቻ ነበር።  በዚህም የተነሳ አምራቹ የመደራደር 
አቅም ስላልነበረው  በአብዛኛው  ዋጋ ተቀባይ በመሆን 
በተቀመጠለት ብቻ ለመሸጥ ይገደድም  ነበር።  

ምርት ገበያ ወደ ስራ ከገባ በኋላ ግን የየወቅቱን ገበያ 
ዋጋ  እንዲያውቅ በመደረጉ   ዋጋው የማይስማማው 
ከሆነ ምርቱን ባለበት በማቆየት ከትራንስፖርትና ከውጣ 
ውረድ  ራሱን ለመጠበቅ የሚያስችለው ሆኗል። በየቀኑ 
በሚለቀቀው መረጃ   የትኛው ምርት ? በየትኛው አካባቢ 
? በምን ዋጋ ? ለገበያ እየቀረበ እንደሆነ ይገለጻል።  
ይህም  ለገዢና ለሻጭ ብቻ ሳይሆን አምራቾችም 
ገበያው የትኛውን ምርት   እየፈለገ/ እየተቀበለ እንደሆነ 
እንዲያውቁና  ምን ላምርት ? ለሚለው ጥያቄ መልስ 
እንዲያገኝ፤  ብሎም  ምርታቸውን መቼ በስንት ዋጋ መሸጥ 

እንደሚችሉ ባሉበት የተረጋገጠ መረጃ እንዲደርሳቸው 
የሚያስችል ሆኗል።   

በዚህ ረገድ በሰሊጥ ሰብል ከታየው የምርት መጨመር 
ባለፈ በኢትዮጵያ በወጪ ንግድ የማይታወቁ እንደ አኩሪ 
አተር፤  አረንጓዴ ማሾ፤ የእርግብ አተር፤ የመሳሰሉትን 
ወደ ገበያው ለማስገባት  ተችሏል። አኩሪ አተር በስፋት 
የሚታወቀው «ፓዊ» አካባቢ ብቻ ሲሆን፤  የዛሬ አራት 
አመት  ወደገበያው ሲቀላቀል ከነበረው በኩንታል 700 
ብር ዋጋ በአሁኑ ወቅት እስከ አራት ሺ ብር  መድረስ 
ችሏል።   ይህም ከአካባቢው ባለፈ  በተለያዩ ቦታዎች 
በስፋት እንዲመረት ለማድረግ አስችሏል።  

በተመሳሳይ ወላይታ አካባቢ ብቻ በትንንሽ መሬቶች 
ይመረት የነበረው የእርግብ አተርም  ዛሬ በክላስተር ደረጃ 
እየተመረተ ይገኛል።  በቅርቡም በሌሎች አካባቢዎች 
ለማስፋፋት የተጀመሩ ስራዎች አሉ።  

ተቋሙ  በየእለቱ መረጃዎችን ተደራሽ ለማድረግ  
ከሰላሳ አምስት በላይ የክልልና የፌዴራል ሚዲያዎችን   
እንዲሁም  ጥያቄ ለሚያቀርቡ ሁለት  አጭር የስልክ ጥሪ 
መስመሮችን እየተጠቀመ ይገኛል።  

በተጨማሪ በመረጃ ተደራሽነት ረገድ ምርት 
ገበያው  ከተመሰረተ ጀምሮ በስሩ የተገበያዩትን አካላትና 
መረጃዎችን ሰንዶ ያስቀምጣል።  መረጃዎቹም በየወቅቱ  
የጥራጥሬና ቅባት እህሎች ለንግድና ቀጣናዊ ትስስር  ቡና 
ሲሆን፤ ለቡናና ሻይ ባለስልጣን  ይላካሉ።  

ይህም ማን ምን ያህል ተገበያየ የሚለውን በመረጃ 
ለማቅረብ የሚያስችል ከመሆን በተጨማሪ ለታክስ 
አሰባሰብም የሚጫወተው የራሱ ሚና አለው።  በዚህ 
ስርአት ባለፉት  አስራ ስደስት አመታት 18 ቢሊዮን 
ብር /ከአስራ ስምንት ቢሊዮን ብር/ በላይ በቫት፤ በዊዝ 
ሆልዲንግና በሌሎች የታክስ አይነቶች  የመንግስት ገቢ 
እንዲሰበሰብ ማድረግ አስችሏል። 

ከዚህ ውስጥ  የአቅራቢዎች   ሁለት በመቶ ዊዝ 
ሆልዲንግ እየተያዘ ለክልሎች ስለሚላክ  በክልል ያሉ ግብር 
ሰብሳቢዎችም ይህንን መሰረት አድርገው ገቢ ለመሰብሰብ 
የሚችሉበት ሁኔታ ተፈጥሯል። በተጨማሪም ለውጪ 
ገበያ የተገዙት ምርቶች በተፈቀደው መሰረት ወደ ውጪ 
መላክ አለመላካቸውን ለመቆጣጠርም ይረዳል።  ለውጪ 
ገበያ ከሚቀርብ ምርት  እስከ ሀያ በመቶ ተረፈ ምርት 
ስለሚያዝ ይህም ለሀገር ውስጥ ገበያ ሲቀርብ በምርት 
ገበያ በኩል  ቫት የሚሰበሰብበት ይሆናል።  እነዚህ 
መረጃዎች ከጉምሩክና ብሄራዊ ባንክ  ከሚሰጡት  ጋር 
ተዳምረው  የኮንትሮባንድ ንግድን ለመቆጣጠር  የሚረዱ 
ናቸው። 

ኢትዮጵያ በርካታ  የቡና አይነት  ያሉባት  ሀገር 
ብትሆንም እስከ ቅርብ ጊዜ  በስም የሚታወቁት   የሀረር፤ 

የሲዳማ፤ የሊሙ፤ ጅማ፤  ነቀምትና  የይርጋ ጨፌ ብቻ 
ነበሩ የሚሉት አቶ ወንድማገኝ፤  እያንዳንዱ ወረዳ የራሱ 
መለያና ጣእም አለው ይላሉ።  ከክልሎችና ከአምራቾች 
በቀረበ ጥያቄ መሰረት የጉጂ፤ የአርሲ፤ የከፋ፤   የባሌ፤  
የኢሉ አባቦራ  የምእራብ ወለጋ፤ የቄለም ወለጋ፤  የተባሉ  
መለያዎች እንዲወጡ ተደርጓል ሲሉም ጠቅሰው፤ 
ይህም  በተለይ ለውጪ ገበያ የሚቀርበው ቡና ከየት 
አካባቢ እንደመጣና ደረጃውንም ለማሳየት የሚያስችል 
መሆኑን ገልጸዋል።   ደረጃው ከአለም አቀፍ ገበያ ጋርም 
እንዲናበብ የሚደረግ ይሆናል ብለዋል።   

ዋና ስራ አስፈጻሚው እንዳስታወቁት፤ መለያው 
ተሰርቶ  የምርት ኮንትራቶች በሚዘጋጁበት ወቅትም  
የሚቀርበው ምርት ደረጃው ምንድን ነው የሚለው 
ይሰራል። በዚህም መሰረት የጥራትና   የእርጥበት  
ደረጃው በየወቅቱ እየተፈተሸ የሚገኘው ውጤት 
ምርቱ ለተነሳባቸው ወረዳዎች ይላካል። ይህ 
የሚደረገውም  ክፍተት ካለ ከአርሶ አደሩ ጋር በመምከር 
እንዲያስተካክሉት ለማድረግ ነው።  

በዚህም መሰረት  እስካሁን እጣንን ጨምሮ   ለሀያ 
ሁለት የግብርና  ምርቶች የጥራት ደረጃ መወሰኛ 
በማውጣት የኮንትራት  ውል በማዘጋጀት እየተስተናገዱ 
ይገኛሉ። የግብይት ማእከልም  አዲስ አበባ ብቻ  
የነበረውን ተደራሽ ለማድረግ  በክልሎች  ማለትም 
አዳማ፣ ሀዋሳ፣ ነቀምቴ፣ ጅማና  ጎንደር ማእከላት 
ተከፍተዋል። እነዚህ ማእከላት በኤሌክትሮኒክ ሲስተም 
ሁሉም  በአንድ ጊዜ መገናኘት የሚችሉ ሲሆን፤  ምርቱም 
መጋዘን ከገባ ጀምሮ በሲስተም ተመዝግቦ ናሙና 
ወጥቶለት  ኮድ ተሰጥቶትና በላቦራቶሪ የጥራት ደረጃው 
ታይቶ ለየብቻው የሚቀመጥ ይሆናል።  

 ድሮ ለቡና ገበያ ምርት ሲቀርብ ማእከላዊ ገበያ ድረስ 
እንዲመጣ ይደረግ የነበረው አሰራር አድካሚ እንደነበር 
አስታውሰው፣ በገበያ አማካይነት    ገበያውን ለአምራቾች 
በአካባቢያቸው ተደራሽ  ማድረግ አስፈልጓል ብለዋል። 
ለዚህም ምርት ገበያው ባሉት ሀያ አምስት ቅርንጫፎች 
ስር  ከስልሳ በላይ መጋዘኖችን አዘጋጅቷል ያሉት ዋና ስራ 
አስፈጸሚው፣  በመቱ፤ በጎንደር፤  በቡሌ ሆራ፤ በቴፒ፤ 
ጎንደርና ኮምቦልቻን ከ150 ሺ  ኩንታል በላይ መያዝ 
የሚችሉ ዘመናዊ መጋዘኖች እንዳሉት አብራርተዋል።  

እንደ እሳቸው ማብራሪያ፤ በቀድሞው አካሄድ  
አርሶ አደሩ ምርቱን ገበያ አቅርቦ ካልሸጠ ይዞት ይመለስ  
ነበር።  በዚህም ለከፍተኛ ወጪ ሲዳረግ ኖሯል።  
ምርቱም ለተለያዩ  የጥራት ችግሮች ይጋለጥ ነበር።  
እነዚህ መጋዘኖች  በመቋቋማቸው ግን በአቅራቢው 
በሚገኙት መጋዘኖች ምርቱን በማስቀመጥ እስከ አንድ 
ወር ጊዜ የሚፈልገውን ዋጋ ጠብቆ የሚሸጥበት እድል 

ተፈጥሮለታል።   የጥራት ፍተሻው  ባሉት ሀያ አምስት 
ቅርንጫፎች የላቦራቶሪ አገልግሎትን ጨምሮ  እየተሰጠ 
ይገኛል። አገልግሎቱ  የሚሰጠው በምርት ገበያው ብቻ 
ለሚገበያዩት ሳይሆን በተለያዩ ደረጃዎች ያሉ የህብረት 
ስራ ማህበራት ለሚያደርጉት የምርት ልውውጥም ነው 
ሲሉም አብራርተዋል።  

 ዋና ስራ አስፈጻሚው የኢትዮጵያ ምርት ገበያ 
በኮሞዲቲ ኤክስቼንጅ እንዲሁም  በስቶክ ኤክስቼንጅ  
ረገድ  ያሉ ዘመናዊ የግብይት  ስርአት እሳቤዎችን  
በተመለከተ  የእውቀት ሽግግር እንዲኖርም  በርካታ 
ስራዎችን እያከናወነ ይገኛል ይላሉ።    የኦሮሚያ ስቴት 
ዩኒቨርሲቲን ጨምሮ  ከደብረ ብርሃን፣ ባህርዳር፣ ጂማ፣ 
ቅድስተ ማርያምና ጎንደር ዩኒቨርሲቲዎች ጋር  በትብብር 
እየሰራ መሆኑን ጠቅሰው፤ ተማሪዎች የምርምር ስራዎችን 
እንዲሰሩና  ልምድ እንዲወስዱም ተገቢውን ድጋፍ  
እያደረገ ይገኛል ብለዋል።  በተጨማሪም ከስምንት 
የአፍሪካ ሀገራት ጋር የልምድ ልውውጥ ማድረግ የቻለ 
ሲሆን፤   አካዳሚ በማቋቋም   ከአፍሪካ ሀገራት የመጡ 
ተማሪዎችን ጨምሮ አራተኛ ዙር  የደረሰ  የተለያዩ 
ስልጠናዎችን ለመስጠት በቅቷል ብለዋል።   

እንደ እሳቸው ማብራሪያ፤ ቡና ለውጪ ምንዛሬ 
ከፍተኛ  ምንጭ በመሆኑና ለሀገር ገጽታም ትልቅ 
አስተዋጽኦ ስላለው በገበያው በልዩነት የሚታይ ሲሆን፣ 
ምርት ገበያው ከተቋቋመ በኋላ ከጥራጥሬና ስንዴ ቀጥሎ 
ገበያውን የተቀላቀለ ምርት  ነው።  ቡና  የተለያየ  አይነት  
ያለው  በመሆኑ  ማንነትን ገላጭ  በሆነ መንገድ መቀመጥ 
ተአማኒነትን ለማረጋገጥ ለእያንዳንዱ  መለያ የእርጥበት 
መጠን ቅምሻውን የመለየት ስራ ይሰራል።  ይህም  ገዢው 
የሚያነሳው ምርት የማን እንደሆነ ከየት እንደመጣ 
አጠቃላይ መረጃ  እንዲኖረው ያስችላል። ገዢዎች  
ምርቱን ከመሸመታቸው በፊት የምርቱ ወካይ ናሙና 
በቅርንጫፍ  እንዲያዩ  ይቀመጥላቸዋል። ከገዙም በኋላ 
በገዙት ደረጃ መሰረት መሆኑን ማረጋገጥ የሚችሉበት 
አሰራር ተዘርግቷል።  

በተመሳሳይ አንድ ሻጭ ቡና አዘጋጅቶ ከቤቱ ሲወጣ   
የምርቱ ደረጃ   ይሄ ይሆናል ብሎ የሚገምተው ይኖራል። 
ነገር ግን  ሲቀርብ በሙያተኞች ናሙና ተወስዶ ማለትም  
በማየት 40 በመቶ በቅምሻ  60  በመቶ  ነጥብ ተሰጥቶት 
ደረጃ ይወጣለታል።  ይህ ደረጃ በሁለት ዙር በሁለት 
ቡድኖች ተመሳሳይ የኤሌክትሪክ መመዝገቢያዎችን 
በመጠቀም የሚሰጥ ይሆናል። በዚህ ሂደት አልፎም  
ሻጩ  ባሰበው ደረጃ ሳይሆንለት ቀርቶ ቅሬታ ካለው  
በቅርንጫፍ ወይንም በዋናው መስሪያ ቤት  ቅሬታውን  
ያቀርባል።  በዚህም ካልረካ ቡና ከሆነ ቡናና ሻይ  
ጥራጥሬና ቅባት እህል ከሆነ ደግሞ በተስማሚነት ምዘና 
የሚታይ ይሆናል። 

የኢትዮጵያ ምርት ገበያ    እነዚህን መንገዶች 
በመጠቀም ባለፉት  አስራ ስድስት አመታት ሰባት ነጥብ 
ስምንት ሚሊዮን ሜትሪክ ቶን ምርቶችን  በማስተላለፍ 
ከ382 ቢሊዮን ብር በላይ ማገበያየት ተችሏል። ከእነዚህ 
ውስጥ ከፍተኛ መጠን ያለው ምርት የቀረበው  ለውጪ 
ገበያ ነው።

ከ2009 ዓ.ም ጀምሮ በኢትዮጵያ ምርት ገበያና 
በህብረት ስራ ማህበራት  ብቻ ይገበያይ የነበረው  ቡና  
አምስት የገበያ  አማራጮች  እንዲኖሩት ተደርጓል 
ያሉት ዋና ሥራ አስፈጻሚው፣ ይህ አካሄድ  ተገቢነት 
ቢኖረውም ከ2013  ዓ.ም ጀምሮ  ግን   ለኢትዮጵያ ምርት 
ገበያ  ከሌላው ተለይቶ  በየሳምንቱ  በሚላክ የመገበያያ 
ዋጋ ጣራ ተመን ተቀመጦለታል ሲሉ አመልክተዋል። 
ይህም የነጻ ንግድ ውድድር  አካሄዱን   ስላዛባው ቡና 
በኢትዮጵያ ምርት ገበያ   በፈረሱላ  አራት ሺ  ብር ሲሸጥ 
በሌሎቹ  እስከ ሰባት ሺ የሚደርስበት ሁኔታ  ተፈጥሯል።   
ይህ አካሄድ የንግድ ስርአቱን ፍትሃዊነት ከጥያቄ ውስጥ  
የሚያስገባ ሆኗል ብለዋል።  

ለቀጣይ ምርት ገበያው ያሉትን የወጪ የግብርናና 
ምርቶችን አጥንቶ ለማስገባት የኢንዱስትሪ ምርቶች 
ማለትም የምግብና የኢንዱስትሪ ጨውና ጥጥ እንዲሁም 
በሌሎቹም ለመሳተፍ እቅድ እንዳለውም ጠቁመዋል።  

በሀገር በቀል የኢኮኖሚ ሪፎርም እንደ  ዋና 
ከተቀመጡት ሴክተሮች መካከል ማእድን አንዱ መሆኑን 
ጠቅሰው፤ የከበሩ ድንጋዮች ሳፋሪ ኦፓል  ሲሚንቶ 
የመሳሰሉትን ለመነገድ ከማእድን  ሚኒስቴር ጋር ስራዎች 
መጀመራቸውንም ዋና ሥራ አስፈጻሚው አቶ ወንድማገኝ 
አመልክተዋል። 

አቶ ወንድማገኝ ነገራ

ዓለም አቀፍ 

መዝናኛ

ማረፊያ/ትዝብት
በማንሰራራት ላይ ያለው ሀገር በቀል ዕውቀት

ግርማ መንግሥቴ

ኢትዮጵያ የብዙ ብሔር ብሔረሰቦች መኖሪያ 
እንደመሆኗ መጠን የበርካታ ባሕልና ሀገር በቀል ዕውቀቶች 
ባለጸጋም ናት። ሀገራችን ከምትታወቅባቸው ሀገር በቀል 
ዕውቀቶች መካከል የባሕል ሕክምና፣ የተፈጥሮ ሀብት 
ጥበቃ፣ ቁጠባ፣ ባሕላዊ የአስተዳደር ሥርዓት፣ የዘመን 
አቆጣጠር፣ ዕደጥበብና የእርቅ ሥርዓት ተጠቃሽ ናቸው። 
ለሀገር ግንባታ ጎልህ ሚና ያላቸው ሀገር በቀል ዕውቀቶች 
ትኩረት ባለማግኘታቸው ተገቢውን ጥቅም ሳናገኝባቸው 
ቆይተናል። [በመሆኑም] ሀገር በቀል ዕውቀት ለሀገራዊ 
ችግሮች መፍትሔ በመሆናቸው ትኩረት ሊሰጣቸው ይገባል 
(“ሀገረሰባዊ ዕውቀቶች ለኢትዮጵያ ሁለንተናዊ ልማት”፣ 
ባሕልና ቱሪዝም ሚኒስቴር)።

የሀገር በቀል ዕውቀት አስፈላጊነት የቅንጦት 
አይደለም።  አንዳንድ ሀገሮች ለሀገር በቀል ዕውቀት ከፍተኛ 
ትኩረት በመስጠት የዕውቀት ዘርፉ ለሀገር ዕድገትና 
ብልፅግና የሚያበረክተውን አስተዋፅዖ ለማሳደግ በሕገ 
መንግሥታቸው ውስጥ የሀገር በቀል ዕውቀትን የሚመለከት 
አንቀጽ አካትተዋል።  በሀገራችን ስለሀገር በቀል ዕውቀት 
ጉዳይ በሕገ መንግሥታችን የተቀመጠ አንቀጽ ባይኖርም 
እንኳ በአዋጅ ቁጥር 482/2006 የተጠቀሰ ሐሳብ አለ።  
በተጨማሪም ሀገራችን የፈረመችውን ዓለም አቀፍ 
የብዝኃ ሕይወት ስምምነት (Biodiversity Convention, 
1992) መሠረት በማድረግ በተዘጋጀው ብሔራዊ የብዝኃ 
ሕይወት ስትራቴጂክ ዕቅድ ላይ ስለሀገር በቀል ዕውቀት 
ጉዳይ ተጠቅሷል።  («የኢትዮጵያ ሀር በቀል ዕውቀት 
ዳሰሳ ለሠላም፣ ለዴሞክራሲና ለልማት ማሳለጫ አማራጭ 
ሥልት»፣ ወሎ ዩኒቨርሲቲ፤ ከጥቅምት 8 እስከ 9 ቀን 2012 
ዓ.ም፣ አምስተኛው ዓለም አቀፍ ዓውደ ጥናት) በመሆኑም 
ለእነዚህ ሕግጋት በመገዛት የሀገር በቀል እውቀቶቻችንን 
መንከባከብ፣ ማልማት፣ መጠቀም ይኖርብናል። 

“ሀገር በቀል ሪፎርም አገር በቀል ዕውቀት ይፈልጋል″ 
(አቶ እንዳልካቸው ስሜ፣ የኢኮኖሚ ባለሙያ፣ ሪፖርተር 
ጋዜጣ)። በሀገር በቀል እውቀት ያልታሸ ሪፎርም (ለውጥ) 
ምንም የሚጠበቀውን ፍሬ ሊያፈራ አይቻለውም።

የሀገር በቀል ዕውቀት የአንድ ማኅበረሰብ መለያ የሆነ፣ 
የተካበተ የነገሮችና ሁኔታዎች ዕይታ፣ የአስተሳሰብና የግንዛቤ 
ችሎታ ዘርፈ ብዙ የባሕላዊ አሠራር ሥርዓትና ልማድ 
ተመጣጣኝ ቴክኖሎጂና ክሂሎትን ሁሉ ይመለከታል።  የሀገር 
በቀል ዕውቀት በሁለት ምድቦች ይመደባል።  አንደኛው 
ምድብ የሀገር በቀል ዕውቀት ተቋማዊ የማኅበረሰብ 
ዕውቀት (Tacit) ይባላል።  ይህ የሀገር በቀል ዕውቀት 
ከማኅበረሰቡ ትዕይንተ ዓለም (World View) የሚመነጭ፣ 
በማኅበረሰቡ የእርስ በርስ ግንኙነትና ከተፈጥሮ ጋር ባለው 
መስተጋብር ውጤት ላይ የተመሠረተ፣ የማኅበረሰቡን 
የጋራ ማንነት ገላጭ የሆነና ማንኛውም ከትውልድ ወደ 
ትውልድ የሚተላለፍ ዘመን ተሻጋሪ እሴቶች ሁሉ ያቀፈ 
ነው።  ሃይማኖት፣ ሥነ ቃል፣ ወግ፣ ትውፊት፣ አፈ ታሪክ፣ 
ተረት፣ ተረትና ምሳሌ፣ ሞራል፣ ዘርፈ ብዙ የማይዳሰስ 
ባሕል፣ የአሠራር ሥርዓታት (የቅራኔ አፈታት፣ የተፈጥሮ 
ሀብት አጠቃቀምና ልማት፣ የምግብ አዘገጃጀት፣ የአለባበስ፣ 
የዳኝነት፣ የባሕላዊ አስተዳደር መዋቅር፣ ወዘተ) ሁሉ በዚህ 
የሀገር በቀል ዕውቀት ምድብ ይካተታል።  ይህ የሀገር በቀል 
ዕውቀት ዘርፍ ከማኅበረሰቡ የጋራ ሥነ ልቦናና ታሪክ ጋር 
በጥብቅ የተቆራኘ በመሆኑ የዕውቀቱ መጥፋት ወይም 
መዳከም የማኅበረሰቡ ማንነት መዳከም ወይም መጥፋት 
አመልካች ነው።  ዕውቀቱ እንደ ማኅበረሰቡ የዕድገት ደረጃ 
በሥነ ቃል ወይም በሥነ ጽሑፍ ከትውልድ ወደ ትውልድ 
ሊተላለፍ ይችላል።  

ሁለተኛው ምድብ የሀገር በቀል ዕውቀት በጠበብት 
ወይም የአካባቢ ባለሙያዎች የተያዘ ዕውቀት (Explicit) 
ሲሆን፣ የዕውቀቱ ባለቤቶች በማኅበረሰቡ ውስጥ ታቅፈው 
የሚኖሩ በመሆኑ በግል የያዙት ዕውቀት የማኅበረሰብ 

ዕውቀት አካል ነው።  ይህ ዕውቀት የአካባቢውን ማኅበረሰብ፣ 
የተፈጥሮ ሀብት አጠቃቀም፣ አያያዝና ጥበቃ ሥርዓት 
የሚጠቁም ሲሆን፣ ዕውቀቱ በብዙኃኑ ሲሰርፅና ሲስፋፋ 
ወደ ተቋማዊ የማኅበረሰብ ዕውቀት የመሸጋገር ዕድል 
አለው።  ማኅበረሰቡ ዕውቀቱን ቀስ በቀስ የጋራ ዕውቀት 
(Common knowledge) ስለሚያደርገው በአንድ የአካባቢ 
ጠበብት ብቻ የተያዘ ዕውቀት ሆኖ አይቀርም።  የሀገር በቀል 
ዕውቀት የይዞታ ባለቤትነት (Patent Right) የሌለው በዚህ 
ምክንያት ነው።  እያንዳንዱ የጠበብት ዕውቀት ማለትም 
የሥር ማሽ ሕክምና፣ ሽመና፣ ሸክላ ሥራ፣ አናጢነት፣ 
ግንበኝነት፣ አንጥረኝነት፣ ፋቂነት፣ የአካባቢ ባሕላዊ ግብርና 
ዘዴ (ጥምር ግብርና፣ ቅይጥ ግብርና) ወዘተ ልዩ ዕውቀት 
ባካበቱ የማኅበረሰቡ አባላት መንጭቶ ቀስ በቀስ በመዳበር 
ወደ ሌላው የማኅበረሰቡ አባል በልምድ ቅስሞሽ ሲተላለፍና 
በስፋት ሲሠራጭ ተቋማዊ ዕውቀት ሊሆን የሚችል የአካባቢ 
ማኅበረሰብ ዕውቀት ይሆናል።  (ዘኒከማሁ)

ስለ ሀገር በቀል ዕውቀት ይህንን ያህል ካልን ወደ 
ዛሬው ጉዳያችን እንምጣ።

እንደሚታወቀው፣ አዲስ አበባ ዩኒቨርሲቲ (በወቅቱ 
አጠራር ILS ፋኩልቲ) እሩቅ በማይባል ወቅት የአንድ 
ዓመት የቋንቋ ተመራቂ ተማሪዎቹን በሙሉ በአዲስ አበባ 
የንግድ ቤት ስያሜዎች አሰያየም ላይ እንዲያጠኑ አድርጎ 
ብዙዎቻችንን ያስደመመ ግኝት ይፋ አድርጎ ነበር።

እንደ ተማሪዎቹ ጥናት ከሆነ፣ በአሁኑ ዘመን በከተማዋ 
የሚገኙ የንግድ ተቋማት በአብዛኛዎቹ ስያሜዎች ብሔርና 
ወንዜ ተኮር (ልክ እንደ ፖለቲካ ፓርቲዎቻችን ስምና ስያሜ 
ማለት ነው) ናቸው። እነዚህም ሕዝብን እንደ ሕዝብ ወደ 
አንድ የማምጣት አቅማቸው ቀጫጫ ነው።

ሌሎችና ቁጥራቸው ቀላል የማይባሉት ደግሞ 
ስያሜያቸው ከሀገሩ የተጣላና መጤ ነው። ዋሽንግተን 
ካፌና የመሳሰሉት ሁሉ ሀገራዊ ባለ መሆናቸው ሀገራዊ 
መግባባትም ሆነ በቀላሉ ለመያዝ የሚያበቃቸው ምንም 

አይነት ኢትዮጵያዊ ንጥረ ነገር የላቸውም። አሁን አሁን፣ 
ጭራሽ “ዓለም አቀፍ የኢኮኖሚ ተቋማት” ናቸው ወደ 
ሚባሉትም ባንኮች ሁሉ ሳይቀር እየተዛመተ የመሆኑ ጉዳይ 
ነገሩን አሳሳቢ ያደርገዋልና ቢታሰብበት አይከፋም። 

ምንም እንኳን፣ ከላይ እንደ ተመከለከትነው የሀገር 
በቀል ዕውቀታችን ጉዳይ አሳሳቢ ደረጃ ላይ ቢደርስም 
እያንሰራራ (“ዳግም እውቅና አገኘ” እንደ ተባለው የእነ 
እንቶኔ ኮሌጅ) ስለ መገኘቱ አንዳንድ ምልክቶች እየታዩ 
ነውና እነሱን ለማበረታታት፤ ከማንነታቸው ያፈነገጡትንም 
ወደ ራሳቸው ይመለሱ ዘንድ በማሰብ እንመልከታቸው።

በአሁኑ ሰዓት ጎልተው ከሚሰሙት የንግድና 
የመንግሥታዊ ፕሮግራሞች ስያሜ መካከል አንዱ “ሌማት” 
ነው፤ “የሌማት ትሩፋት”። “ሙዳይ”፣ “አገልግል”፣ “አኮ” 
(ኦሮምኛ ሲሆን በአማርኛ “አያት″ ማለት ነው)፣ “ዓባይ”፤ 
“ጤና አዳም” እና ሌሎች በርካታ ሀገር በቀል ስያሜዎች ወደ 
አደባባይ እየመጡና በቀላሉም እየተለመዱና እየተወደዱ 
ይገኛሉ።

ባጠቃላይ፣ የንግድ ስም አሰያየም ዘፈቀዳዊ ሳይሆን 
ሳይንሳዊ ነው። በደመነፍስ የሚመራ ሳይሆን በእውቀት 
የሚተዳደር ነው። ከነፈሰው ጋር የሚነፍስ ሳይሆን ራሱን 
ችሎ የሚቆም ዘርፍ ነው። ባለሙያዎች እንደሚመክሩት፣ 
የንግድ ስም (ድርጅት) ስያሜ “ንግዴን በትክክል 
ይወክላል?”፤ የእኔን የምርት እሴቶች፣ ተልዕኮ እና ራዕይ 
በትክክል ይገልፃል?”፤ “ንግዴን ምን ማለት እንደሆነ እና 
ለደንበኞቼ የማቀርበው ነገር ቀጥተኛ ነጸብራቅ ነውን?”፤ 
“ከተፎካካሪዎቼ ጎልቶ የመውጣት ዕድሉ ምን ያህል ነው?” 
“ደንበኞቼ እኔን እንዲመርጡ፣ ከእኔም ጋር እንዲቆዩ ምን 
ያህል ያግዛል?”፤ “ሁሉን አካታች ነው፣ አግላይ አይደለም?” 
“በደንበኞች ለመፃፍ እና ለመታወስ ቀላል ነውን?”፤ 
“ውስብስብ ወይም ግራ የሚያጋቡ ቃላት፣ ጽንሰ ሀሳቦች 
አሉበት?”፤ እና የመሳሰሉ ጥያቄዎችን በትክክል መመለስ 
ይጠበቅበታል።

በጋዜጣው ሪፖርተር

የሰሜን ኮሪያ መረጃ መንታፊዎች የደቡብ ኮሪያን 
የመከላከያ ኩባንያዎች ማጥቃታቸው ተነገረ።

የሰሜን ኮሪያ መረጃ መንታፊ ቡድኖች ለአንድ 
ዓመት ያህል አጠቃላይ ጥቃት በመክፈት የደቡብ ኮሪያን 
የመከላከያ ኩባንያዎች የውስጥ ኔትወርክ በመስበር መረጃ 
መስረቃቸውን የደቡብ ኮሪያ ፖሊስ በትናንትናው ዕለት 
አስታውቋል፡፡

ዛሩስ እና ኪምሱኪ ተብለው የሚጠሩት እነዚህ 
የመረጃ መንታፊ ቡድኖች ከሰሜን ኮሪያ የደኅንነት ቢሮ 
ጋር ግንኙነት እንዳላቸው እና በመከላከያ ኩባንያዎች ዳታ 
ሲስተም ውስጥ የተሳሳተ ኮድ ማስገባታቸውን ፖሊስ 
ገልጿል።

ፖሊስ ከብሔራዊ የደኅንነት ቢሮ እና ከግል ዘርፍ 
ባለሙያዎች ጋር በመሆን መንታፊዎቹን በአይፒ አድሬስ 
እና በተጠቀሙት ማሌዌር አማካኝነት መለየት ችሏል።

በፈረንጆቹ 2022 በተጀመረው በዚህ ጥቃት፣ 
መንታፊዎች በኩባንያው ፐብሊክ ኔትዎርክ ውስጥ 
የተሳሳተ ኮድ በማስገባት የውስጥ ለውስጥ መረጃ 
ልውውጡ እንዲታወክ እና ሲስተሙን ከጥቃት 
የሚጠብቀው የሴኩሪቲ ፕሮግራም በጊዜያዊነት 
እንዳይሠራ አድርገዋል ብሏል ፖሊስ።

መንታፊዎች ለግል እና ለኦፊሴላዊ ኢሜል ተመሳሳይ 
የይለፍ ቃል የሚጠቀሙ የኩባንያው ሠራተኞች ያሳዩትን 
የደኅንነት ክፍተት በመጠቀም የመከላከያ ኩባንያዎችን 
ኔትወርክ ሰብረው በመግባት ምስጢራዊ መረጃ 
ወስደዋል።

ፖሊስ ጥቃት የደረሰበት ኩባንያ የትኛው እንደሆነ 
እና የተወሰደው የመረጃ አይነት ምን እንደሆነ ግልጽ 
አላደረገም።

ደቡብ ኮሪያ በዓለም ቀዳሚ ከሚባሉት የጦር መሣሪያ 
ላኪ ሆና ብቅ ብላለች። በቅርብ ዓመታት ውስጥ ሀገሪቱ 
ዋጋቸው በቢሊዮን ዶላሮች የሚገመት ሜካናይዝድ 
ሀውቲዘር፣ ታንክ እና ተዋጊ ጀቶችን ለመሸጥ ስምምነቶች 
ተፈራርማለች።

የሰሜን ኮሪያ የመረጃ መንታፊ ቡድኖች በደቡብ 
ኮሪያ የፋይናንስ ተቋማት፣ የሚዲያ ተቋማት እና በውጭ 
የመከላከያ ኩባንያዎች እንዲሁም በ2024 በኑክሌር 
ኃይል ኦፕሬተር ላይ ጥቃት አድርሰዋል።

ሰሜን ኮሪያ ግን ከጥቃቶቹ ጀርባ እጇ እንደሌለበት 
ታስተባብላለች።

የሰሜን ኮሪያ መረጃ መንታፊዎች የደቡብ ኮሪያን 
የመከላከያ ኩባንያዎች ማጥቃታቸው ተነገረ

በጋዜጣው ሪፖርተር 

የብሪታንያ ፓርላማ ጥገኝነት ጠያቂዎችን ወደ ሩዋንዳ 
የመላክ እቅድ አፀደቀ።

ከሁለት ዓመት በላይ ውዝግብ ሲነሳበት የቆየውና 
ጠቅላይ ሚኒስትር ሪሽ ሱናክ ይፋ ያደረጉት እቅድ ጥገኝነት 
ጠያቂዎች ጥያቄያቸው ምላሽ እስኪያገኝ ድረስ በሩዋንዳ 
እንዲቆዩ የሚያደርግ ነው።

በብሪታንያ ጠቅላይ ፍርድ ቤት “ሕገወጥ” ነው 
ተብሎ ውድቅ የተደረገው፤ የሰብዓዊ መብት ተሟጋቾች 
“ከሰብዓዊነት የራቀ ነው” በሚል ሲተቹት የቆዩት እቅድ 
ከትናንት በስቲያ በብሪታንያ ፓርላማ ሕግ ሆኖ እንዲወጣ 
ድምፅ ተሰጥቶበታል።

ይህን ተከትሎም ከ10 እስከ 12 ሳምንት ባለው ጊዜ ውስጥ 
ጥገኝነት ጠያቂዎችን በአውሮፕላኖች ወደ ሩዋንዳ ማጓጓዝ 
እንደሚጀመር ነው ጠቅላይ ሚኒስትር ሪሺ ሱናክ የገለጹት።

ጠቅላይ ሚኒስትሩ ተቃዋሚዎቻቸው ሕጉ እንዳይፈጸም 
ግፊታቸውን እንዲቀጥሉ ያደርጋል በሚል ምን ያህል 
ስደተኞችን ወደ ሩዋንዳ ለመላክ ስለመታቀዱ ዝርዝር መረጃ 

አልሰጡም።
ቢቢሲ ግን በሕገወጥ መንገድ ወደ ብሪታንያ የገቡ ከ52 

ሺህ በላይ ስደተኞች ወደ ኪጋሊ እንደሚላኩ ነው የዘገበው።
ይሁን እንጂ ወደ ሩዋንዳ እንዲመለሱ የሚወሰንባቸው 

ስደተኞች በፍርድቤት ይግባኝ መጠየቅና መከራከር ይችላሉ 
መባሉ የእቅዱን በተያዘለት ጊዜ ተፈጻሚነት ጥርጣሬ ውስጥ 
ከቶታል።

ጠቅላይ ሚኒስትር ሪሺ ሱናክ በበኩላቸው የየትኛውም 
ሀገር ፍርድ ቤት ሕጉን ተፈጻሚ ከማድረግ አያግደንም ሲሉ 
ተደምጠዋል።

በ2022 በአነስተኛ ጀልባዎች 45 ሺህ 774 ሕገወጥ 
ስደተኞች ወደ ብሪታንያ የገቡ ሲሆን፥ ባለፈው ዓመት አኃዙ 
ወደ 29 ሺህ 437 ዝቅ ብሏል። 

ስደተኞችና ጥገኝነት ጠያቂዎችን ወደ ሩዋንዳ የመላኩ 
እቅድ ተፈጻሚ ከሆነም ወደ ብሪታንያ የሚገቡ ስደተኞችን 
ቁጥር በእጅጉ መቀነስ ይቻላል ተብሏል።

ብሪታንያ ወደ ሩዋንዳ ለምትልካቸው ጥገኝነት 
ጠያቂዎች በነፍስ ወከፍ 215 ሺህ ዶላር እንደምታወጣ 
ማሳወቋ የሚታወስ ነው።

የብሪታንያ ፓርላማ አከራካሪውን ጥገኝነት 
ጠያቂዎችን ወደ ሩዋንዳ የመላክ እቅድ አፀደቀ



አዲስ ዘመን   ረቡዕ ሚያዝያ 16 ቀን 2016 ዓ.ምገጽ 43
ማህበራዊ 

ባለውለታዎቻችን

ክብረአብ በላቸው

የምሁር ዕውቀት የሰዎችን ኑሮና አኗኗር ወደ ተሻለ 
ደረጃ ለማሻሻል የራሱን አስተዋፅኦ ማበርከት እንዳለበት 
ብዙዎች ይስማማሉ።  በእያንዳንዱ የዕውቀት ዘርፍ 
የሚደረግ ጥናትና ምርምር የሰዎችን ሕይወት በማሻሻል ላይ 
ማዕከል ያደረገ መሆን እንዳለበትም እንዲሁ፤ ስለዚህ አንድ 
ሰው በትክክል “ምሁር” ለመባል ብቁ የሚሆነው ዕውቀቱን 
ከራሱ አልፎ በሌሎች ሕይወት ላይ ለውጥና መሻሻል 
ለማምጣት የሚጠቀምበት ከሆነ ነው።  ምሁርነትም ከዚህ 
አንፃር ታይቶና ተመዝኖ የሚሰጥ ክብር እንደሆነ ብዙዎች 
ይናገራሉ። 

ምሁር ማለት በልምድ፣ በትምህርትና በልዩ ልዩ 
መንገድ ያገኛቸውን ማስተዋሎችና ዕውቀት በሃሳብ መልክ 
ለኅብረተሰቡ የሚያቀርብ ሰው ነው። ለዚህ ቃል ብቁ ሆነው 
የተገኙ ጥቂት የሚባል ቁጥር የሌላቸው በስራዎቻቸው 
በርካቶችን ያስገረሙ ኢትዮጵያውያን አሉ። ከእነዚህም 
ልዕቀን መካከል በቅርቡ ከዚህ ዓለም በሞት የተለዩት 
የመረጃና ደህንነት ባለሙያው ዶክተር አስማማው ቀለሙ 
አንዱ ናቸው። 

የኢትዮጵያን ብሔራዊ ጥቅም ለማስጠበቅ በሀገር 
ውስጥና በውጭ ሀገር የደህንነትና የመረጃ ሥራዎችን 
በመስራት ከፍተኛ አስተዋጽኦ ያበረከቱት ዶክተር 
አስማማው ቀለሙ በቀድሞው ጎጃም ጠቅላይ ግዛት 
ፍኖተ ሰላም ከተማ በ1932 ዓ.ም ነበር 
የተወለዱት። የአርበኛ ቤተሰብ ልጅ የሆኑት ዶክተር 
አስማማው ከፍተኛ የትምህርት አቀባበል የነበራቸው 
ስለነበር ከ1 እስከ 8ኛ ክፍል ያለውን የመጀመሪያ ደረጃ 
ትምህርታቸውን በአራት አመት ተከታትለው እንደጨረሱ 
በአንድ ወቅት ተናግረው ነበር። የሁለተኛ ደረጃ 
ትምህርታቸውንም በፍኖተ ሰላምና በአዲስ አበባ ልዑል 
በዕደማርያም ትምህርት ቤት ተከታትለዋል።

የመጀመሪያ ዲግሪያቸውን ከቀዳማዊ ኃይለ ሥላሴ 
ዩኒቨርሲቲ በኢኮኖሚክስ እንዲሁም በማኔጅመንት 
በ1958ዓ.ም በማዕረግ አግኝተዋል፣ ወደ እስራኤል 
አቅንተው በሪሶርስ አሎኬሽን ዘርፍ ከቤንጎሪዮን ዩኒቨርሲቲ 
በድኅረ ምረቃ ትምህርታቸውን መከታተል ችለዋል፤ 
በኢንተርናሽናል ሎው ሌላ የማስተርስ ዲግሪ ተቀብለዋል።  
በሆርቲካልቸር ቢኤስሲ ዲግሪ፣ ከዚያም ወደ ቡልጋሪያ 
አቅንተው ከካርል ማርክስ ዩኒቨርሲቲ ኢኮኖሚክስ ሦስተኛ 
ዲግሪያቸውን (ዶክትሬት) ሠርተዋል።  

ከለንደን ስኩል ኦቭ ኢኮኖሚክስ የፖስት ዶክቶራል 
ፕሮግራም መከታተላቸውን፣ ከቀለም ትምህርቱ እኩል 
በወታደራዊ ሳይንስ ዘርፍም ብዙ ዓይነት ትምህርቶች 
መቅሰማቸውንና በፖሊስ ሳይንስ በአድቫንስድ ዲፕሎማ 
በመጀመሪያ ዲግሪ መመረቃቸውና የፖሊስ መኰንን 
ለመሆን መብቃታቸውንም የህይወት ታሪካቸው ያሳያል።

በ1960ዎቹ መጨረሻና በ70ዎቹ መጀመሪያ ከሶማሊያ 
ጋር በነበረው ጦርነት የተማረኩ ኢትዮጵያውያን በልዩ 
ኦፕሬሽን ለማስለቀቅ የተወጡት የስድስት ወራት ዘመቻ 
ስማቸውን በትልቁ ያነሳዋል።  እስረኞቹን የማስለቀቅ ሂደቱ 
ሶማሊያ በኦጋዴን ጦርነት 14ሺህ ንጹሀን ዜጎችን እንደ 
“ምርከኞች” ወደ ሞቃዲሾ ከአጋዘችበት ታሪክ ይነሳል። 
በወቅቱ የዚያድ ባሬ ሀሳብ  በድርድር ወቅት እነዚህን ዜጎች  
በመፍታት በልዋጩ  የኦጋዴን መሬት ለማግኘት ነበር።

ሶስት አማራጮች ቀርበው እስረኞቹ የት እንደሚገኙ 
እና ለማስፈታት ዳጎስ ያለ ጥናት አጥንተው ያቀረቡት 
ዶክተር አስማማው ቀለሙ ነበሩ። ጥናቱን ለመተግበር 
ሰላዩ አስማማው ተመረጡ። ሶማሊያ በሽፋን ስም 
የሞዛምቢክ ጋዜጠኛ ሆነው እንዲገቡ ተወሰነ። መንግስቱ 
ከወዳጃቸው የሞዛምቢክ መሪ ሚሼል ጋር በምስጥር 
ተነጋግረው ለዶክተር አስማማው ወርቁ የሞዛምቢክ 
ዜግነትና ፖስፖርት እንዲሰጣቸው ተደረገ። 

ሞዛምቢክ የሚገኝ የሚዲያ ተቋም ጋዜጠኛ ሆነው 
በመመዝገብ ካርድ ተሰጣቸው። የፖርቹጊስና የሞዛምቢክ 
ክልስ እንደሆኑ እና ሌላ ስምም ተሰጣቸው። አጭር 
የጋዜጠኛ ስልጠና ተሰጣቸው። የሞዛምቢክ  ጋዜጠኛ 
ሆነው ሞቃዲሾ ገቡ። ዶን በተባለ በሶማሊያ የሚታተም 
የእንግሊዘኛ  ጋዜጣ ላይ ዚያድ ባሬን አድንቀው ሁለት 
ጽሁፎች አወጡ። ሰላዩ ሶማሊያ ያሰረቻቸውን ንጹሀን 
ዜጎች የታሰሩባቸውን እስር ቤቶች አጣሩ። በወቅቱ 
ከ14ሺህ ሲቪል ዜጎች 3ሺዎቹ ህይወታቸው አልፎ እንደ 
ነበረ አወቁ።

ስድስት ወራት በጋዜጠኝነት ሽፋን ሞቃዲሾ 

የቆዩት ሰላዩ 11ሺህ ኢትዮጵያውያን እስረኞች በ20 
የሱማሊያ እስር ቤቶች እንደሚገኙ መረጃ ሰብስበው 
ተመልሰው ለደርግ ሪፖርት አቀረቡ። መንግሥት በኋላ 
ለሶማሊያ አምባሳደርነት ዶክተሩን ሾመ። የመጀመሪያው 
ባለሙሉ ስልጣን አምባሳደር ሆነውም ሀገራቸውን 
አገለገሉ። የሞዛምቢክ ፓስፖርት መልሰው የኢትዮጵያ 
ፓስፖርታቸው ተመለሰላቸው።

የኢትዮጵያ አብዮት እንደፈነዳ (1966) የፖሊስ መቶ 
አለቃ ሆነው በሕዝብ ደህንነት ጥበቃ ውስጥ የሠሩት 
ዶክተር አስማማው፣ የፖሊስ ሳይንስን የተማሩት በአባዲና 
ፖሊስ ኮሌጅ በ9ኛው ኮርስ ሲሆን፣ በመቶ አለቅነት 
በግርማዊ ቀዳማዊ ኃይለ ሥላሴ የተመረቁት  ታኅሣሥ 14 
ቀን 1961 ዓ.ም. ነበር።  የመረጃና ደኅንነት ሙያን በይበልጥ 
ለማጠናከር ይረዳቸው ዘንድ በተለያዩ ሀገሮች በተለይም 
በእስራኤልና በጀርመን ሠልጥነዋል። 

ሁለንተናዊ ዕውቀታቸውን ለትውልዱ ለማስረፅም 
ይረዳ ዘንድ የኮተቤ የደህንነት ትምህርት ቤትን 

በመመሥረትና በኃላፊነት በመምራት ከመሥራታቸው 
በተጨማሪ በ1974 ዓ.ም. የስትራቴጂክ ጥናት ኢንስቲትዩትን 
በማቋቋም ከፍተኛ አስተዋጽኦ ማድረጋቸውን ታሪክ 
ይነግረናል።

ይህ ኢንስቲትዩት ሲቋቋም ስለነበረው ሁኔታ ዶክተር 
አስማማው በአንድ ወቅት ሲናገሩ፤ ከመንግሥት የተሰጠኝ 
አንድ መኖሪያ ቤት የሚያክል ለመረጃ ደህንነት ሥራ 
አመቺ ያልሆነ ነበር። ይህ ከረዥም ጊዜ የተቋሙ ግብ 
አንፃር የማያስኬድ በመሆኑ በወቅቱ ከነበረው ወታደራዊ 
መንግሥት ጋር እልህ አስጨራሽ ንግግር በማድረግ አሁን 
ተቋሙ የሚገኝበትን ሰፊ ቦታ መረከብ እንደቻሉ ይናገራሉ።

ሌላው አስገራሚ ነገር ይህ ሰፊ ቦታ ጥበቃ የሚደረግለት 
ባለመሆኑና ጥበቃ ቀጥሮ አካባቢውን ለማስጠበቅ የሚሆን 
በጀት የሌለ በመሆኑ ዶክተር አስማማው 200 የሚሆኑ 
ውሾችን ከቀድሞ ወታደር ወዳጃቸው ጋር በመሆን 
በማሰልጠን አካባቢው እንዲጠበቅ እንዳደረጉ ይናገራሉ።

በኢህአዴግ የሽግግር መንግሥት ለ12 ዓመታት 
ያለክስ፣ ያለፍርድ የታሰሩት ዶክተር አስማማው፣ እስረኞች 
እንዲማሩ፣ ትምህርቱም በዚያው እንዲስፋፋ ማድረጋቸው 
ይገለጻል።  ዶክተር አስማማው ቀለሙ ከ2010 ዓ.ም ሀገራዊ 
ለውጥ በኋላ በተደረገላቸው ተቋማዊ ጥሪ መሰረት የጤና 
መታወክ እስካጋጠማቸው ታህሳስ 2016 ዓ.ም ድረስ 
በብሔራዊ ደህንነት ዩኒቨርሲቲ በማስተማር ላይ የነበሩ 
ሲሆን፤ በአዲስ አበባ ዩኒቨርሲቲም ተጋባዥ ሌክቸረርም 
ነበሩ።  በተጨማሪም በተለያዩ ሚዲያዎች በመቅረብ 
በተለያዩ ወቅታዊ ሀገራዊ፣ ቀጣናዊ እና ዓለም አቀፋዊ 
የደኅንነት፣ የፖለቲካ እና የኢኮኖሚ ጉዳዮች ላይ በሳል 
ትንታኔ በመስጠት ሀገራዊ ኃላፊነታቸውን በታማኝነት እና 
በቅንነት ተወጥተዋል። 

ዶክተር አስማማው ቀለሙ የሀገር ብሔራዊ ጥቅም 
እና ደኅንነት የማስጠበቅ ሥራ ከወገንተኝነት የጸዳ፣ 
የእድሜ ልክ እና በማንኛውም ሁኔታ ውስጥ ሆኖ ቅድሚያ 
የሚሰጠው ሥራ መሆኑን በተግባር ያሳዩ ባለሙያ ነበሩ።

የቀድሞው መንግሥት የውጭ ጉዳይ ሚኒስትር 
የነበሩት ሌተና ኮሎኔል ብርሃኑ ባየህ ‹‹ያልታሰበው 
የሕይወቴ ፈታኝ ጉዞ እና የኢትዮጵያ አብዮት ተሳትፎዬ›› 
በተሰኘው መጽሐፋቸው ስለ (ዶክተር )ኮሎኔል አስማማው 
ሰብዕና እንዲህ አንስተዋል፦ ‹‹በጣም ጎበዝ፣ ታታሪ፣ አዲስ 
ሐሳብ አፍላቂ ብቻ ሳይሆን ወዲያው በተግባር የሚተረጉም 
እንደሆነ አስመስክሯል።  ሠርቶ አይደክመውም።  በጣም 
ትጉ ነው።  በዚህም ምክንያት አለቆቹ ያደንቁታል።  
በመሆኑም መንግሥቱ ሳይቀር አውቆታል። 

ዶክተር አስማማውን የሶማሊያ አምባሳደር እንዲሆኑ 

ማሰባቸውን ለርዕሰ ብሔሩ ሌተና ኮሎኔል መንግሥቱ 
ኃይለማርያም ሲነግሯቸው ‹‹ጥሩ ምርጫ ነው።  በጣም 
ጎበዝ ልጅ ነው።  ማደግ የሚገባው ልጅ ነው።  ለእርሱ 
ተብሎ ሳይሆን ለሥራው።  ምንም ሥራ ይሰጠው 
ከሚጠበቀው በላይ ነው የሚፈጽመው።  እኔ እንኳን ለሌላ 
ሥራ ነው አስቤው የነበረው።  ጓድ ተስፋዬን የሚተካ እሱ 
እንዲሆን ነው  ብለዋቸዋል። 

ኮሎኔሉ ጠንቃቃነት የሚያሳይ አንድ ሰበዝንም ኮሎኔል 
ብርሃኑ እንዲህ መዘዋል።  ‹‹የውጭ ጉዳይ ሚኒስትር 
እንደሆንኩ ዶክተር አስማማው ወደ ቢሮዬ ብቅ ብሎ 
ነበር።  በወቅቱ አንዲት የኤሌክትሪክ መሣሪያ ይዞ ነበር።  
ትንሽ እንደተነጋገርን የቢሮዬ ግድግዳ ጣሪያ በመሣሪያዋ 
መረመረው።  የተደበቀ የድምፅ መቅረጫ ወይም ሌላ ነገር 
አለመኖሩን ለማረጋገጥ።  

ፍተሻውን ሲጨርስ፤ ‹ምንም ነገር የለም ነፃ ነው፤› 
አለኝ።  እኔ ሳልጠይቀው ራሱ አስቦ የምናገረው፣ የምወያየው 
የምወስነው የምሰጠው ትዕዛዝ በሌላ እጅ እንዳይወድቅ፤ 
ምናልባትም በጠላት ሰላዮች እጅ እንዳይወድቅ ይኽን 
በማድረጉ ውለታውን አልረሳውም›› ይላሉ።

በንጉሠ ነገሥት መንግሥት ከሀገር ግዛት ሚኒስቴር 
እስከ ዘመነ ደርግ (ኢሕዲሪ) ከደህንነት ሚኒስቴር ቀጥሎም 
የሀገር ውስጥ ጉዳይ ሚኒስቴር እስከ ምክትል ሚኒስትርነት 
ያገለገሉት ዶክተር አስማማው፤ የኢትዮጵያን መልክዓ 
ምድራዊ ስትራቴጂካዊ ጥቅም ለማስጠበቅ እልህ አስጨራሽ 
ትግል በማድረግ የታወቁ ሰው ነበሩ። 

የደህንነት ትልቁ ዓላማ ከሚታይና ከማይታይ ሰርጎ 
ገብ ጠላት ሀገርን መጠበቅና ማዳን ብሎም የሀገርን የመረጃ 
አቅም ማጎልበት እንደሆነ የሚናገሩት ዶክተር አስማማው፤ 
በማንኛውም ሁኔታ ንቁ መሆንን ከምንም ነገር በላይ ደግሞ 
ለሀገር ብሔራዊ ጥቅም በማንኛውም ሁኔታ የማይናወጥ 
ፅኑ አቋም መያዝ የሚጠይቅ ሙያ ስለመሆኑ ከተለያዩ 
የሀገር ውስጥ መገናኛ ብዙኃን ጋር በነበራቸው ቆይታ 
ይናገሩ ነበር።

ዶክተር አስማማው በአንድ ወቅት እንዲህ አሉ 
”በክርስትና የመጀመሪያው ጥበብ ፈጣሪን መፍራት ነው። 
በደህንነት ሥራ ደግሞ የመጀመሪያውና የመጨረሻው 
ሀገርን መውደድ ነው። በአንድ ሀገር ውስጥ የመንግሥት 
ሥርዓት ይመጣል ይሄዳል ሀገር ግን የምትቀጥል ናት፤ 
ስለዚህ አንድ የመረጃና ደህንነት ሰው በርዕዮተ ዓለም 
የማይበገር ርዕዮተ ዓለሙ ሀገሩ የሆነች በሙሉ ልቡ ሀገሩን 
የሚያስቀድም መሆን ይኖርበታል” ይላሉ።

በተለያዩ ብዙኃን መገናኛዎች አሁናዊ ሀገራዊ፣ ክፍለ 
አኅጉራዊና ዓለም አቀፋዊ የደህንነት፣ የፖለቲካና የኢኮኖሚ 
ጉዳዮች ላይ ጥልቅ ትንታኔ በመስጠት የሚታወቁት ዶክተር 
አስማማው፤ በተለያዩ ጉዳዮች ሙያዊ አስተያየት በመስጠት 
አንድምታዊ ትርጓሜ ለማሳየት ከፍተኛ ጥረት አድርገዋል።

ከልጅነት እስከ እስር ቤት የዘለቀ አዲስ ነገር ለመማር 
ለመፍጠርና ቁልፍ ተግባሮችን ለመሥራት በጥናትና ሙከራ 
ላይ የተመሠረተ መጋፈጥና በግል ተነሳሽነት ታላላቅ 
ሃሳቦችን መጀመርና ለፍሬ ማብቃት፤ የሚችሉት ዶክተር 
አስማማው፤ ሀገርን ከምንም ነገር አስቀድመው በሙያቸው 
ያካበቱትን ያላቸውን ሁሉ በመስጠት ያገለገሉ፤ በጣም 
ውሱን የሆነ ሀብት ይዘው ያልተመቻቸ ሁኔታ ላይ ሆኖም 
ቢሆን ተቋም መገንባት የቻሉ፤ የመንፈስ ጥንካሬ የተላበሱ 
ባልሰሩት ወንጀል ለ12 ዓመታት ለእስር ተዳርገው ከምቾት 
ወጥተው ተራ ሰው ቢሆኑም በአገዛዝ ወይም በግለሰብ 
እንጂ በሀገሬ በደል አልደረሰብኝም በማለት ሀገራቸውን 
ደግም ያገለገሉ፤ በስተእርጅና ጤና ማጣት ሳይበግራቸው 
ሁሌም ማንበብ፣ መማርና እስከ መጨረሻው ቀናት ለሀገር 
ያላቸውን እውቀት ከመስጠት ወደኋላ ያላሉ የኢትዮጵያ 
ባለውለታ ነበሩ።

ዶክተር አስማማው ቀለሙ ባደረባቸው ሕመም በሀገር 
ውስጥ እና በውጭ ሕክምና ሲደረግላቸው ቢቆዩም ቅዳሜ 
ሚያዝያ 05/ 2016 ዓ.ም ሌሊት ላይ በ78 ዓመታቸው 
ከዚህ ዓለም በሞት ተለይተዋል። ዶክተር አስማማው 
ቀለሙ ባለትዳር እና የሦስት ወንድ ልጆች አባት ነበሩ። 
የቀብር ሥነ-ሥርዓታቸው ማክሰኞ ሚያዝያ 08/2016ዓ.ም 
ወዳጅ ዘመዶቻቸው እና የሥራ ባልደረቦቻቸው በተገኙበት 
በቅድስት ሥላሴ ቤተክርስቲያን ተፈፅሟል።

እኛም ለ60 ዓመታት በሙያቸው ሀገራቸውን 
በታማኝነት ያገለገሉትን የእኚህን የሀገር ባለውለታ 
ነፍሳቸውን ከደጋጎቹ ጎን ያስቀምጥልን እያልን 
ለቤተሰቦቻቸውና ወዳጅ ዘመዶቻቸው መፅናናትን 
እንመኛለን።

ጉምቱው  የደኅንነት  እና የዲፕሎማቱ ሰው

ዶክተር አስማማው ቀለሙ

ምሁር ማለት በልምድ፣ 
በትምህርትና በልዩ ልዩ 
መንገድ ያገኛቸውን 
ማስተዋሎችና 
ዕውቀት በሃሳብ መልክ 
ለኅብረተሰቡ የሚያቀርብ 
ሰው ነው



ብርሃን ፈይሳ

በደቡብ አፍሪካ ደርባን ከተማ በተካሄደው 
የማንዴላ ካፕ የቦክስ ውድድር ውጤታማ ተሳትፎ 
በማድረግ ኢትዮጵያን በኩራት ያስጠራው የቦክስ 
ብሄራዊ ቡድን አቀባበል ተደረገለት።  በደቡብ 
አፍሪካው የነጻነት ታጋይ ኔልሰን ማንዴላ መታሰቢያ 
በሆነው በዚህ ውድድር ላይ ኢትዮጵያን የወከለው 
ቡድን 3 የብር እና 3 የነሃስ በጥቅሉ 6 ሜዳሊያዎችን 
በማስመዝገብ ማጠናቀቁ የሚታወስ ነው።  

የቦክስ ቡድኑ ትናንት ከሰዓት ወደ ሀገሩ 
ሲመለስ በቦሌ ዓለም አቀፍ አየር መንገድ አቀባበል 
ተደርጎለታል።  በኢፌዴሪ ባህልና ስፖርት ሚኒስቴር 
በተዘጋጀው የአቀባበል መርሀ ግብር ላይም 
የኢትዮጵያና የአዲስ አበባ ቦክስ ፌዴሬሽኖች ስራ 
አስፈፃሚዎች፣ የባህልና ስፖርት ሚኒስቴር ተወካዮች 
በስፍራው ተገኝተው ለስፖርተኞቹ የአበባ ጉንጉን 
አበርክተዋል። 

የኢትዮጵያ ቦክስ ፌዴሬሽን ምክትል 
ፕሬዚዳንትና የቡድኑ መሪ አብዱልሰመድ መሐመድ 
በአቀባበል መርሀ ግብሩ ላይ የቦክስ ብሔራዊ 
ቡድኑ በማንዴላ ካፕ ውድድር አስደናቂ ተሳትፎ 
እንደነበረው በማስታወስ፤‹‹ከዚህ በፊት በቦክስ ይሄን 
ያህል ውጤት ተመዝግቦ አያውቅም፣ በዚህም ደስ 
ብሎናል›› ሲል አስተያየቱን ሰጥቷል።  

የአፍሪካ ቦክስ ፌዴሬሽን ፀሐፊ በመሆን 

ገጽ 44

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ

ከዋቸሞ ዩኒቨርሲቲ ጋር በመተባበር በየ15 ቀኑ የሚታተም

ዩኒቨርሲቲው በስኬታማ ጎዳና

አዲስ ዘመን   ረቡዕ ሚያዝያ 16 ቀን 2016 ዓ.ም

ዳንኤል ዘነበ

በሀገራችን ከሚገኙ የሦስተኛ ትውልድ የመንግሥት 
ከፍተኛ ትምህርት ተቋማት ውስጥ አንዱ ነው። 
ዩኒቨርሲቲው መደበኛ ሥራውን አሀዱ ብሎ ከጀመረበት 
2004 ዓ.ም ጀምሮ ጥራቱን የጠበቀ ትምህርት ፣ ችግር ፈች 
ምርምሮችንና የማህበረሰብ አገልግሎት ሥራዎችን እየሠራ 
ይገኛል። ዩኒቨርሲቲው ከተመሠረተ አስር ዓመታትን 
ያስቆጠረ ቢሆንም በአጭር ጊዜ አስገራሚ ለውጥ በማሳየቱ 
በአርአያነት እስከ መጠቀስ ደርሷል፤ ዋቸሞ ዩኒቨርሲቲ !

እንደ አንድ የከፍተኛ ትምህርት ተቋም በእውቀት፣ 
በክህሎት፣ በአመለካከትና በሥነ ምግባር ብቁ የሆኑ 
ሥራ ፈጣሪ ምሩቃንን የማፍራት ተልዕኮን ያነገበው 
ዋቸሞ ዩኒቨርሲቲ ፤ በ10 ዓመታት ጉዞ ውስጥ በበርካታ 
ፈተናዎች በማለፍ ለብዙዎች አርአያ የሆኑ አመርቂ 
ሥራዎች መሥራት ችሏል። ዩኒቨርሲቲው ሰላምን መርሁ 
አድርጎ በመንቀሳቀሱም ተጨባጭ ውጤት እያስመዘገበ 
እንደሚገኝም ተመስክሮለታል። ዋቸሞ ዩኒቨርሲቲ  በ2017 
ዓ.ም በኢትዮጵያ ካሉት ምርጥ 10  ዩኒቨርሲቲዎች አንዱና 
የልሂቃን መፍለቂያ የማድረግ ራዕይን ሰንቆ እየሰራ 
ይገኛል። 

ከዚህ አንጻር የዩኒቨርሲቲውን እንቅስቃሴ በተመለከተ 
የዋቸሞ ዩኒቨርሲቲ ፕሬዚዳንት ዶክተር ሀብታሙ አበበ 
እንደሚያስረዱት፤ ዩኒቨርሲቲው  የመማር ማስተማር 
ሥራውን በይፋ የጀመረው በ2004 ዓ.ም  ነበር። በወቅቱ 
በ500 ተማሪዎች ፣ 100 መምህራን እና  አንድ ካምፓስ ነው  
የነበረው።  በዚህ መልኩ ከ10 ዓመት በፊት የተጀመረው 
የዋቸሞ ዩኒቨርሲቲ ጉዞ በአጭር ጊዜ ውስጥ ከፍተኛ ከሆነ 
ለውጥ ማስመዝገብና አቅም መፍጠር የቻለ መሆኑን 
ያስረዳሉ።  

“ የዩኒቨርሲቲው አሁናዊ ቁመናው  3 ካምፓሶች ዋና 

ግቢ፣ በዋቸሞ ዩኒቨርሲቲ የዱራሜ ካምፓስ እና የንግስት 
እሌኒ መሀመድ ካምፓስ አሉት። በተጨማሪም  ሰባት 
ኮሌጆች፤ ሁለት ትምህርት ቤቶች፤ 58 የቅድመ ምረቃ 
ፕሮግራሞች፤ 44 የድህረ ምረቃ ፕሮግራሞች (MA/MPH/
MSc/LLM)፤ ሁለት የፒ.ኤች.ዲ ፕሮግራሞች፤ ሁለት 
የሕክምና ስፔሻሊቲ ፕሮግራሞች ፤ ሰባት የማስተማሪያ 
ማዕከላት፤  1656 የአካዳሚክ እና የቴክኒክ ሰራተኞች 6809 
የአስተዳደር ፣ የአካዳሚክ እና የቴክኒክ ሰራተኞች፤ 32 
ሺህ 438 ተማሪዎች በሁሉም  በመደበኛ ፣ በክረምት እና 
በተከታታይ የትምህርት ፕሮግራሞች እያስተማረ ይገኛል፤  
አንድ ኮምፕረሄንሲቭ ስፔሻላይዝድ ሆስፒታል አለው  ሲሉ።

ዩኒቨርሲቲው በባለፉት 10 ዓመታት ውስጥ ከ30 
ሺህ በላይ ተማሪዎችን ማስመረቁን ያስታወቁት ዶክተር 
ሀብታሙ ፤ ዩኒቨርሲቲው የተቋቋመበትን የትምህርት 
ልማት ለማሳካትና በሀገራዊ ጉዳዮች ላይ እየተሳተፈ 

የተጣለበትን ኃላፊነት በሚገባ መወጣት እንዲያስችለው፤ 
ተማሪ ተኮርነትን ቀዳሚው እሴት በማድረግ ሰላማዊ 
የመማር ማስተማር አካባቢ በመፍጠር እየሰራ እንደሚገኝም 
ይገልጻሉ። በዚህም ተማሪዎቹ  በዕውቀትና በክህሎት 
ተወዳዳሪ ከመሆን አልፈው በሁለንተናዊ ስብዕናቸው 
ጭምር የታነጹና ብቁ ምሩቃንን ለማፍራት የሚያስችሉ 
ተግባራትን እያከናወነ  እንደሚገኝ ይናገራሉ።

በ2017 ዓ.ም  ኢትዮጵያ ውስጥ ከሚገኙ 10 ምርጥ 
ዩኒቨርሲቲ ውስጥ አንዱ ለመሆን  ራዕይ ማስቀመጡን  
ያስታወቁት ፕሬዚዳንቱ፤ ዩኒቨርሲቲው የያዘውን ራዕይ 
እውን ለማድረግ  እያደረገ ያለውን እንቅስቃሴ በተመለከተ 
እንደሚከተለው ያብራራሉ። “በኢትዮጵያ ካሉ 10 ምርጥ 
ዩኒቨርሲቲዎች አንዱ የመሆን ራዕዩን ለማሳካት ከመማር 
ማስተማር በተጓዳኝ በምርምርና ማህበረሰብ አገልግሎት 
ላይ በትኩረት እየተንቀሳቀሰ ይገኛል። ዩኒቨርሲቲው  
የማኅበረሰብ ተጠቃሚነትን ለማረጋገጥ ከሀዲያ ዞን ጋር 
በጋራ በመሆን በሰባት  የምርምር ማዕከላቱ   በዋናነት  
በግብርና ዘርፍ ላይ ትኩረት አድርጎ እየተንቀሳቀሰ ነው “ 
ሲሉ። 

ዩኒቨርሲቲው የልህቀት ማዕከል  እንደመሆኑ  
የአርሶአደሩን ምርትና ምርታማነትን ለማሳደግ አጽንኦት 
ሰጥቶ እየሠራ  የሚገኝ መሆኑን አያይዘው ያነሱት ዶክተር 
ሀብታሙ፤  በ3 የግብርና ምርምር ማዕከላት ቡናና ቅመማ 
ቅመም ላይ ስፔሻላይዝ እያደረገ ይገኛል። በተለይ የቡና 
ምርታማነትን ለማሳደግ በምርምር ማዕከሉ በጥናት 
የተረጋገጡ የቡና ዝርያዎችን ለአርሶአደሩ  እንዲሰራጭ  
ተደርጓል። ዩኒቨርሲቲው በእስካሁኑ ሂደትም በሚሊዮን 
የሚቆጠሩ የቡና ችግኞችን ለአርሶ አደሩ እንዲደርስ 
አድርጓል። ከዚህ በተጨማሪ የተሻሻሉ የበግ፣ የዶሮ ፣ 
የፍየል፣ የእንሰት፣ የኮርማ፣ የቡና፣ የአፕል፣ የአቮካዶ፣ የማንጎ 
እና ሌሎችንም ዝርያዎችን ለአርሶ አደሮች  እንዲሸጋገር  

ተደርጓልም ይላሉ። 
በጥናትና ምርምር የተገኙ የግብርና ውጤቶች 

ለማኅበረተሰቡ  መሸጋገሩ የማህበረሰቡን ምርትና 
ምርታማነትን  መጨመር እንዲሁም የአርሶአደሩን 
ተጠቃሚነት የሚያረጋግጥ መሆኑንም ነው ያስታወቁት። 
ይህም ዩኒቨርሲቲው ያስቀመጠውን ራዕይ በማሳካት 
ረገድ ተጨባጭ ውጤት እያስገኘ መሆኑንም ይጠቁማሉ። 
ስለዚህ  በቀጣዮቹ ሁለት ዓመታት የተጀመሩት መሰል 
ሥራዎች ተጠናክረው እንዲቀጥሉ በማድረግ ራዕዩ እውን 
እንደሚሆን እምነታቸውን ያስቀመጡት ፕሬዚዳንቱ፤ 
እንደ ግብርናው ሁሉ በጤናው ዘርፍ እየተከናወኑ 
በሚገኙ ስራዎች ተስፋ ሰጪ ውጤት እየተመዘገበ 
ስለመሆኑም ይጠቁማሉ።

እንደ እርሳቸው ገለጻ ፤ የንግስት እሌኒ መሀመድ 
መታሰቢያ ኮምፕሬንስቪ ስፔሻላይዝድ ሆስፒታል በ2017 
ዓ.ም በሀገሪቱ ትልቁ ሪፈር የሚደረግበት ሆስፒታል 
ለማድረግ እየተሰራ ነው።  ሆስፒታሉ በአሁኑ ወቅት 
በአመት ለ300ሺ በላይ ሰዎች ህክምና ይሰጣል። በቀን 10 
እናቶች ወሊድ የሚያስተናግድ ትልቅ ሆስፒታል መሆኑ 
ተነግሯል። በ2011 ዓ.ም ስምንት የነበሩ በአሁኑ ወቅት 
60 ስፔሻላይዝ ያደረጉ ሐኪሞች በዋቸሞ ዩኒቨርሲቲ 
ይገኛሉ።  በዚህም በጤናው ዘርፍ የአካባቢውን 
ማህበረሰብ ተጠቃሚ በማድረግ ረገድ ተጨባጭ 
ውጤት ማስመዝገብ ተችሏል። 

በመጨረሻም ዩኒቨርሲቲው ሦስተኛ ትውልድ 
ቢሆንም በርካታ ፈተናዎችን በማለፍ ለብዙዎች 
አርአያ የሆኑ ሥራዎችን መሥራት ችሏል። በቀጣይም 
የዩቨርሲቲው የትኩረት አቅጣጫዎች በሆኑት 
በአግሮፕሮሰስንግ እና በሜዲካል ቱሪዝም ላይ የሚሰራው 
ስራ ተጠናክሮ የሚቀጥል ይሆናል ሲሉ ሃሳባቸውን 
ይቋጫሉ ።

‹በማንዴላ ካፕ›› ውጤት ያስመዘገበው የቦክስ ቡድን አቀባበል ተደረገለት

ዶክተር ሀብታሙ አበበ የዋቸሞ ዩኒቨርሲቲ ፕሬዚዳንት፤  

በቅርቡ የተመረጡት አቶ ቢልልኝ መቆያ፣ ‹‹እንካን 
ደስ አላችሁ፣ የተገኘው ውጤት በተወሰነ ድጋፍና 
በቦክሰኞቹ የግል ጥረት በመሆኑ ልዩ ያደርገዋል›› 
በማለት የተናገሩ ሲሆን፤ የአፍሪካ ቦክስ ፌዴሬሽን 
ጽሕፈት ቤት አዲስ አበባ ላይ በመሆኑ ከዚህ 
በኋላም ስፖርቱ በተጠናከረ መልኩ  እንደሚጠናከር 
አክለዋል።  

በአህጉር አቀፉ ውድድር ላይ 41 ሀገራት 
በ300 ቦክሰኞቻቸው፤ የአፍጋኒስታን ቡድን ደግሞ 
በተጋባዥ እንግድነት ተሳትፎ አድርገዋል።  በዚህ 
ውድድር ኢትዮጵያ በ11 ቦክሰኞች ስትወከል 
ከእነዚህም ውስጥ 4 የሚሆኑት ሴት እንዲሁም 7ቱ 
ወንድ ቦክሰኞች ናቸው።  ከእነዚህም መካከል 5 
የሚሆኑትን ተጫዋቾች አዲስ አበባ ፖሊስ ስፖርት 
ክለብ በማስመረጥ ቀዳሚው ሊሆን ችሏል።  

በአጠቃላይ ከቡድኑ አባላት 3ቱ (ቤተልሄም 
ገዛኸኝ፣ ቤተል ወልዴ እና ተመስገን ምትኩ) 
ደግሞ በቅርቡ ጋና አክራ ላይ በተደረገው የአፍሪካ 
ጨዋታዎች ላይ ተሳትፈው ውጤታማ መሆን የቻሉ 
ቦክሰኞች መሆናቸው ይታወሳል።   

አብዛኛዎቹ ተወዳዳሪዎች ለፍጻሜ ሊበቁ የቻሉት 
በአቻዎቻቸው ላይ ፍጹም የበላይነትን በማስመዝገብ 
ሲሆን፤  በዝረራ ቀጣዮቹን ዙሮች የተቀላቀሉም አሉ።  
ከዚህም የተነሳ ለሜዳሊያ ያደረጉት ፍልሚያ ከፍተኛ 
ቅድመ ግምት ያገኘ ነበር።  በዚህም በ50 ኪሎ ግራም 
በቤተልሄም ገዛኸኝ፣ 54 ኪሎ ግራም ሮማን አስፋ እና 

በ75 ኪሎ ግራም ተመስገን ምትኩ የብር ሜዳሊያዎች 
ተቆጥረዋል።  የነሃስ ሜዳሊያዎቹ ደግሞ በ 54 ኪሎ 
ግራም በሱራፌል አላዩ፣ በ60 ኪሎ ግራም በሚሊዮን 
ጨፎ እንዲሁም በ66 ኪሎ ግራም በቤተል ወልዱ 
ተገኝተዋል።  

ከተመዘገቡት ሜዳሊያዎች መካከል አራቱ በሴት 
ተወዳዳሪዎች ሲገኙ፤ ሁሉም የአንጋፋው አዲስ አበባ 
ፖሊስ ስፖርት ክለብ አባላት ናቸው።  ቤተል ወልዱ፣ 
ቤተልሄም ገዛኸኝ፣ ሮማን አስፋ እና ሚሊዮን ጨፎ 
ደግሞ የሜዳሊያዎቹ ባለቤቶች ናቸው።  ሌላኛው 

በአንድ ዙር ጨዋታ የሞሪሽየስ አቻውን በዝረራ 
በማሸነፍ ለፍጻሜው ውድድር የበቃውና በ75 ኪሎ 
ግራም የብር ሜዳሊያ ባለቤት መሆን የቻለው ቡጢኛ 
ተመስገን ምትኩም የዚሁ ክለብ አትሌት ነው።  

በዚህ የውድድር መድረክ ኢትዮጵያን 
በማስጠራት፣ ባንዲራዋን በማውለብለብ የኩራት 
ምንጭ የሆኑት የብሄራዊ ቡድን አባላት ከውድድሩ 
በኋላ በደቡብ አፍሪካ ደርባን ከተማ ነዋሪ በሆኑ 
ኢትዮጵያውያን፤ ላደረጉት ድንቅ ተሳትፎ ከ450 ሺ 
ብር በላይ በስጦታ መልክ አበርክተዋል። 

ኢትዮጵያ በውድድሩ በ11 ቦክሰኞች ስትወከል 4ቱ ሴቶች እና 7ቱ ወንድ ቦክሰኞች ናቸው፣

